
21-23 октябралда Узбекистаналъул тахшагьар 
Ташкенталда тӀобитӀана «Расул ХӀамзатовасул иц-
цал» абураб музыкалиябгун театралияб литерату-
рияб тадбир. Гьенир гӀуцӀун рукӀана шагӀирасул 
гӀумруялъулги творчествоялъулги хӀакъалъулъ би-
цунел церелъеял. 

Гьеб байрамалде ун рукӀана Дагъистаналъул вакил
забиги. Гьезие нухмалъи гьабуна ДРялъул хӀукума
талъул председатель ГӀ. ГӀабдулмуслимовас. Гьел 
дандчӀвана Узбекистаналъул пачалихъиял хӀаким
забигун ва гьаруна кӀиязего пайдаял къотӀи-къаял.

(Хадусеб 3-аб. гьумералда)

Расулил юбилей - 
Узбекистаналда

Дагъистаналъул халкъазул мацIазул ва мадани-
яталъул къо кIодо гьабун ДГПУялда хъвана респу-
бликаялъул рахьдал мацIазда киназего гIаммаб 
диктант. ГIадаталда рекъон гьеб тадбир гIуцIана 
ДГПУялъгун ДРялъул Миллияб политикаялъул ва 
диниял ишазул министерствоялъ.

Щибаб соналда, 21 октябралда Дагъистаналъул 
халкъазул мацIазул ва маданияталъул къо кIодо 
гьабула республикаялда. Росабалъгицин гIи
синлъимал гIурус мацIалда гурони кIалъалареб 
мехалда маданиятгун рахьдал мацIал тIагIи
налда хIинкъи буго. Рахьдал мацI ва маданият 
цIуниялъул мурадалда, 2016 соналда Р. ГIабду
латIиповасул бихьизабиялда рекъон, байбихьана 
21 октябралда гьеб байрам кIодо гьабизе. Гьеб 
ккола рахьдал мацI ва маданият цIунеян жам
гIияталдехун ахIи балеб къо.

(Хадусеб 5-аб. гьумералда)

МацIгун маданият цIунизе 
бокьарални дагьал гьечIо, амма...

ГIаммаб диктант



2 №42, рузман
2023 с. 27 октябрь

Россиялъул вакилгун 
дандчIвай

Дагъистаналъул вакилзабигун 
дандчӀвана Гъиргъизиялда вугев Рос-
сиялъул вакил Николай Удовиченко. 
Гьез бицана гьениб гӀумру гьабулел 
дагъистаниязулги Россиялъул ва-
киллъиялъулги гьоркьорлъабазулги, 
вакиллъиялъул хӀалтӀулъ гьез гьабу-
леб гӀахьаллъиялъулги хӀакъалъулъ. 
РФялъул вакилас абуна гьел гьор-
кьорлъаби жеги щулалъизаризе ру-
гин.

Заур Аскендеровас абуна, Рос-
сиялъул Федерациялъул бутӀа хӀи­
сабалда, Дагъистанги гӀахьал гьабизе 
бегьилин Россиялъулги Гъиргъизи-
ялъулги бухьенал церетӀезариялъул 
мурадалдаян. 

Цебегоялдаса нахъе 12 азарго 
дагъистанияс гӀумру гьабулеб буго 
Гъиргъизиялда. Гьезул вакилзабиги 
гӀахьаллъана дандчӀваялда. Къадру-
яв ракьцояв, дунялалдаго машгьу-
рав шагӀир Р. ХӀамзатовасул байрам 
Гъиргъизиялъул ракьалдаги кӀодо 
гьаби жидее кӀудияб рохеллъун кко-
лин абуна гьез. 

ДандчӀваялъул ахиралда Нико-
лай Удовиченкое сайгъат гьабуна 
«Дир Дагъистан» абураб берцинго 
къачӀараб Расул ХӀамзатовасул тӀехь.

Муфтияталда

Заур Аскендеровасул къокъа 
дандчӀвана Гъиргъизиясул муфти, 
шайих Замир Ракиевгунги. Гьадинал 
дандчӀваяз квербакъула Дагъиста-
налъулги Гъиргъизиялъулги бусур-
бабазул бухьен камил гьабиялъеян 
абуна муфтияс.

«Дагъистаналъулги Гъиргъизи-
ялъулги бусурбабазда гьоркьоб ки-
даго букӀана гьудуллъиги рухӀияб 
гӀагарлъиги. Нилъецаги, Аллагьасул 
квербакъиялдалъун, нилъер уммата-
зул гьеб гьудуллъигун вацлъи жеги 
щулалъизабила», – ян жаваб кьуна 
Заур Аскендеровас. 

ДандчӀваялъул ахиралда шайих 
Замир Ракиевасги Заур Аскенде­
ровасги цоцазе сайгъаталги кьуна.

ЦIияб памятник

Бишкек шагьаралда КъасимгӀали 
Баялиновасул цӀаралда бугеб Ре-
спубликаялъул лъималазул библи-
отекаялда рагьана Дагъистаналъул 
халкъияв шагӀир Р. ХӀамзатовасул 
бюстги шагӀирасул хIакъалъулъ би-
цунеб хасаб бокӀонги.

Гьеб рагьиялъул тадбиралда гӀа­
хьаллъана Дагъистаналъул вакил-
забиги. Гьенире рачӀун рукӀана 
Гъиргъизиялъул культураялъулги, 
информациялъулги ва гӀолилазул 

политикаялъулги министралги, 
шагӀирзабиги хъвадарухъабиги. 

Дагъистаналъул парламенталъ-
ул председатель Заур Аскендеровас 
баркала кьуна нилъер шагӀир кӀодо 
гьавиялъухъ ва гьадин абуна: «Расул 
ХӀамзатов чанцӀулго щвана нужер 
улкаялде ва гьес гӀемераб хӀалтӀи 
гьабуна нилъер халкъазул гьудуллъи 
щулалъизабиялъе.

Лъималазул библиотекаялда ша­

гӀирасул бюстги хасаб бокӀонги ра-
гьиялъул буго кӀудияб магӀна. Библи-
отека буго лъималазул лъай цӀубалеб, 
гьезие тарбия щолеб бакӀ. РакӀалде 
ккола, Расул ХӀамзатовасул гьай-
батал асаразги гьелъие квербакъ-
илин гьезул унго-унгоял гӀадамал 
рахъинариялъеги, пагьму-гьунар 
цебетӀезабиялъеги, гӀакълу камил­
лъиялъегиян абун.

Жакъасеб тадбир ккола, ша­
гӀирасул гуребги, Россиялъулги 
Гъиргъизиялъулги халкъазул тари­
халъулги гӀадатазулги адаб гьаби. 
Нилъер халкъазул гьудуллъиги цолъ-
иги жеги щулалъизе букӀиналде 
кинабгӀаги щаклъи гьечӀо дир», – ан.

Расулил иццазухъ

КӀудияв шагӀирасул 100-сонилаб 
байрам кӀодо гьабиялъул тадбиразул 
ахиралда тӀобитӀана адабияталъул 
тадбир. Гьеб гӀуцӀун букӀана Токто-
гул Сатылгановасул цӀаралда бугеб 
Гъиргъизиялъул миллияб филармо-
ниялда. Гьениб бихьизабуна «Расул 

ХӀамзатовасул иццал» абураб музы-
калиябгун театралияб композиция.

Дагъистаналъул вакилзабаз ца-
дахъ бачӀараб мультимедиябги 
тӀахьазулги выставкабиги рихьиза-
руна филармониялъул жанахӀалда. 
Гьенирго тӀиритӀун рукӀана халкъи-
яб устарлъиялъул тӀагӀелалги.

Артистал церерахъиналде Заур 
Аскендеровас абуна Россиялъул пре-
зидент Владимир Путиницаги Гъир-

гъизиялъул президент Садир Жапа-
ровасги кӀудияб кӀвар кьолин нилъер 
улкабазда гьоркьоб вацлъи-гьуин-
лъи щулалъизабиялъул мурадалда-
ян абун. «Россиялъул Федерациялъул 
бутӀа хӀисабалда, Дагъистаналъ – 
гьелъул бетӀер Сергей Меликовас ва 
Дагъистаналъул тӀолабго халкъалъ 
– Гъиргъизиялъул нухмалъиялъеги 
нужер тӀолго халкъалъеги кӀудияб 
баркала кьолеб буго Гъиргъизиялъул 
ракьалда Дагъистаналъул халкъияв 
шагӀир Расул ХӀамзатов кӀодо гьави-
ялъухъ, гьесул асаразул адаб гьаби-
ялъухъ. Нилъер халкъазда гьоркьоб 
гьудуллъи щулалъиялъулъ кӀудияб 
бутӀа лъуна шагӀирас. Гьес живго-
ги рикӀкӀунаан Гъиргъизиялъул хал-
къалъул гьудуллъун ва гьев асир гьавун 
вукӀана нужер республикаялъул гьай-
батлъиялъги тӀадегӀанлъиялъги», 
– ян бицана гьес ва ракӀалде щвеза-
буна Расул ХӀамзатовасулги Чингиз 
Айтматовасулги гьудуллъи.

ГIабдулманап 
НурмухIамадовасул цIар 
– спортзалалъе

ДРялъул Халкъияб Собраниялъ-
ул Маданияталъулги, гӀолилазул 
ишазулги, спорталъулги ва туриз-
малъулги комитеталъул председа-
тель Мурат Пайзулаев дандчӀвана 
Гъиргъизиялъул Физкультураялъул-
гун спорталъул департаменталъул 
директор Айбек Абдымомуновгун. 
ДандчӀваялда гӀахьаллъана ДРялъул 
физкультураялъулгун спорталъул 
министр Сажид Сажидовги. 

ДандчӀваялдаса хадуб Сажид 
Сажидовги, ДРялъул миллияб по-
литикаялъулгун диналъул ишазул 
министр Энрик Муслимовги ва Му-
рат Пайзулаевги гӀахьаллъана спорт-
залалъе машгьурав тренер ГӀаб­
дулманап НурмухӀамадовасул цӀар 
кьеялъул тадбиралда. 

Нилъер тренерасул цӀар кьуна 
Бишкекалда гӀагарлъухъ бугеб Къо-
абилеб колода бугеб спортзалалъе 
(гьеб буго росу, доба гьелда абу-
ла Двадцатый хутор абун). Гьениб 
гӀумру гьабулеб буго 1926-1936 со-
назда зулму гьабун Дагъистаналдаса 
гочинарурал нилъер ракьцоязул на-
слабаз.

Кавсарат СУЛЕЙМАНОВА

Расулил юбилей - Гъиргъизиялда

ЦIИЯЛ ХАРБАЛ

Гьез бицана регионалда агро-
промышленнияб комплекс цебе­
тIезабиялъулги, хурухъабазул 
хIалтIулги, росдал магIишаталъул 
нигIматал хIадурулел предприятия­
зе пачалихъияб кумек гьабиялъул­
ги, лъалъадулеб хурухъанлъи це­
бетIезабиялъулги ва цогидалги 
масъалабазул хIакъалъулъ. 

ГьабсагIаталда рагIалде бахъунеб 
буго хуриса тIорщел бакIариялъул 
хIалтIи. ПиринчI гIезабиялъул рахъ-
алъ Дагъистан кIиабилеб бакIалда 
бугин абуна федералияв министрас.

«Ракь» абураб пачалихъияб про-
грамма гIумруялде бахъинабула-
го, республикаялда хIадурун буго 
лъалъадулеб хурухъанлъиялъул 66 
проект. Гьелъие федералияб мини-

стерствоялъ биччазе ккола 360 мил-
лион гъурущ. Субсидиял кьезе руго 
жеги лъабго проекталъе. ГIаммаб 
къадаралда Дагъистаналъул хурухъ-
абазе щвезе ккола 373 миллион гъу-
рущ.

ГIи-боцIухъанлъиялъул хIалги 
чIара-хьараб буго. ХIажат буго ре-
гионалъул ветеринарияб хъулухъалъ 
боцIул унтабазда хадуб халкквеялъ-
ул иш тартибалда бачине.

ДандчIваялда бицана росабалъ ру-
гел гIадамазул гIумруялъе шартIал 
гIуцIизе ккеялъул хIакъалъулъги. 
Гьаб соналда республикаялда 
гIумруялде бахъинабулеб буго рос-
дал ракьал церетIезариялъул рахъ-
алъ хIадурараб 35 миллион гъурщил 
кIиго проект.

Дагъистаналъе 373 миллион гъурущ
ДРялъул бетIер Сергей Меликов гьал къоязда дандчIвана Россиялъул 

росдал магIишаталъул министр Дмитрий Патрушевгун. 

Гъиргъизиялъул тахшагьар Бишкекалда тӀобитӀараб Расул ХӀам
затовасул 100-сонилаб байрамалда гӀахьаллъана Дагъистаналъул ва-
килзаби. Гьезул бетӀерлъуда вукӀана ДРялъул Халкъияб Собраниялъул 
председатель Заур Аскендеров, гьесул заместитель Камил Давдиев, пар-
ламенталъул комитетазул председателал Елена Павлюченко, Фирудин 
Ражабов, Мурат Пайзулаев, депутат Марат Алияров, министрал ва ма-
данияталъул хӀаракатчагӀи.

(Байбихьи 1-себ гьумералда)
«ХъахIал 
къункърабазухъе»

21 октябралда гьел щвана Чирчик 
шагьаралда бугеб «ХъахӀал къункъ-
раби» абураб мемориалияб комплек-
салде. КӀудияб ВатӀанияб рагъул 
гӀахьалчагӀазул памятникалда цере 
тӀугьдул лъуна гьез.

«ХъахӀал къункъраби» мемори-
алияб комплекс рагьана 1972 сона-
лъул микьабилеб маялда Чирчик ша-
гьар бакьулъ. Гьелъул кьочӀолъ лъун 
буго немцаз чӀварав Чирчик шагьа-
ралъул 1695 чиясул цӀар тӀад хъвараб 
кагъат жаниб лъураб капсула.

Бекараб кваркьи бугеб къункъ-
ра пашманго балагьун буго боржун 
унеб читӀиралъухъ. Гьеб буго рагъда 
чӀварал солдатазул рухӀазе бараб па-
мятник. Гьезул хӀакъалъулъ хъвараб 
Расулил кечӀ буссинабун буго узбек 
мацӀалдеги.

Гьеб памятник хирияб буго Аф-
гъан рагъул гӀахьалчагӀазеги: гьелда 
цересан тӀоритӀана гьел рагъде унеб 
мехалда.

Дагъистаналъул вакилзаби щва-
на «Чирчик» абураб химиялъул-
гун индустриалияб паркалдеги. 
Гьелъул генералияв директор Фарит 
ГӀазизовас бицана гьениб гьабулеб 
хӀалтӀулги инвестораз гӀуцӀун ругел 
шартӀазулги хӀакъалъулъ.

Паркалъул буго цебетӀураб ин-
фраструктура. Гьенир сокӀкӀун руго 
къватӀисел улкабаздаса Узбекиста-
налда хӀалтӀизе рачӀарал индустри-
алиял компаниязул офисал. Гьезие 
хӀажатабщинабги чӀезабун буго. 
Дагъистаналъул вакилзабазда ри-
хьизаруна индустриалиял парказул 
цебетӀеялъе квербакъулел тадби-
рал ва Узбекистаналъулги Дагъи-
станалъулги бухьен камил гьабизе, 
ай промышленносталъе хӀажатал 
махщелчагӀи хӀадуриялъул рахъалъ 
гьоркьоблъи букӀинабизе къотӀиги 
гьабуна.

ДандчӀваялъул хӀасил гьабула-
го, ГӀ. ГӀабдулмуслимовас баркала 
кьуна жидер гьабураб адабалъухъ 

ва паркалъул нухмалъулезе сайгъат 
гьаруна Р. ХӀамзатовасул тӀахьал. 
«ХӀакъикъаталдаги, гьаниб хӀалтӀи 
гӀуцӀун буго тӀадегӀанаб даража-
ялда. Дагъистаналдаги жигаралда 
гӀуцӀулел руго индустриалиял техно-
паркал ва цебетӀезабулеб буго про-
мышленность. Масала, цӀорол кла-
стер. Гъоркьиса нижеца хӀалтӀизе 
биччана цӀорол гарал хӀадурулеб цех. 
«Уйташалда» хӀадурула авиациялъе 
хӀажатаб къайи. Дида ракӀалде 

ккола, кӀиязего рес бугин цоцазухъа 
дарсал щвезе, бугеб хӀалбихьиялдаса 
пайда босизе. Гьединлъидал гьарула: 
рачӀа нижехъе гьоболлъухъ», - ян би-
цана ДРялъул премьер-министрас.

Мажлисалъул сенаталда

Гьебго къоялъ ГӀ. ГӀабдулмус­
лимов дандчӀвана Узбекистаналъул 
Олий Мажлис Сенаталъул (хадуб-
ккун – Мажлис) председателасул 
тӀоцевесев заместитель Содикъ Са-
поевгун.

Гьелда гӀахьаллъана Мажлисалъул 
Халкъазда гьоркьоселги къватӀисеб 
экономикаялъулги бухьеназул ва 
къватӀисел улкабаздаса инвестици-
язулгун туризмалъул комитеталъул 
председатель Равшанбек ГӀалимов 
ва Мажлисалъул ГӀелмиялгун лъай 

кьеялъул ва сахлъи цӀуниялъул су-
алазул рахъалъ комитеталъул пред-
седатель Одилжон Иминов. Дагъи-
станалъул рахъалдаса дандчӀваялда 
гӀахьаллъана ДРялъул Халкъияб Со-
браниялъул председателасул заме-
ститель Камил Давдиевги, ДРялъул 
миллияб политикаялъулгун диниял 
ишазул министр Энрик Муслимов ва 
цогидалги.

ДандчӀваялда бицана Расул ХӀам­
затовасул къоял тӀоритӀиялда бан 

хӀадурараб программаялъулги, пар-
ламентазда гьоркьосел бухьенал 
камил гьариялъулги, кӀиябго респу-
бликаялда туризм, промышленность, 
росдал магӀишат ва цогидал рахъ-
ал церетӀезариялъе квербакъулел 
цадахъал тадбирал гӀуцӀиялъулги 
хӀакъалъулъ.

Маданияталъ цолъизарула

Халатбахъун хъатчӀвана Узбеки-
станалда Дагъистаналъул артистазе.

Гьайбатаб улка буго Узбеки-
стан – такрарлъи гьечӀеб тӀаби­
гӀатги, некӀсияб, цогидазулалда 
релълъинчӀеб маданиятги, ракӀ ра­
зияб гьоболлъиги… Гьениве чан­
цӀулго щвана Расул ХӀамзатов. 
Узбекистаналъул хъвадарухъаби 
рукӀана гьесул гьудулзабилъун. 

Гьединлъидалги батила, кутакал-
да разиго къабул гьаруна Дагъиста-
налъул артистал Ташкенталда бугеб 
«Туркестон» абураб Маданияталъул 
гӀазухъахӀаб кӀалгӀаялда. 

Гьениб букӀана «Расул ХӀам­
затовасул иццал» абураб нилъер 
хӀаракатчагӀазул церерахъин. 

Концерталде рачӀаразде хитӀаб 
гьабулаго, гьадин абуна ГӀ. ГӀаб­
дулмуслимовас: «Нижеда лъала, 
Расул ХӀамзатовасул творчество 
Узбекистаналда кутакалда бокьулеб-
лъи. Гьебги ккола нилъер халкъал 
гӀагарлъизарулеб хӀужа. ХӀамзатов 
вукӀана лъикӀлъиялъул вакил, 
халкъияв дипломат. Гьев щвана 
гӀемерал бакӀазде, щвана Ташкен-
талде, Бухараялде, Самаркандалде. 
Узбек мацӀалде буссинабун буго гье-
сул «Дир Дагъистан» ва шигӀриял 
мажмугӀал. Гьевги Узбекистаналъул 
советияв, партиялъул ва пачалихъи-
яв хӀаракатчи Шарап Рашидов гьу-
дулзаби рукӀана. 1976 соналда Расул-
ги гьесул лъади ПатӀиматги щвана 
Узбекистаналде. Нужер бакъулаб ва 
баракатаб республикаялде гьабу-
раб сапаралъул хӀасилалда шагӀирас 
хъвана адабияталъул тарихалда гу-
чаб лъалкӀ тарал асарал», – ан.

Содик Сапоевас баркала кьуна 
Дагъистаналъул вакилзабазе: «Бар-
кала Дагъистаналъе аваданаб байра-
малъухъ. Расул ХӀамзатовас кочӀолъ 
рецц гьабуна рахьдал мацӀалъе. 
Жакъа Узбекистаналъулги, Росси-
ялъулги, Дагъистаналъулги халкъал, 
нилъер улкабазул нухмалъулезул по­
литикияб яхӀалъул кьучӀалда, цо­
лъулел руго, гъункулел руго. Гьелъие 
нугӀлъи гьабула Дагъистаналда нилъ-
ехъе къиматал гьалбал рачӀиналъги», 
– ян абуна гьес.

ШагӀирасул байрам кӀодо гьабу-
лебщинаб бакӀалда гӀуцӀун букӀуна 
Дагъистаналъул халкъияб устарлъи-
ялъул выставкаги. ГӀуцӀун букӀана 
гьеб Ташкенталдаги. Унсоколоса 
МухӀамад МухӀамадгӀалиевасул 
ишан кьабизе бугеб гьунаралъ би­
тӀахъе хӀайранлъизаруна гьелъухъ 
балагьизе рачӀарал гӀадамал.

Кавсарат СУЛЕЙМАНОВА

Гьедин бицана талат къоялъ «Даг­
правдаялъул» редакциялда тIо­
битIараб пресс-конференциялда 
ДРялъул сахлъи цIуниялъул министр 
Татьяна Беляевалъ. 2012 соналда-
са нахъе хIалтIулеб буго «Земский 
доктор» программа. Гьеб заманал-
да жанив, 2022 соналде щвезегIан 
хIалтIудалъун  хьезавун вуго 1800 
чи. Жакъаги специалистал гIолел 
гьечIо ва хIалтIи къваригIарал гьеб 
программаялда рекъон росабалъе-
гун районазде хIалтIизе ин буго ни-
жер мурад. ГIолел гьечIо гIемерал 
батIи-батIияб специализациялъул 
тохтурал: педиатрал, реаниматоло-
гал, наркологал, кардиологал. Кинав 
специалист вугониги, гьесие хIалтIи 
буго гьабсагIаталда Дагъистаналда.

Аслияб масъала ккола тIаса бища-
раб районалде  щуго соналъ хIалтIизе 
унел ругин къотIи-къай хъвай. Цебе 
ригьалъухъ балагьулел рукIарал ра-
тани, гьанже гьелъухъги балагьулел 
гьечIо. ГIолохъанал, херал батIалъи 
гьечIого, хIалтIизе гъира бугев чи 
министерствоялде вачIине бегьула. 
Гьениб нижеца гьесие кинабго баян 
гьабила, документалги цIезарун, 
гьев чи бокьараб больницаялде, бо-
кьараб росулъе хIалтIизе ина», - ян 
бицана министралъ. 

Тохтурал гIоларел районазда гьор-
кьор гьелъ рехсана МухIарамкент, Да-
хадаев, Табасаран, Дербент, ЧIарада 
районазулги, Хасавюрт, Гъизилюрт 
шагьаразул  больницабиги.  

ПатIимат МУХIАМАЕВА

Т. Беляева:
«Росабалъ тохтурал гIолел гьечIо»

ДРялъул Сахлъи цIуниялъул министерствоялъ тохтурзабигун фель-
дшерал ахIулел руго «Земский доктор» программаялда рекъон хIалтIизе. 
Медицинаялъул учреждениязде рикIкIадал росабалъе хIалтIизе унел 
ругони, цо миллионгун бащдаб тохтурзабазеги, 750 азарго гъурущ фель-
дшеразеги кьолеб буго. АскIоса гIебеде ругел районаздегун росабалъе 
унел ругони, цо миллион гъурущ кьолеб буго тохтурасе. 

Расулил юбилей - Узбекистаналда

Къокъго
Нечезе ккараб иш

ДРялъул бетIер Сергей Меликовас жиндирго бербалагьиялда гъоркье 
босун буго МахIачхъалаялъул школазде ва ясли-ахазде кванил нигIматал 
щвезариялъул рахъ. 

Данделъиялда гьес борхана лъай кьеялъул учреждениязде щвезабу-
раб кванилъ батараб нахул хIакъалъулъ суал. Гьелда гъорлъ батун буго 
чIезарурал нормабазда данде кколареб элемент. Кванил нигIматал росун 
рукIун руго «МахIачхъалапродукт» МКУялъ.

«119 школалдегун ясли-ахалде щвезабун буго 11 тонна кванил. Гьеб 
квен ун буго лъималазул рукъзабахъеги. Гьеб ккола нечезе ккараб иш. 
Дица гьеб суал дирго бербалагьиялда гъоркье босулеб буго», - ян абуна 
данделъиялда С. Меликовас. 

 ДРялъул Прокуратураялъги, ЦIех-рехалъул комитеталъги, МВДялъги 
гьеб суалалъул халги гьабун, букIине кколеб жаваб кьеян лъазабуна респу-
бликаялъул  бетIерас. 

Шагьаралъул нухмалъиялдаги лъазабуна,  кванил нигIматазул качество 
букIине кколин тIоцебесеб бакIалдаян. 

ДРялъул нухмалъулесул ццин бахъараб цоги хIужа - гьеб нах босу-
леб букIун буго цоги регионалдаса компаниялъухъа цIикIкIараб багьа-
ги кьун. Гьеб лъугьа-бахъиналда бан, тIадкъараб иш кколеб хIалалда 
тIубачIолъиялда бан,  выговорал щвана министразеги. 

Дармилал къотIи-къаял
Узбекистаналдаса рачIарал вакилзабигун бизнесалъул бицараб дан-

делъи тIобитIана    Дагъистаналда. Регионалдаса къватIибе къайи бичиялъ-
ул централъул квербакъиялдалъун тIобитIараб гьеб данделъиялда Дагъи-
станалда батIи-батIиял  къайи-цIа  гьабулел ва Узбекистаналъул чIахIиял 
компаниязулгун лъай-хъвай гьабуна кIиябго рахъалъ. 

Экспорталъе квербакъиялъул централъул нухмалъулев Руслан 
ГIабаскулиевасул рагIабазда рекъон, Дагъистан ва Узбекистан тIоцебесеб 
нухалда гуро дандчIвалел ругел ва цоцазухъе къайи-цIа щвезабиялъулъ 
гьезул хIалбихьи буго.  

Гьаб дандчIваялдаса хадубги гьез къотIи-къай гьабуна Дагъистаналдаса 
боцIуе рагIи, теплицаби ва цогидабги Узбекистаналде битIизе.

Конкурсал
ХIасилал гьаруна

«Педагогасул ва насихIатчиясул 
лъагIел» кIодо гьабиялда бан, 
республикаялъул лъай кьеялъул 
хIалтIухъабазда гьоркьор гIуцIун 
рукIана батIи-батIиял къецал. Да-
гьалъ цебе Дагъистаналъул Лъай 
кьеялъул ва гIелмуялъул мини-
стерствоялъ гьаруна гьел къецазул 
хIасилал. «Учителя живут в учени-
ках» ва «Педагогическая династия» 
къецазда бергьенлъи щваралги ул-
каялъул президентасул гранталъе 
мустахIикълъаралги педагогал 
кIодо гьаруна Каспийскиялда бу-
геб Республикаялъул лъай кьеялъул 

централда. Гьезие кьуна сайгъаталги шапакъаталги. 
Тадбиралда гIахьаллъана 50-ялдаса цIикIкIун соналъ школалда хIалтIу­

лей педагог-ветеран, мустахIикъай учитель Вера Евсееваги.
Педагогазда бергьенлъаби баркана ДРялъул Халкъияб Собраниялъул депу-

тат, Лъай кьеялъул ва гIелмуялъул комитеталъул председатель, «ЦIияб школа» 
абураб проекталъул координатор Елена Павлюченкоца, ДРялъул лъай кьеялъ-
ул ва гIелмуялъул министрасул тIоцеесей заместитель Аида ТIалхIатовалъ, 
Дагъистаналъул Педагогазул ассоциациялъул президент, Республикаялъул 
лъай кьеялъул централъул директор Анжела Байрамбековалъ.

Бищун лъикIаб богорукъ
ДРялъул Лъай кьеялъул ва гIелмуялъул министерствоялда шапакъа­

тал кьуна «Школалъул бищун лъикIаб богорукъ – 2023» абураб ТIолго­
россиялъул конкурсалъул регионалияб бутIаялда бергьенлъи босарал 
школазе. Тадбир нухда бачана министрасул заместитель Халид НурмухIа­
мадовас. Конкурсалъул гIахьалчагIазда бергьенлъи баркана министерство-
ялъул отделалъул начальник Меседо ХIажиевалъги.

Шагьаразул школазда гьоркьоб тIоцебесеб бакI щвана Гъизилюрталъул 
№1 школалъе, кIиабилеб бакI - Хасавюрталъул №19 школалъе ва лъабабилеб 
бакIалде ккана Избербашалъул III-IV-абилеб тайпаялъул школа-интернат.

Росабазул школазда гьоркьор бергьана: Гъизляр районалъул Расул 
ХIамзатовасул цIаралда бугеб Краснооктябрьское росдал школа (I бакI), 
Хайдакъ районалъул А. Качмасовасул цIаралда бугеб Баршамай росдал 
школа (II бакI) ва Бабаюрт районалъул Б. Сатыбаловасул цIаралда бугеб 
Бабаюрт росдал №2 школа (III бакI).

Киназего кьуна Министерствоялъул дипломал.
ДРялъул Лъай кьеялъул ва гIелмуялъул 

министерствоялъул пресс-хъулухъ

Баркула 
«Россиялъул халкъазул ассамблея» 

абураб ГIаммаб Россиялъул жамгIиябгун 
пачалихъияб гIуцIиялъул Дагъистаналъ-
ул регионалияб отделениялъул предсе-
датель, «ХIакъикъаталъул» бетIерав ре-
дакторасул заместитель Зикрула Ильясов 
вахъана «Миллаталъул чIухIи» абураб 
ТIолгороссиялъул жамгIияб премиялъул 
лауреатлъун. 

З. Ильясов гьеб шапакъаталъе вихьи-
завуна «Россиялъул халкъазул милли-
ябгун маданияб цебетIеялъулъ лъураб 
бутIаялъухъги миллатал цолъизаризе гьа-
бураб хIаракаталъухъги». 

Миллатазда гьоркьосел бухьеназул 
рахъалъ РФялъул президентасда цебе 
бугеб советалъулги, Миллиял ишазул 

рахъалъ федералияб агентствоялъулги, РФялъул Федералияб Собраниялъ-
ул Пачалихъияб Думаялъулги, Москваялъул хIукуматалъулги, РФялъул 
ЖамгIияб палатаялъулги, «Россиялъул халкъазул мина» абураб ФГБУ-
ялъулги ва Миллатазда гьоркьосеб журналистикаялъул гильдиялъулги 
квербакъиялдалъун, «Миллаталъул чIухIи» абураб ТIолгороссиялъул 
жамгIияб премиялъул проект гIумруялде бахъинабулеб буго «Россиялъул 
халкъазул ассамблея» абураб ГIаммаб Россиялъул жамгIиябгун пачалихъ-
ияб гIуцIиялъ. 

Лауреатал кIодо гьариялъул тадбир тIобитIизе буго Москваялда.
«ХIакъикъат» газеталъул редакциялъ Зикрула Ильясовасда бар-

кулеб буго гьесие кьураб тIадегIанаб къимат! Хадур гIемерлъаги ша-
пакъатал!

* * *
23 октябралда гIумруялъул 65 сон тIубана 

гIалимчи, ракI лъикIав инсан, ЧIарада 
районалъул Рулдаб росулъа МухIамадов 
МухIамад Ибрагьимовичас. Щибниги 
чIухIи гьечIев, гIадамасдехун адаб бугев чи 
вукIиналъ Ибрагьимил МухIамадилан абу-
ла гьесда гьудулзабаз ва лъалел хъвалез. 

«ХIакъикъат» газеталъулги цевегосев 
гьудул ккола МухIамад. МагIарулалги дан-
делъун тIобитIулеб кигIан гьитIинабги дара-
жаялъул данделъи бугониги, гьенибги жи-
гараб гIахьаллъи гьабулев, щивав инсанасда 
бицине рекъараб, хIеренаб каламги батулев, 
адабалъул цIураб ракIалъул, иманалъул 
нур бадиб бугев, кидаго гьимулев вукIунев 
гIажаибав чи вуго гьев.

Жакъа магIарулазе ва Дагъистаналъе 
гьечIого гIоларев, миллияб мацIалъул суа-
лалъ рахIат хвезабурав, сордоги къоялъги гьелъул ургъел гьабулев, рагIиги 
бегIерав, пагьмуги цIикIкIарав чиги вуго Ибрагьимил МухIамад. Амма 
гьеб киналдаго гьоркьоб цойги цIакъаб рахъги буго гьесул хасияталъул – 
кутакалда гIадатияв инсанги вуго гьев. 

«ХIакъикъат» газеталъул коллективалъ, тIолалго магIарулазул 
цIаралдасан ракI-ракIалъ баркула МухIамадида гьавураб къо. Гьа-
рула чорхое щулияб сахлъи, рокъоб парахалъи ва хъизан-рукъалъулъ 
талихIгун гьуинлъи. Вохун таги, МухIамад, мун!

РакIалдещвей
Цоги къватIалъе - 

цоги БахIарчиясул цIар
Казбек районалъул Дилим 

росулъ тIобитIана СВОялда 
къадаралде щварав ХIосен Ма-
ликовасул цIар къватIалъе кье-
ялъул хIурматалда  митинг.

Данделъи рагьулаго, Казбек 
районалъул нухмалъулесул 
ишал тIуралев Иляс Шабазо-
вас абуна гьаб хъизамалдаса 
лъабго васас улкаялда цебе 
тIадаб борч ракIбацIцIадго 
тIубазабулеб букIанин  абун. 

«Бихьинчилъиялъе мисалги 
бихьизабун, ватIаналъе гIоло 
гIумру кьуна ХIосен Маликовас. Нилъеда тIадаб буго гьезул цIар даим-
го ракIазулъ цIунизе. Камиялъул асар рекIелъа босизе нилъеда кIвеларо, 
амма гьезул хъизамазе хIажатаб чIезабизе  нилъеда тIадаб буго ва бокьараб 
суалалъе нилъеца СВОялъул гIахьалчагIазул хъизамазе кумек-квербакъи 
гьабизе буго»,-ян абуна гьес.  

Митингалда гIахьаллъи гьабуна росуцояз, жамгIиял хIаракатчагIаз, 
СВОялъул гIахьалчагIаз. РФялъул президентасул указалда рекъон, 
бахIарчилъиялъухъ ва къвакIиялъухъ ХIосен Маликов Бихьинчилъиялъул 
орденалъе вихьизавун вуго.

Анкьго батIияб миллаталъ-
ул вакилзаби гIахьаллъана

Дагъистаналъул халкъазул 
мацIазул ва маданияталъул къо кIодо 
гьабун ДГПУялда   хъвана республи-
каялъул рахьдал мацIазда киназего 
гIаммаб диктант. ГIадаталда рекъон 
гьеб тадбир гIуцIана ДГПУялъгун 
ДРялъул Миллияб политикаялъул ва 
диниял ишазул министерствоялъ.

Щибаб соналда, 21 октябралда 
Дагъистаналъул халкъазул мацIазул 
ва маданияталъул къо кIодо гьабу-
ла республикаялда. Росабалъгицин 
гIисинлъимал гIурус мацIалда гуро-
ни кIалъалареб мехалда маданиятгун 
рахьдал мацIал тIагIиналда хIинкъи 
буго. Рахьдал мацI ва маданият 
цIуниялъул мурадалда, 2016 соналда 
Р. ГIабдулатIиповасул бихьизабиял-
да рекъон, байбихьана 21 октябралда 
гьеб байрам кIодо гьабизе. Гьеб кко-
ла рахьдал мацI ва маданият цIунеян 
жамгIияталдехун ахIи балеб къо.

Ахирал соназда гIадатлъун лъу-
гьана ДГПУялъул ФДФалда Дагъи-
станалъул мацIазда гIаммаб диктант 
хъвай. Араб соналде дандеккун иса-
на диктант хъвазе рачIаразул къадар 
гIезегIан цIикIкIун букIана. ФДФал-
да киназего бакI гIечIого аскIоб бу-
геб филологияб факультеталъул 
кабинетаздаги рукIана диктант хъва-
лел гIодор чIун. 

ДГПУялъул Дагъистаналъул фи-
лологиялъул факультеталъул декан 
Зайнаб  ГIумаровалъ бицана, исана 
анлъабилеб нухалда тIобитIулеб бу-
гин гьениб рахьдал мацIазда киназе-
го гIаммаб диктантин абун:

«Диктант хъвазе гIадамал 
рачIинчIого чIеладаян абун рекIелъ 
букIараб хIинкъи тIубанго тIагIанин 
абизе бегьула. Жакъа диктантал-
де рачIун руго учительзаби гурелги 
бизнесчагIи, спортсменал, батIи-
батIиял министерствабаздаса ва 
идарабаздаса хIалтIухъаби, сту-
дентал. Гьаб захIматаб заманал-
да рахьдал мацI цIунизеги гьеб 
кIодо гьабизеги гьадинал акциял 
тIоритIи кутакалда лъикIаб иш бу-
гин ракIалде ккола дида. Гъоркьи-
са диктант хъвазе 200-гIанасев чи 
вачIун вукIун ватани, исана гьезул 
къадар 300-ялдасаги цIикIкIун буго. 

Диктант хъвазе гIемерисел ригь 
арал, кIудиял гIадамал рачIунел руго. 
Гьез абулеб буго 30-40 сон букIанин 
жидер магIарул мацIалда диктант 
хъвачIогоян. Нилъер мацIги, мада-
ниятги, адабиятги божи бугезул 
кодор ругин абизе бегьула. РакIчIола 
ва божи буго нилъер гIолохъанаб 
гIелалъ гьадиналго акциял хадурги 
гьарилин, рехун теларин абун».

ДРялъул Миллияб политикаялъул 
ва диниял ишазул министерство-
ялъул управлениялъул нухмалъу-
лев МухIамад ТIалхIатовас бицана: 
«Министерствоялъул бихьизабиял-
да рекъон, жакъа рахьдал мацIазда 
киназего гIаммаб диктант хъвалеб 
буго республикаялъул киналго ша-
гьараздагун районазда. ДГПУялда 
диктант хъвазе рачIун руго анкьго 
батIияб миллаталъул вакилзаби».

Рахьдал мацI 
лъазабиялъе квекIенал

МагIарул мацIалда «Нилъер Ва­
тIан - Дагъистан» абураб диктант 
цIалана ДГПУялъул ФДФалъул Дагъ-
истаналъул мацIазул кафедраялъ-
ул доцент, филологиял гIелмабазул 
кандидат ПатIимат Пайзулаевалъ. 

15 соналъ магIарул мацIалъул дарсал 
кьолел руго ПатIиматица Дагъиста-
налъул филологиялъул факультетал-
да. 

«КIудияб пайда буго гьединал 
хIалтIабаздаса. Жакъа Дагъиста-
налъул рахьдал мацIал ракIунтулеб 
хIалалда руго. Гьадинал акциял 
тIоритIун, гIадамал ракIарун, рахь-
дал мацIалде кIвар буссинабичIого 
рес гьечIо. Росабалъ лъималазул 
ахазда гIурус мацIалда кIалъалел 
гьитIичал рагIараб мехалда, дир 
ракI къварилъана. Росулъ бугеб 
лъималазул ахалъул нухмалъулей 
дирго яцалъе бадибчIвай гьабуна 
дица, щайин нужеца лъимал гIурус 
мацIалда кIалъазе риччалел абун. 
Гьеб гIицIго лъималазул ахазда ва 
школазда гуребги эбел-инсудаги 
сверухълъиялдаги бараб буго. Эбел-
эмен хIалтIудаса регIулел гьечIо 
лъималгун рахьдал мацIалда гарга-
дизе. Лъимал гIодор риччан рукIине, 
жидее квалквал гьабиларедухъ улбуз 
гьезухъе кьолеб буго телефон. Теле-
визоразде ва телефоназде ракIгъун 
ругел лъималги жидедаго гьоркьоса 
къотIичIого рагIулеб гIурус мацIалда 
гаргадулел руго.  

Гьеб гуребги, рахьдал мацIал 
тIагIунел руго гIолохъанаб гIелалъул 
цIиял хъизамаздасаги. Цебеялде 
дандеккун гьанже батIи-батIиял 
миллатазул гIолилазда гьоркьор 
гьарулел руго ригьнал. Гьез рокъоб 
бицунеб буго гIурус мацI ва рахьдал 
мацIалъулгун букIараб бухьеналъул 
кун тIолеб буго. 

Рахьдал мацIал малъиялъе квал­
квал гьабулеб буго школалда «Рус-
ский как родной» абураб дарс кье-
ялдалъунги. Дида ракIалде ккола 
гьеб дарс тIубанго школалъул про-
граммаялдаса нахъе бахъизе кколин 
абун. Нилъеца гIумру гьабулеб буго 
гIемермиллатазулаб республикаял-
да. ШколалдагIаги рес букIана мил-
латал гъорлъ жубараб хъизамалдаса 
лъимада рахьдал мацI лъазе. ГIурус 
рахьдал мацIин абураб дарс сабаб-
лъун лъималазухъа гьеб рес бахъулеб 
буго школалъги эбел-инсуцаги. Гьез 
тIаса бищулеб буго лъималазе «би-
гьаябин» абулеб къагIида. Гьелъ лъи-
мал махIрум гьарулел руго жидерго 
эбел-инсул рахьдал мацI лъаялдаса», 
- ян рикIкIунеб буго ПатIимат Пай-
зулаевалъ.

ЧIухIула магIарул 
миллаталдаса

Исана магIарул мацIалда дик-
тант хъвазе рачIарал гIемер рукIана. 
Гьелдалъун бихьулеб буго, школаз-
да рахьдал мацIазул дарсазде кIвар 
кьечIого таниги, тахшагьаралда 
гIумру гьабун бугеб гIолохъанаб ва 
кIудияб гIел магIарул каламалъухъ 
гIащикълъун букIин.

Диктант хъвазе рачIаразда гьор-
кьор рукIана батIи-батIияб пишаялъ-
ул гIадамал. Гьеб къоялъгIаги жи-
дерго миллатги мацIги кIодо гьабизе 
хьулалда рачIаразул пикру цIехана 
нижеца.

Олимпиялъул хIаязда гIарцул 
шапакъат щварав МухIамад Ибра-
гьимов:

«Диктант хъвалелъул, дица хIа­
ракат бахъулеб букIана щибаб 
рагIуда тIад ургъизе, гьелъул магI­
на битIун бичIчIизе. Жакъа нилъ 
гIемерисел ругьунлъун руго гIурус 
мацIалда кIалъан, рахьдал ма­
цIалдаса пайда босичIого тезе. 
Нилъерго мацI цIуниялъул кIвар 
бичIчIизе, гIолилазда гьоркьор гьа-
динал тадбирал цIикIкIинаруни 
лъикI букIинин ракIалде ккола». 

Лъималазул республикаялъу-
лаб больницаялда медсестралъун 
хIалтIулей, ЧIарада районалдаса 
ПатIимат МуртазгIалиева:

«Жакъа гьаниб магIарул мацIалда 
диктант хъвалеб букIин дида лъана 
цадахъ цIалулей йикIарай гьалмагъ, 
гьаний хIалтIулей преподавателалъ 
бицун. ТIоцее щолей йиго дун дик-
тант хъваялъул тадбиралде. Дирго 
лъимерлъи, школалде хьвадулеб за-
ман ракIалде щвана жакъа гьаниб 
дида. Гьадинаб бакIалде щведал, 
цIакъ йохизе ва чIухIизе бачIуна 
магIарул миллаталдаса».

ДГПУялъул Физикаялъулгун ма-
тематикаялъул факультеталъул сту-
дент Шамил ГIумаровги тIоцебесеб 
нухалда гIахьаллъулев вугоан кина-
зего гIаммаб диктанталда. МагIарул 
мацIалда хъвадаризе кIочон бугища-
ли, жиндирго лъаялъул халгьабизе 
вачIанин диктанталдеян бицана Ша-
милица. 

Диктант хъваразе сертификаталги 
кьуна ахиралда

ПатIимат 
СУЛТIАНМУХIАМАДОВА

ГIАММАБ ДИКТАНТ

МацIгун маданият цIунизе бокьарални 
дагьал гьечIо, амма...

Хамиз Хъазанбиевалъе сертификат кьолеб буго П. Пайзулаевалъ

UFCялъ Абу-Дабиялда цин лъа-
забун букIана Исламгун Бразили-
ялдаса речIчIухъан Чарльз Оливера 
къеркьезе вугин. Амма турнирал-
де хIадурлъулаго логое жагъаллъи 
ккун гьес инкар гьабуна октаго-
налде вахъине. Гьеб гьедин ккеял-
даса разилъигицин загьир гьабу-
леб букIана рехсараб гIуцIиялъул 
нухмалъиялъ. Щайгурелъул хи-
сун вагъизе Волкановски вукIун 
ва Исламидагун гьесда гьоркьоб 
букIараб тIоцебесеб къеркьеялъул 
хIасилалда сверухъ суалалги рак-
кулел рукIун. 

Цебесеб къеркьейин абуни цIакъ 
захIматаб букIана дагъистания­
се. ХIалихъе бергьун вукIана гьев 
австралиялъуласдаса. Гьелъги цо-
гидалъги кутакаб интерес букIа­
на халкъалъеги иргадулаб данде­
чIчIеялъул. 

Гьаб нухалъ Исламица данди-
ясда тIад «михир бачана». Гьес 
Волкановски цин ботIролъ малги 
бан гIодов речIчIизавуна. Хадуб-
го гьурмалъ чанго нухалъ зарги 
бан, нокауталдеги ккезавуна. Гье-
дин UFCялъул чемпионасул рачел 
дагъистанияс иргадулаб нухалъ 
цIунизеги цIунана. ГIемер къуватал 
спортсменал цере рахъана Абу-Да-
биялда, амма Исламица гIадинаб 
берцинаб, техникиябгун тактикияб 
рахъалъ цIубараб къеркьей лъицаго 
бихьизабичIо.

КIудияб турниралда бергьани­
ги, Ислам МахIачевас цо къатIрая­
лъгицин разилъи загьир гьабичIо. 
«Палестина, ниж мунгун руго», - ян 
абуна гьес октагоналдаса къватIиве 
лъугьунелъул.

Турнир лъугIун хадуб букIараб 
пресс-конференциялдаги ракIалде 
щвезабуна гьес гIарабазул ракьалда 
лъугьа-бахъунелъул ва гьарана ду-
нялалда рекъел. Гьединго Ислами-
ца данде ккуна Волкановскилгун 

букIараб тIоцебесебги иргадулабги 
къеркьеял. 

«ГIадамазда дун вацIцIарулев 
вугин ккелин абун дица 
гьанжелъизегIан бицун букIинчIо 
Австралиялда щиб ккарабали. Гье-
ниве унелъулго чорхол ахIвал-хIал 
лъикIаб букIинчIо. ТIадежоялъе 
гьеб пачалихъалъул гьава-бакъ 
рекъоларого бана гIезегIан за-
ман. Гьениб турнир тIобитIизе 
бихьизабураб заманцин букIана 
дие данде кколареб. Чанго кило-
грамм тIаса рехулелъулги гIемераб 
гIакъуба-гIазаб бихьана, къаркъа-
ла чIван лъуна. Кин букIаниги, ба-
жарана гIезегIан лъикI къеркьон. 
Гьабнухалъги гIадамаз абизе бе-
гьула Волкановски Оливераги хисун 
вачIанин, гьесул хIадурлъизе заман 
букIинчIин. Амма хIисабалде боси-
зе ккола дица гьев тIоцебесеб раун-
далдаго нокауталде ккезавураблъи. 

Лъабабилеб яги ункъабилеб раун-
дазде щвезегIан рагъаралани ва 
гьел раундазда гьев къуравани, гьел 
рагIаби ритIухъ гьаризеги бегьила-
ан», - ин абуна МахIачевас. 

Чемпионас бицана дагьабги ба­
кIаб цIайиялде вачIине рес букIи­
налъулги. «Дун гьабсагIаталда 
цеве вахъунеб цIайиялда киналго 
речIчIухъаби руго цоял дикьа къу-
рал, цогидал жал жидеца рухарал. 
Къокъго абуни, гьавги UFCялъул 
чемпионлъун вахъинин абизесев чи 
тIадагьаб цIайиялда гьечIо. Да-
гьабги бакIаб цIайиялда буго спор-
тсменазда гьоркьоб хIалуцараб 
къец. Хадувккун гьелда цеве вахъи-
неги бегьула дун», - ан абуна дагъ-
истанияс. 

ХIабиб НурмухIамадовасги бар­
кана Исламида бергьенлъи. «Гьаб­
сагIаталда дунялалда бищунго 
къуватав речIчIухъан ккола Ис-
лам. Баркула вацасда бергьен­
лъи. Щай дун къеркьеялъухъ ва-
лагьизе щвечIев? Дица жубараб 
речIчIухъанлъиги гьелда хурханщи-
набги тун буго. Гьединаб буго дир 
хIукму. Жакъаги нилъеда бихьанаха 
ГIабдулманап НурмухIамадовасул 
школа дунялалда бищунго къува-
таб букIин. Тарихалъул тIанчазде 
ана цоги бергьенлъи», - ян хъвалеб 
буго UFCялъул вукIарав чемпионас 
социалиял гьиназда.

Гьебго турниралда Шарапудин 
МухIамадов (Шара Буллет) бергьа-
на судиязул хIукмуялдалъун. Гьеб 
букIана магIаруласул UFCялда 
тIоцебесеб къеркьейлъунги. Мока-
евгун НурмухIамадовги, дандиязе 
гъанкъулел приемалги гьарун, бер-
гьана дандчIваязда. Амма Анкалае-
васе битI ккечIо гьаб нухалъги. Гьес 
къеркьеялъул байбихьуда тIадецуй 
гьабулеб букIана Бразилиялда-
са речIчIухъан Джонни Уокериде. 
Амма иргадулаб гьужумалда гъор-
кьехун вукIарав гьесул гьурмалъ 
МухIамадица наку щвезабунин абун 
(гьеб ккола гьукъараб прием) судияз 
къеркьей букIинчIеблъун рикIкIана. 

Дандиясда тIад ракIчIараб бер-
гьенлъи босана Икрам Алескеровас. 
Гьес ботIролъ накуги кьабгIун Бра-
зилиялдаса Ворли Алвес кIиабилеб 
раундалдаго нокауталде ккезавуна. 

Темирхан ХIАСАНОВ

ЧарангIан къвакIарал, 
къуват бергьарал

Абу-Дабиялда тIобитIараб UFCялъул иргадулаб турниралда цеве 
вахъана анлъго дагъистанияв - Ислам МахIачев, МухIамад Анкала-
ев, МухIамад Мокаев, Шарапудин МухIамадов, Икрам Алескеров ва 
СагIид НурмухIамадов. 

Гьелъул аслияб къеркьеялда тIадагьаб цIайиялъул чемпион Ислам 
МахIачевас гьанжесаги къуват борцана Австралиялдаса речIчIухъан 
Александр Волкановскилгун. 

Спорт Пресс-конференция
ТIаде щолеб 

хаселги, хинлъи 
канлъиги 

25 октябралда дагъистан РИА» 
ялъул редакциялда тIобитIана 
республикаялъул шагьаралгун 
муниципалитетал хасалиде хIа
дурлъиялъул бицараб пресс-кон
ференция. Журналисталгун данд
чIвазе вачIун вукIана ДРялъул 
гIемертIалаял минабазда хадуб 
халкколев инспектор бетIерав 
инспектор Сергей Касьянов.

Гьесул рагIабазда рекъон, респу-
бликаялъул шагьарал 99 проценталъ 
хIадурун руго хасалиде. ГIицIго Буй-
накск шагьар хутIун бугин, букIине 
кколеб хIалалъ хIадурлъичIого.

- Гьелъие гIиллалъунги ккана 
июнь моцIалда ран рукIарал чвахун­
цIадал. Гьез зарал гьабурал бакIазда 
ругел гIадамазул минаби жеги хаса-
лиде хIадурго ругин абизе кIоларо. 
ГьабсагIаталда тIадран унел руго 
хIалтIаби, кватIичIого рагIалде рахъ-
ина.

Сергей Касьяновас рехсана ок-
тябрь моцIалдаго хинлъи кьезе бай-
бихьарал шагьаралгун муниципали-
тетал. 12 октябралдаго мисалалъе, 
социалиял объектазде хинлъи кьезе 
тадбир гьабун буго Болъихъ гIадал 
рикIкIадегIан ругел ва хеккого квача-
зе байбихьулел районазде. Кинабни-
ги 28 шагьаргун муниципалитет рех-
сана гьес. МахIачхъала,  Каспийск, 
Буйнакск гьес гьениб рехсечIо. 

- Гьанжезаманалъ рарал гIемер­
тIалаял минабазул руго жидерго ко-
тельниял. Гьединлъидал гьезул рес 
буго бокьараб мехалъ жидеего хин-
лъи биччазе. Советияб заманалдаго 
рарал гIемерисел минаби хинлъиза-
рула шагьаралъул рукъзабахъе хин-
лъи кьолеб централияб системаялъ. 
Дида бичIчIула гьединал гIадамазул 
хIал. Дихъе гIемерав чиги кIалъан 
вачIуна рес гьечIищила жидерги гье-
динабго къагIида гьабизе абун. 

Гьединал, жидерго котельниял 
гьечIел рукъзабахъе цудунго хинлъи 
кьола 12 -ялдаса дагьаб хинаб тем-
пература гьезул рукъзабахъ лъабго 
къоялдаса цIикIкIун хутIулеб буго-
ниян абуна  Сергей Касьяновас.

Республикаялъул гIемертIалаял 
минабазда хадуб халкколев инспек-
тор бетIерав инспекторас гIемераб 
жо бицана пресс-конференциялда. 
Аслияб къагIидаялъ кIалъалев 
вукIана протоколазда хъвараб бая-
налда рекъон. Гьединлъидал къокъ-
го кьун толеб буго. Гьес бицараб 
жоялдаса бичIчIараб жо ккана - ха-
салиде гIадамазул рукъзабахъ хин-
лъиги, канлъиги, цIатариги букIине 
бугеблъи.

Ашахан ЮСУПОВ

Гьаб нухалъ Исламица дандиясда тIад «михир бачана». Гьес Вол-
кановски цин ботIролъ малги бан гIодов речIчIизавуна. Хадуб-
го гьурмалъ чанго нухалъ зарги бан, нокауталдеги ккезавуна. 
Гьедин UFCялъул чемпионасул рачел дагъистанияс иргадулаб 
нухалъ цIунизеги цIунана. 

Къимат гьечIеб жо
- Дагъистаналда кино бахъизе 

цIакъ захIматго буго, - ян байбихьана 
гьелъ гара-чIвари. - ЗахIматго буго 
сундулго рахъалъ. Локациязул, деко-
рациязул, спонсоразул. Мисалалъе 
босани, Москваялдаса вачIарав бо-
кьарав режисер, ялъуни продюссер 
вугони, гьесие киналго санагIалъаби 
чIезарула нилъер гьанир. Гьев Мо-
скваялдаса вугилан абураб цIарниги 
гIолеб батилаха гьазие, дида лъала-
ро. Нилъеразего абуни, щибниги ку-
мек гьабулеб гIадат гьечIо. Гьединаб 
бербалагьи бичIчIизе захIмалъула. 
Гьеб гIиллаялъ тIоцебесеб кино – 
«Руины прошлого» абураб фильм 
бахъизе нижее захIмалъана. Съем-
каби гьаризе бакIал тIалаб гьарун 
гIемерав чиясда гьардезе ккана. Ми-
салалъе, нижер букIана туснахъалда 
жаниб гьабизе кколеб съемка. Гье-
лъие санагIат кколарого кканщинаб 
квалквал. ГIемерав чиясда кIалъазе 
ккана.

Сундулго рахъалъ нижее кумек 
гьабурав чи ккана Авар театралъ-
ул директор ГIалиев МухIамад. 
Гьес гIемераб жоялъул рахъалъ 
кверчIвана нижеда. Живгоги творче-
ство бокьулев чи вукIиналъ батила-
ха, щиб къваригIаниги нахъчIвачIо. 
Газета гьоркьобккун гьесие ракI-
ракIалъулаб баркала кьезе бокьун 
буго дие.

- Кин дуда ракIалде ккараб кино 
бахъизе?

- Дир ботIролъ гьеб пикру цебего-
ялдаса нахъе букIана. Амма тIоцебе 

дирго къасд гIумруялде бахъина-
бизе мурадалда дун аскIое шварал 
чагIаз дир мурад тIубачIо. Гьеб ме-
халъ дица бакIарана дирго команда. 
ГIуцIана «М – FILM» абураб кино-
компанияги. Гьедин хIалтIулел ру-
гоха.

- ТIоцебесеб нужер киноялъ 
Ютуб каналалда миллионалдаса-
ги цIикIкIун чи балагьун вугин 
букIана киса-кибего бицунеб.

- БитIараб бицани, гьеб ниже-
егоцин ракIалда гьечIеб жолъун 
ккана. ТIоцебе тIураб хъухъанчед-
ги лъикIаб лъугьунарин кици буго 
гIурусазул. Гьединлъидал нижеда 
лъалаан тIоцебесеб нижер кино-
продукталъулги гъалатIал рукIине 
ругеблъи. Амма гьеб киналъухъго 
балагьичIого, балагьараз лъикIго 
къабул гьабуна фильм. Гьелъ рази 
гьаричIогоги рукIинищха. Гьелъул 
икъбалалъ куркьбал гъунин абизе 
бегьула кIиабилебги кино бахъизе.

БитIун бицани, «Руины прошло-

го» абураб фильм нижеца букIана 
гIицIаб You Tube каналалда бихьи-
забизе абун бахъараб, амма интер-
нетверсиялъул гIорхъаби рахана 
гьелъ ва кватIичIого гьеб кино-
театраздаги бихьизабуна. Гьанже 
цIияб фильмалда тIад хIалтIулел 
руго. «Адреналин» буго гьелда 
цIар.

Дагъистаналъул кино - 
бренд

- Мила, нилъер республикаялда 
жеги лъицаниги кодобе босичIеб 
искусствоялъул цо бутIа буго ки-
ноги. Дицаго гIемер пикру гьабу-
леб жо буго гьеб. КигIан лъикIдай 
букIина нилъер гьанибги кине-
матография цебетIолеб бугебани. 
ГIарцудалъун кумек гьабизе бо-
кьани, рес бугел чагIиги руго нилъ-
ер. Амма лъиданиги ракIалдецин 
ккечIо гьеб. Щайдай?

- Кинематография гьеб бигьаяб 
жо гуреблъи бичIчIизе ккола гьел-
да жиндирго гIумру хурхинабизе 
бокьарав чиясда. Жибго кино бахъ-
изе захIматаб жо букIин гуребги, 
кIудияб таваккал къваригIунеб жоги 
буго гьеб. ЛъикIаб кино бахъизе кка-
ни, лъикIаб гIарацги къваригIуна. 

Тарихияб, щвалде щвараб кино 
бахъизе кканани хIажалъула цIакъго 
гIемераб гIарац. Гьелъие таваккал 
тIамизе кIоларого рукIунел ратилин 
гьелин (спонсорал- авт) ккола дида.

- Гьеле, гьеле. Дица гIемер анищ 
гьабулеб жо буго гьеб. Нилъер 
адабияталъул классиказ хъва-
на тарихияб темаялда тIасан 
гIемерал литературиял асарал. 
Имам Шамилил къеркьеялъ-
ул хIакъалъулъ жеги сахаб кино 
бахъичIо. Гьединго Надир-Ша-
гьасда данде магIарулал рагъараб 

куцалъул. МухIамад Хуршилова-
сул тIехьалда тIасан бахъизе бе-
гьулаан лъикIаб кинофильм. Гьа-
нир киналго рехселаро дица, амма 
чан къуватаб асар бугеб, жиндир 
хIакъалъулъ кино бахъизе рекъа-
раб…

- Цебегоялдаса нахъе дицаги анищ 
гьабулеб чанги тарихияб асар рехса-
на дуцаги. Диргоги цIакъ кIудияб 
гъира буго нилъер мугIрузда, 
батIияб гIасруялда букIараб та-
рихияб къеркьей хъахIилаб экра-
налде босизе. Амма цоги нухалъ 
абуниги гьеб бигьаяб иш гуро. Рес 
бугел спонсоралги, хIатталдаса ун 
гIемераб гIарацги, гьеб гуреб цоги-
даб сурсатги хIажалъула гьелъие. 
Амма гьеб киналдего тIадеги щвалде 
щун дудаго тарих лъалеб гьечIони, 
тарихияб кино бахъизе лъугьин буго 
гIакълу гьечIеб жо. Гьеб гIиллаялда 
бан бокьилароан дие тарихияб кино 
бахъизе. Цин дидаго гьелъул тарих 
мухIканго лъалеб гьечIого.

- Гьединаб мехалъ хIалае рачу-
на консультанталлъун тарихчагIи. 
ГIезегIан машгьурал тарихчагIи 
руго нилъер республикаялдаги.

- Руго. Гьебги бегьулареб жо гуро. 
Амма кин букIаниги, кIудияб тари-
хияб кино бахъизе дунго гьабсагIат 
хIадур йигин абизе кIвеларо дида. 
Цин байбихьараб иш рагIалде бахъи-
набила, хадуб балагьила рукIинесел 
проектазухъ.

- Россиялдаса кинорежиссеразги 
ахираб заманалда цIакъ гIужие бо-
сун буго нилъер Дагъистан. Гъор-
кьисала нилъер гьаниб кино бахъ-
ана машгьурав режиссер Федор 
Бондарчукица. 2017 соналъ Павел 
Лунгиницаги бахъана Къорода ро-
сулъ Афгъанистаналъул рагъул те-
маялда хурхун кино…

- РачIунел руго. Амма гье-
зие чIезарулел шартIалги батIиял 
рукIунел руго. Дида бичIчIуларо 
къватIиса вачIунев чиги нилъерго 
чиги гьедин батIа щай гьавулевали. 
Ругьунлъун гьечIо нилъ жеги, дагъи-
станиял, нилъерго чиясул къимат ва 
адаб гьабизе.

ГьабсагIат жиндирго гIарацги 
тIад харж гьабун бахъулеб буго 
гьелъ цIияб кино. Гьединлъидал 
гIарцудалъун жидеда квер чIвалев 
чи ккани, цIакъ бокьилаанин абуна 
гьелъ гара-чIвариялъул ахиралда.

Гара-чIвари гьабуна
Ашахан ЮСУПОВАС.

Кино бахъизе ккани, къулчIизе ккола захIмат
Нилъер республикаялда гьабсагIаталда бищунго машгьураб 

жо щибин гьикъани, туризмги спортги бугин абила нужеца - гьеб 
кIиябго буго цебетIураб иш. Гьелда хадуб рехсезе бегьила даран-ба-
зар, гIи-боцIухъанлъи, искусство, поэзия. Къокъ гьабун абуни, кинабго 
хIаракатчилъиялъул цо-цо рахъ машгьурлъичIого гьечIо. Амма Дагъи-
станалда кино бахъулеб идара, компания гьечIо.

ГIага-шагарго гьединаб пикругун кино бахъизе лъугьун руго нилъ-
ер республикаялда цо къокъа. M-FILM абураб кинокомпаниялъул ва-
килзаби ккола гьел. КIиго моцIалъ цебе гIадин къватIибе бачIана гьез 
тIоцебе бахъараб кино «Руины прошлого». Балагьараз лъикI къабул 
гьабуна гьеб. ЦохIо моцIида жанив миллионалдасаги цIикIкIун чи ба-
лагьана гьелъухъ. Гьелъ рази гьарурал ва жидецаго гьабулеб ишалда 
божилъи цIикIкIинабурал гьез байбихьана кIиабилебги кино бахъизе. 
ЦIияб фильмалъул ва жидерго цебеккун букIараб хIалтIул хIакъалъулъ 
бицун, редакциялда гьоболлъухъ йикIана гьел фильмазул продюссер 
Замила ГъазиахIмадова.

- Кинематография гьеб бигьаяб жо гуреблъи 
бичIчIизе ккола гьелда жиндирго гIумру хурхинаби-
зе бокьарав чиясда. Жибго кино бахъизе захIматаб 
жо букIин гуребги, кIудияб таваккал къваригIунеб 
жоги буго гьеб. ЛъикIаб кино бахъизе ккани, 
лъикIаб гIарацги къваригIуна. Тарихияб, щвалде 
щвараб кино бахъизе кканиян абуни хIажалъула 
цIакъго гIемераб гIарац.

ТIубараб анищ

Дагъистаналда гIемер руго махщел тIокIал, 
профессионалиял художникал. Руго жалго ру-
гьунлъаралги рекIелгъей хIисабалда суратал 
рахъулелги. Профессионалияб лъай гьечIониги, 
суратал рахъиялъе махщел бугей, батIи-батIиял 
выставкабазда гIахьаллъулей магIарулай йиго 
Москваялдаги.

Шагьризат ТахIнаева гIумру гьабун йиго Мо-
скваялда (анкьабилеб сон буго гьений йигелда-
са). Эркенаб заманалда суратал рахъизе гъира 
букIунин жиндирин абуна гара-чIвариялде бай-
бихьулаго Шагьризатица.

- Гьедин гъираялда суратал рахъулей гIадан 
худграфалде цIализе инчIолъи гIажаиблъи 
буго, Шагьри... 

- Дие бокьун букIана суратал рахъиялъул про-
фессионалияб лъай щвезе, амма эбел-инсуца абу-
на гьеб ясазул хIалтIи гурин, гьедин тIаса бищана 
филология.

- ГIемерисел Москваялда ругел дагъистани-
ялго гIадин, мунги гIахьаллъулей ятила дагъи-
станиязул тадбиразулъ.

- Дунги йиго Москваялда бугеб Дагъи-
станалъул патриотазул жамгIияб советалъ-
улъ. БатIи-батIиял тадбирал тIоритIула ни-
жеца гьанир. Дагьаб цебегIан кIодо гьабуна 
Расул ХIамзатовасул нусгосонилаб юби-
лей, гьенийги гIахьаллъана дун, хIадур 
гьабун букIана дирго суратазул выставка-
ги. КъватIисеб литератураялъул библиоте-
каялдаги букIана дир выставка.

Непалалъул посольствоялдаги букIана 
шагIирасул юбилей кIодо гьабулеб, гьени-
еги ана дун дирго сураталги росун.

- Дагьал церегIан къояз ОСПДялъ 
къабул гьавун вуго «ЛъагIалил хъизан» 
конкурсалда бергьарав ва шапакъат кье-
зе Москваялде ахIун вукIарав СВОялъул 
гIахьалчи, Каспийскиялъул кIиабилеб 
школалъул директор ГIалибег Хъазан-
биев хъизан-лъималгун.

- Нижеца хIаракат бахъула бажарараб 
куцалда нилъерго дагъистаниязул рохелги 

пашманлъиги гIахьал гьабизе. Гьедин, шапакъат 
кьезе Москваялде рачIарал гьел къабул гьаруна 
дагъистаниязги. ГIалибегида ва хъизамалда гьеб 
бергьенлъи баркизе рачIун рукIана депутаталги, 
бизнесменалги, жамгIиял хIаракатчагIиги.

Дуе Бихьинчилъиялъул орден гуреб, БахIар-
чиясул цIар кьезе кколаанин абуна гьесда Па-
чалихъияб Думаялъул депутат Сайгидпаша 
ГIумахановас, хъизанлъималги тун, СВОялде ине 
таваккал гIуралъухъ.

ГIалибегицаги бицана жиндирго ккарал 
лъугьа-бахъиназул хIакъалъулъ.

Нижеца, ЖамгIияб советалъ гьесие кьу-
на, микьго соналда жаниб ункъоязе гуро-
ни кьечIеб, «Намус ва къадру» ракIалде-
щвеялъулаб гIаламат. Дица бахъараб суратги 
сайгъат гьабуна гьесул хъизаналъе.

- Кинаб къимат кьолеб дур хIалтIабазе 
профессионалиял художниказ, гIадатиял 
гIадамаз?

- ГIадатиял гIадамазухъ балагьидал, гьезул 
гьурмазулъ разилъи бихьула. Дир хIалтIабаз 
дагьалниги гIадамазул ракIал рохизаруни, 
кьер-кьерал, батIи-батIиял суратазда гьор-
кьоса дир суратаздеги ракI тIаде цIани, дун 
талихIай йиго. Суратал рахъи дица рикIкIуна 
тIубараб анищлъун.

Профессионалиял художниказги квешаб 
къимат кьечIо. ЦIар рагIарав художник Пав-
линов-Лансереца лъикIаб къимат кьуна дир 
суратазе. Сон-церекъад Третьяковская гале-
реялда букIараб выставкаялда краевед Иван 
Козорезовас дица рахъарал цо-цо суратал 

Рерихилазда релълъун ругин абуна. Дагъиста-
налда цIар рагIарал художникал ГIабдурахIман 
ГIусмановасги ХIажимурад ГIалихановасги 
лъикIаб къимат кьуна дир хIалтIабазе. Сон-
церекъад Художествоялъул ва живописалъул ака-
демиялдеги ана дица рахъарал суратал.

- Дагъистаналда тIоритIулел выставкабазда 
гIахьаллъулищ мун?

- 2021 соналда МахIачхъалаялда цебесеб ма-
данияталъул музеялда Жамиля Дагировалъ 
гIуцIараб «Ветераназе квацIи» суратазул выстав-
каялдаги букIана дир кIиго хIалтIи. Цояб хIалтIи 
рикIкIана щуго бищун лъикIал хIалтIабазда 
гъорлъ.

- Гьабулеб хIалтIиги цадахъ тIуралел 
жамгIиял хIалтIабиги, кида заман гIолеб сура-
тал рахъизе?

- Къасиялдаса рогьинегIан гIе-мераб заман буго 
(елъулаго).

Живописалъе заман букIарабани, дун тIуянго 
гьелде гъорлъе уней йикIун ятила.

Суратал рахъизе гьитIинго бокьулеб букIаниги, 
2018 соналда байбихьана дица релъабаз суратал 
рахъизе.

Шагьризатил хIалтIабазухъ балагьидал, 
тIабигIаталъул, мугIрул-щобазул суратал гIемер 
рукIин рихьула. Гьезухъ балагьидал, цебе бачIуна 
Дагъистанги, гьаниб букIунеб гьайбатаб бакъ 
баккиги, тIерхьинги, тIабигIаталъул берцинлъиги.

ПатIимат МУХIАМАЕВА

БатIи-батIиял улкабазда батIи-батIиял къо-
яз кIодо гьабула Художникасул къо. Нилъер 
улкаялда Художникасул къо кIодо гьабула 25 
октябралда. Гьеб кIодо гьабиялъе гIиллаги 
ккола, художникасул творчествоялъе букIине 
кколеб къимат кьей ва маданияталъулъгун 
тарихалъулъ гьез лъолеб лъалкI кIвар бугеб 
букIин бичIчIизаби.

25 октябрь суратал рахъулезда гъорлъ бай-
рамкъолъун чIезабиялъе гIиллаги буго, гьеб 
къоялъ цIар рагIарав художник Пабло Пикассо 
гьавураб къо букIин.

Шагьри ТахIнаева гьаюна 1967 сонал-
да Гъуниб районалъул ЧIохъ росулъ. 1989 
соналда ДГУялъул филологияб факуль-
тет лъугIизабуна. Буго 23 соналъул педа-
гогикияб стаж. Школалда ва институтал-
да редколлегиялъул членлъун йикIана. 
ГьабсагIаталдаги Шагьри ккола педагог, 
жамгIияй хIаракатчIужу, Москваялда бугеб 
«Павелецкая аэро» отелалъул нухмалъулей.

БатIи-батIиял тадбирал 
тIоритIула нижеца гьанир. Да-
гьаб цебегIан кIодо гьабуна Ра-
сул ХIамзатовасул нусгосонилаб 
юбилей, гьенийги гIахьаллъана 
дун, хIадур гьабун букIана 
дирго суратазул выставкаги. 
КъватIисеб литератураялъул 
библиотекаялдаги букIана дир 
выставка. 
Непалалъул посольствоялда-
ги букIана шагIирасул юбилей 
кIодо гьабулеб, гьениеги ана дун 
дирго сураталги росун.

ГIалибег Хъазанбиев хъизангун. Ясалъухъ буго Шагьризатица сайгъат гьабураб картина.

Гьел юбилеялъулал къоязда ДГПУ-
ялда рагьана гIемеррахъазулаб педа-
гогикиял ишазул технопарк. Росси-
ялъул лъай кьеялъул «БукIинеселъул 
учитель» проекталда рекъон рагьа-
раб гьеб технопаркалъ жанибе бачу-
на лъабго факультет: физикаялъул, 
математикаялъул, информатикаялъ-
ул. (Цоги гьелда абула физикаялъул, 
математикаялъул,информатикаялъ
ул институтилан). Гьеб ккола гьан-
жесел тIалабазда данде кколеб, тех-
нологияздалъун бечедаб, студентазе, 
цIалдохъабазе цIирагьиял гьаризе 
рес щолеб бакIлъун. 

Гьеб технопаркалъе кьуна физики-
ялгун математикаялъул гIелмабазул 
кандидат, профессор, махх биина-
бун дандрегъеялъул гIелмияб шко-
лалъул нухмалъулев (контактное 
плавание), теоретикияб физикаялъ-
ул ва техникиял дисциплинабазул 
кафедраялъул нухмалъулев Хайру-
лаев МухIамадил (киназго гьесда 
МахIачилан абулаан) цIар. 

Данделъи рагьулаго, ДГПУялъул 
ректор Нариман Асваровас ракIалде 
щвезаруна МахIачил гIелмиял цIи­
рагьиял, бицана хIалтIуе гьес гIумру 
кьунин ва бачIунеб гIелалъе бечедаб 
лъаялъул нахърател танин. Гьедин-
го МахIачил бицун кIалъазе рахъа-
на экономикиял гIелмабазул доктор 
Мурад Караханов, ДГПУялъул рек-
торасул гIакълучи Ширвани Бакмаев, 
гIалимчи, Россиялъул Журналистазул 
союзалъул член, шагIир ва жамгIияв 
хIаракатчи Шамил МухIидинов.

МахIачил гIумруялъул хIакъа­
лъулъ хъизаналда гIадин лъидаха 

лъалеб. Гьесул хIакъалъулъ къокъго 
бицана, ДГПУялъул нухмалъиялъе 
ва данделъиялде рачIаразе баркала 
загьир гьабун кIалъана МахIачил 
хъизан, ДГПУялъул управлениялъ-
ул ва правоялъул факультеталъул 
деканасул заместитель, биологиял 
гIелмабазул кандидат ГIайшат Хай-
рулаева. 

«МахIачица жиндирго гIумру 
хIалтIуе кьуна. Гьев 40 соналъ хIал­

тIана гьаб лабораториялда, гIо­
доркъоялгицин хIалтIуда унаан гье­
сул. Цогидазул лъимал, расанкIаби 
щведал рохулел рукIарал ратани, 
дир лъимал рохулаан газеталда, 
журналазда, тIахьазда къватIибе 
бачIараб МахIачил макъала бихьи­
дал. Гьесул макъалаби рахъулаан 
къватIисел мацIазда ругел газет-
журналаздаги. Гьев ахIулаан лек­
циял цIализе къватIисел улкабазде. 
Гьедин Болгариялда, Словениялда, 
Германиялда, Югославиялда цIалана 
МахIачица лекциял. Гьев хведал, 
гIемерал кагътал рачIана нижер 
хъизамалъухъе къварилъи гIахьал 
гьабун. Гьел киназдаго хъвалеб 
букIана гьев патриот вукIанин абун. 
Кинав патриотин вукIунев армиял­
да хъулухъ гьабичIев чийин кколаан 
нижеда.(Гьев армиялде вачинчIо 
нижее кIиго лъимерги цадахъ гьа­
бун). Гьедин гурони, къватIисел ул­
кабаздаса пишацояз гьесда гьарулеб 
букIун буго гIелмиял цIех-рехал жи­
дее ричейилан. Гьеб нижеда лъа­
на кагътал цIалун хадуб. Гьес абун 
буго, жив вугеб бакIалда рукIине ру­
гин жиндир цIирагьиялги», - ян абун 
кIалъана ГIайшат. 

МахIачил гIумруялъул ва гIел­
муялъул хIасиллъун нахъе хутIана 
чIаго вугеб мехалъ гьес хъвараб 
200 гIелмияб хIалтIи, 4 монография 
ва 8 цIалулгун методикияб хIалтIи. 
МоцIцин хутIун букIинчIо гьес док-
торасул диссертация  цIунизе, ки-
налго гIалимзаби разияб хIалалда 
предзащитагицин гьабун букIана. 

Махх регъеялъул гIелмуялда тIад 
хIалтIулев вукIарав гьесул гIелмиял 
цIирагьиязул хIасилалда гIемерал 
заводаз ва промышленниял гIуцIабаз 
жакъаги пайда босулеб буго. 

МахIач цевеса ун хадуб, гьесул 
гIумруялъул гьудул ГIайшатица 
хIаракат бахъана гьесул гIелмияб 
ирс цIунизе. КъватIибе биччана 
кIиго гIелмияб тIехьги, МахIачил 
хIакъалъулъ гьесул гьудулзабазул, 
лъале-хъвалезул ракIалдещвеяздасан 
данде гьабураб «МахIач» абураб 
тIехьги. 

«У, «БакьагьечIиса МахIач!» Гье­
динан рехсеялъе мустахIикълъана 
МахIач. БакьагьечIиса ЧIанкIа, 
ХъахIабросулъа МахIмуд, ЦIадаса 
ХIамзат ва гьел гурелги цогидал­
ги. Физикаялъул гIелмуялда жаниб 
МахIачица гьабунщинаб хIалтIи по­
эзиялде буссинабизе букIарабани, 
«БакьагьечIиса МахIачилан» цIар 
рекIинаан гьесдаги гьеб гIелмуял­
даги. ГIамалалъул бицани, гьесде ва­
харав унго-унгояв гIадан къанагIатги 
вукIинчIин Дагъистаналъул гIалим­
забазда гьоркьован ракIчIун абизе 
кIола дида...»,-ян хъвалеб буго гьеб 
тIехьалда Дагъистаналъул Хъвада-
рухъабазул союзалъул секретарь 
МахсутI ЗайнулгIабидовас. 

МахIач лъалев вукIараз ритIухъ 
гьарила гьел рагIаби. Лъиего ку-
мекалъе ватулев, кидаго гьимун 
кIалъалев, кIудияздагун гIисиназда 
гIамал рекъарав МахIачил цIар аба-
диялъего ракьалда даимлъила. 

ПатIимат МУХIАМАЕВА

РАКЬАЛДА ЛЪАЛКIАЛ

БакьагьечIиса МахIач
Араб анкьалда Расул ХIамзатовасул цIаралда бугеб Дагъистаналъ-

ул пачалихъияб педагогикияб университеталъ кIодо гьабуна 80 сон 
тIубаялъул юбилей. ГIемерал гьалбалги ракIарун, рохалида кIодо гьа-
буна республикаялда аслиязул цояблъун кколеб лъай кьеялъул къе-
белъиялъул байрам. РукIана гьенир церерахъиналги, конференциялги, 
данделъабиги. 

Баян:
МахIач Хайрулаев гьавуна Хунзахъ районалъул БакьагьечIи ро-

сулъ. Гьениб микьгосонил школаги лъугIизабун, Хунзахъ гьор-
кьохъеб школалда цIалана. 1971 соналда тIокIлъиялда лъугIизабуна 
ДГПУялъул физикаялъулгун математикаялъул факультет. 1975 со-
налда цIунана гIелмабазул кандидатлъиялъе диссертация. Гьелдаса 
хадуб МахIачил цIирагьияздаса пайда босана СССРалъул микьго за-
водалъ - авиациялъулгун машинаби гьарулел, космонавтикаялда ва 
батIи-батIиял тIагIелал гьариялъул магIишатаз. Гьеб цIирагьиялъул 
хIакъалъулъ лъайдал, къватIисел улкабазги байбихьана цIех-рех гьа-
бизе. Япониялъулги Россиялъулги гIалимзабазул дагIбагицин букIана 
биинабун махх регъеялъул суал тIоцебе киназ борхараб ва лъица гьа-
бурабали абун. МахIачица гьеб суал 1971 соналда борхун букIиналъе 
нугIлъиялъе хIужабиги ратун, нилъеца цебе рагьун букIин чIезабуна. 
Дунялалдаго лъана ва рагIана гьесул цIар гIалимчи хIисабалда. 

ЗахIматалъул ветераналъухъ 
гьоболлъухъ

Низам цIуничIони,
зарал камуларо

Бищана Халкквеялъул совет

Гьеб къо кIодо гьабун Росдал 
магIишаталъул министерствоялда-
са гьелъие кьуна гIемерал соназ 
ракIбацIцIадго хIалтIаралъухъ ка-
ранда балеб медаль.

Шумайсат гIемерал соназ хIал-
тIана колхозалъул батIи-батIиял 
хIалтIабазда. Бигьаяб букIинчIо 
гьелъул гIумрудул къисмат.

ГьитIинго эбелги хун, жиндасаго 
гIисинал яцал хьихьизе Шумайсати-
да тIаде ккана. Гьелъул анищ букIана, 
школаги лъугIизабун, медицинаялъ-
ул училищеялде цIализе ине. Тохту-
ралъул махщел щвезе анищ букIарай 
гьелъул къисмат батIияб рахъалде-
хун сверана.

«Инсуде тIаде яцалги рехун кинха 
дун иней цIализе. 14 сон барай, жеги 
балугълъуде яхинчIей дун хIалтIизе 
лъугьана гIачиязул фермаялде – до-
яркалъун, бачазе хъулухъ гьабулей 
чIужулъун хIалтIана, бечIчIараб 
рахьдал хIисаб-суал гьабулейлъун 
хIалтIана. Дица гьабичIеб хIалтIи 
хутIичIо колхозалда, цого цо вехьлъи 
гьабичIо. ГIемерал соназ колхозал-
даги хIалтIун, унтун операция гьа-
бун хадуй, хIалтIизе лъугьана дагьаб 
бигьаяб хIалтIуде, ясли-ахалъул за-
вхозлъун. Гьенийги хIалтIана къоло 
щуго соналъ. Доб, дун колхозалда 
хIалтIулеб заманалда хIалтIухъаби 

щолароан, нижедаго тIаде кколаан 
киналго хIалтIаби. Бигьа букIинчIо 
бетIербахъи гьабизе», - ян бицана 
Шумайсатица.

Шумайсат хIалтIун йиго 14 сон ба-
ралдаса 77 сон базегIан. Руго гьелъ-
ул гIемерал шапакъатал, грамотаби 
ва мустахIикъай йиго захIматалъул 
хIалтIул ветеран цIаралъеги.

Жакъа 88 сон гIумрудул барай 
Шумайсатил анищ буго, сахлъи 
букIарабани, гьанжеги хIалтIизе. 
«Цо нухалъ гIака бечIчIизе ине бокьи-
лаанин ккараб заман чанги букIана 
дир, дирго хIалтIуде хьул лъун 
букIуна зама-заманалда», - ян абуна 
Шумайсатица.

Гьелъул руго лъабго васги цо ясги, 
лъималазул лъималги. Лъималаз 
берцинго хъулухъги гьабун, лъикI 
хьихьун йиго гьей.

МашаАллагь, дир руго цIакъ иман 
бугел лъималги, лъималазул лъи-
малги. Гьез дун хьихьун йиго, ани-
щан ккараб жо течIого», - ян абуна 
гьелъ къо-лъикI гьабулаго.

Гьейгун дандчIвайдал, букIараб 
рохел бихьидалги, нижер пикру кка-
на, щибаб байрам кIодо гьабун, ригь 
арал захIматалъул ветераназухъе 
щвезе ине ва гьел кIодо гьаризе.

Рукъият ГIАЛИСУЛТАНОВА

ЦIодорлъи гьабе
ЦIа ккеялъе буго гIемер тIиби-

тIараб цоги гIилла – токалъ-
ул алатал хIалтIизарулаго, ни-
зам цIунунгутIи. Токалъул алат 
хIалтIизабулаго, кин цIунилел ба-
лагь ккеялдаса?

ТIоцебесеб иргаялда, мухIканго 
цIализе ккола токалъул алат 
хIалтIизабулеб къагIидаялъул хIа-
къалъулъ бицунеб инструкция. 
Гьеб кидаго букIуна токалъул 
алаталда цадахъ. Рокъор лъун ру-
гел токалъул мухъазул халгьабе 
– розеткабазул, выключателазул, 
токалъул кваразул, токалда къа-
забулеб кваралъул, счетчикалъул 
ва гь.ц. Бегьуларо лажбар, раство-
ритель ва хехго цIа рекIунел цо-
гидал лъамалъаби ругеб, гьединго 
гIемераб къайи тIатIала сокIкIараб 
ва рищни данде гьабураб бакI хин-
лъизабиялъул мурадалда токалъул 
алат хIалтIизабизе.

КъватIиб цIорой загьирлъана-
гIан гIемерлъула токалъул алатал 
хIалтIизарулел гIадамалги. Гьел-
далъун цIикIкIараб хIал щола то-
калъул кваразде. Мех-мехалда, то-
калъул кварал басралъиялда бан, 
рес буго гьезда цIа пирхизе. Пир-
хараб цIаялдаса цIа ракIине бегьу-
ла аскIоб бугеб жоялде (хведер, 

лажбар, рищни ва гь.ц.) ва гьебме-
халда байбихьула киса-кибго цIа 
рекIине. Гьедин рекIараб цIа хехго 
тIатунаро ва гьелъ кIудияб балагь 
рещтIинабула.

Гьединаб балагь ккеялдаса цIу-
ниялъул мурадалда лъикIаб буго 
цIа ккеялъул хIакъалъулъ жин-
ца лъазабулеб алат лъезе. Рокъоб 
тоге хIалтIулареб, къачIазе кколеб 
хIалалда бугеб токалъул розетка 
яги выключатель. Рукъ хинлъиза-
булеб токалъул алат лъоге цIулал 
мебелалда ва гордабигъазда аскIоб. 
Рокъобе бачIунеб токалъул къува-
талдаса цIикIкIараб къуват бугеб 
токалъул алат токалда къазабуге 
– гьелъги цIа рекIинабизе рес буго. 
Нужеца хIалтIизабулеб токалъ-
ул печалда гъоркь чара гьечIого 
букIине ккола цIа рекIунареб жо-
ялъул гьабураб гъоркьлъел. Рокъ-
оса къватIире унелъул, халгьабе 
токалда чIварал алатал яги бакун 
тараб газалъул печь хутIун руги-
щали.

Нагагь цIа рекIун бихьани, теле-
фоналдаса ахIи бай гьал номераз-
де: «01», «101» яги «112».

Б. ХIАЖИЕВ, 
МЧСалъул жанисеб 

хъулухъалъул
кIудияв лейтенант

Республикаялъул бетӀерасул 
указалда рекъон, 2018 соналда 
гӀуцӀана Дагъистаналъул Промыш-
ленность цебетӀезабиялъул фонд.

Фондалъул аслияб масъала 
буго Дагъистаналъул промыш-
ленность цӀигьаби, цӀиял пред-
приятиял рагьиялъе квербакъи, 
импорталъул бакӀалда нилъерго 
къайи хӀадуриялде ва предпри-
ятиялда бищун лъикӀал техно-
логиял хӀалтӀизариялде бизнес-
меназулъ гъира базаби. Гьелъул 
мурадалда Фондалъ гӀарцудалъун 
хьезаризе ккола гӀелмиял цӀех-
рехазулги, хӀалбихьиязулгун кон-
структоразулги хӀалтӀи ва конку-
ренциялъе бажари-гьунар бугел 
предприятиял.

ГӀуцӀун букӀана Фондалъул 
хӀалтӀуда хадуб Халкквеялъул со-
ветги. Гьал къоязда тӀобитӀана 
гьелъул данделъи. Гьеб нухда ба-
чана ДРялъул хӀукуматалъул пред-
седателасул заместитель Ризван 
ГъазимухӀамадовас.

Данделъиялъул аслиял масъ-

алаби рукӀана: Халкквеялъул 
советалде цӀиял гӀахьалчагӀи 
тӀасарищи, Фондалъул Эксперти-
ябги КъайимчагӀазулги советазда 
хиса-басиял гьари, аудиторазул 
гӀуцӀи тасдикъ гьаби ва Россиялъ-
ул Кластеразулги технопарказулги 
ассоциациялда гъорлъе Фонд лъу-
гьин.

Фондалъул нухмалъулев Ка-
мил Арсланбековас бицанихъе, 
ДРялъул Промышленносталъулги 
дармилги министерствоялъул про-
граммабазда рекъон, Дагъиста-
налда кватӀичӀого гӀуцӀизе буго цо 
чанго промышленнияб кластер: 
хьитал рукъиялъул, мебель гьа-
биялъул, квас къачIаялъул ва 
бакӀал раялъе хӀажатаб къайи 
хӀадуриялъул. ГьабсагӀаталда хӀа-
жат буго гьел кластерал гӀуцӀиялъе 
кумекалъе ратулел правоялъул-
гун нормативиял документал 
хӀадуризеги гьеб рахъалъ бугеб 
цогидазул хӀалбихьи лъазабизеги.

Кавсарат СУЛЕЙМАНОВА

Росдал магIишаталъул хIалтIухъанасул къо гIахьалаб буго кинал-
го гьелъул мухъилъ хIалтIулелщиназе. Гьанже заманалда, гIемерав 
чиясе бокьулеб гьечIо хIалтIизе, балагьулеб буго бигьаяб къагIида. 
Цебе нилъер умумуз чIухIичIого гьабулаан, захIматаб букIаниги, ро-
сабалъ магIишатияб хIалтIи. ГIолеб гIелалъе гьеб бокьулеб гьечIо ва 
гьез гьеб гьабуларо. Цере рукIарал захIматги бокьулел, ракIбацIцIадго 
хIалтIиги гьабулел рукIарал нилъер гIадамазул хIакъалъулъ бицине 
бокьула. Гьединлъидал, гьал къоязда, Гъуниб райадминистрациялъул 
росдал магIишаталъул отделалъул нухмалъулев АхIмад Хучиров, Дагъ-
истаналъул Халкъияб Собраниялъул депутат МахIмуддибир Каримов, 
«ХIакъикъат» ва «Гъуниб» казиятазул мухбир щвана Улубиевка хъу-
таналда йигей Гъуниб районалъул Гъамсукьа захIматалъул ветеран 
ГIабдулатIипова Шумайсатихъе. Гьенире сапар бухьиналъе гIиллаги 
букIана Шумайсатида Росдал магIишаталъул хIалтIухъанасул къо бар-
кизе ин.

ТIаде щолеб буго хасел. ГIадамаз байбихьула рукъзабахъ пе-
чал ракизе. Амма гIемерав чияс гуро халгьабулеб, бакизе бегьу-
леб хIалалда печь бугищали. Рес буго, печалъул мащабазда жа-
ниса къинтIур бацIцIинчIого теялъул хIасилалда минаялдаго цIа 
рекIине ва кIудияб заралги къварилъиги ккезе.

Риидал хIалхьиялда букIараб печалда цIа бакилелде цебе, 
чара гьечIого халгьабизе ккола гьелъул мащабазухъ. Халгьабе 
печалда кьватIелал ругищали, гьелъул кIкIуй унеб тIалаялда 
жаниб щибниги къан бугищали, тIохалдаса къватIибе печалъул 
мащу бачунаго, гьелда аскIоб бакъвараб цIул, хведер ва хехго цIа 
рекIунеб цогидаб жо хутIун бугищали. Минаялъе заралги гьениб 
гIумру гьабулел гIадамазе къварилъиги ккунгутIизе, лъаб-лъаб 
моцIидасан гьедин халкквезе ккола печалда хадуб. Бегьуларо пе-
чалда тIад яги гьелда цвизабун ретIел бакъвазабизеги хехго цIа 
рекIунел жал лъезеги.

Росдал магIишаталъул хIалтIухъанасул къо Данделъи

Жакъа Россиялда батизе захIмат 
буго аза-азар соназ рухIияб гIумру 
цебетIезабиялъул нилъер гIадаб 
хIалбихьи. ГIолилазе тарбия кьеялъ-
ул ишалде цIикIкIун кIвар бусси-
набизе нилъ жакъаги тIамулел руго 
республикаялда гIумру гьабулеб 
халкъалъул 30-ялдасаги цIикIкIун 
процент гIолилазул букIиналъ. Гье-
динаб ахIвал-хIал гьечIо Россиялъ-
ул цониги субъекталда. Ахирал 
соназда Россиялда 14-ялдаса 30 со-
налде щвезегIан гIумруялда ругел 
гIолилазул къадар дагьлъулеб буго. 
Жакъа гьеб ккола 21, 5 процент. 
Гьезда гьоркьорги васазул къадар 
цIикIкIараб буго – 50,8 процент. 
ГIолилазе тарбия кьей нилъер ре-
спубликаялда кидаго букIана ас-
лиял масъалабазул цояблъун. Ба-
яналъе рехсезин: Дагъистаналъул 
комсомолалъул тIоцебесеб съезд 
тIобитIана  1921 соналъул 1 маялда 
Темир-Хан-Шураб. Ахираб зама-
налда гIолилазул гьединаб данделъи 
гIуцIана 2013 соналъул ноябралда.

«Россиялъул БахIарчи» абураб 
тIадегIанаб цIар щварал 45 дагъиста-
ниязул 59 процент ккола гIолилал.

Ахирал соназда гIолохъанаб 
гIелалъул гIумруялъулъ тIадеялдаса 
тIаде цIикIкIунел руго цIала-
къалиялда, бугеб махщалида рекъон 
хIалтIи балагьиялда, рукъзабазул су-
алазда хурхун раккулел хIажалъаби.

Гьединал захIмалъаби гIумруялда 
дандчIвалеб заманалда, гIисиназе 
тарбия кьеялъулъ умумузулгун бу-
хьен щула гьаби, чIахIияб гIелалъул 
лъикIал мисалаздасан пайда боси 
– гьеб ккола гьечIого гIолареб 
шартIлъун. Цебе заманалда хъизан-
тухумалъул жанисел гьоркьорлъа-
базда, росдал, районалъулгун бухье-
наздагицин гIей гьабичIого, тарбия 
кьезе лъимал кьолаан батIияб мил-
латалъул хъизамазде. Гьеб букIана 
нилъер Дагъистаналда гуребги, 
Кавказалъул цогидал миллатазда-
ги гьоркьоб билълъанхъараб гIадат. 
Гьелъ рес кьолаан лъималазда, цо 
бугони, батIияб миллаталъул куль-
тураялъулгун, мацIазулгун, гIамал-
хасияталъулгун лъай-хъвай гьабизе. 
КIиабизе бугони, лъимал ругьунлъу-
ла миллат батIиязулгун мацI батизе, 
гьезулъ гьалмагъзаби ратизе ва эбел-
эменгун цадахъ хъизаназулгун гьу-
дуллъи щула гьабизеги.

Гьоболлъи – цIубараб 
тарбиялъул бутIа

Р. ХIамзатовасул «МагIаруласул 
Конституциялда» бугеб анкьго ста-
тьяялъул анлъабилеб буго «Гьо-
бол» абураб. Гьелъ бицуна нилъ-
ер гIумруялда гьоболлъиялъул 
кIваралъул. 2015 соналда, ракIалда 
буго, Миллияб политикаялъул ми-
нистерствоялда хIалтIулаго, респу-
бликаялда нижеца гIумруялде бахъ-
инабуна «Гьобол, гьоболлъи» абураб 
ахIиялда гъоркь нилъер республика-
ялъул цо шагьаралдаса яги росулъа 
лъимал батIияб районалде ва шагьа-
ралде батIияб миллаталъул хъиза-
маздеги кьун, гьениб гьез цо анкьалъ 
гIумру гьабиялъул къагIида.

Гьелда рекъон батIи-батIиял ша-

гьаразда ва районазда 1-8 классалъул 
цIалдохъаби цо анкьалъ гIумру гьа-
бизе гьоболлъухъ рещтIунел рукIана 
цогидал районазда, шагьаразда 
яшав гьабун ругел цогидал милла-
тазул хъизамазда. Гьелъул аслияб 
магIнаги букIана, гIолеб гIелалда 
Дагъистаналда ругел батIи-батIиял 
миллатазул гIумру лъазаби, гьезул 
умумузул гIадатал лъазари ва гьелъ-
ул хIасилалда цоцазда гьоболлъи за-
гьир гьабиги. Гьезие гIуцIун букIана 
хасаб «гьоболасул кодексги». Гьеб 
ишалъулъ гIахьаллъулаан кIиго хъи-
зан: цояб - районалдаса яги шагьа-
ралдаса «лъимер кьолеб» ва цогидаб 
– «гьеб лъимер бачунебги». Гьедин 
республикаялъул 50 гьитIинал ва-
сазе ва ясазе рес щвана цо анкьил 
болжалалда миллат батIиял хъи-
замазулъ гIумруги гьабун, гьезул 
рукIа-рахъиналъул хал гьабизе, 
лъималазулгун гьудуллъи кквезе ва 
хадусан ракI рагьарал гьалбаллъун-
ги лъугьине. Гьелде тIадеги, гьениб 
ккараб лъай-хъваялдаса хадуб гьел 
лъималазул улбулги лъугьана гьал-
баллъун. Гьединал дандчIваял гьа-
руна 20-ниги районазда. Бищунго 
рекIее асар гьабуледухъ гьел ана 
Болъихъ, Гъизилюрт, Дахадаев, 
Гъарабудагъкент, Хъайтагъ райо-
назда. Гьеб ишалъул хIасилал гьа-
рулаго, лъималаз ва гьезул улбуз 
бицунелъухъ гIенеккараб мехалда, 
бадиб магIу хулулаан данделъиялда 
гIахьаллъаразул. Бицуна, доб мехалъ 
лъай-хъвай ккарал васазул ва ясазул 
цо-цояз цадахъаб хъизангицин гьа-
бунилан.

Гьеб ишалъулъ гIахьаллъарал 50- 
ялдаса цIикIкIарал лъималазе гьеб 
лъугьана унго-унгояб, киданиги 
ракIалдаса унареб лъугьа-бахъин-
лъун. Гьезул гьудул-гьалмагъзаба-
зул кьерал гIатIилъана, лъай-хъвай 
ккана гьел цIализе ккарал цIиял 
школазул классазда ругел лъимала-
зулгун, гьезул учительзабазулгун. 
Гьезие рес щвана жидер школал-
да цIали цогидал школазда бугел-
да данде кквезе ва лъикIал, квешал 
рахъазул халгьабизе. Гьеб лъугьа-
бахъиналъул хIасилал гьарулаго, 
баянлъана гьудулзабилъун лъугьа-
рал васазул ва ясазул эбел-эменги, 
цоцазулгун лъай-хъвайги гьабун, 
гьудул-гьалмагъзабилъун лъугьун 
рукIин. Гьениб лъималазулъ дагьаб-

ги цIикIкIуна чIахIияздехун бугеб 
адаб-хъатир.

Щаяли республикаялъул Милли-
яб политикаялъул министерствоялъ 
хадусел соназда гьелде кIвар кьечIо 
ва гьеб «хIенхIида рекIараб цIа» сви-
не тана. Рекъараб букIинаан респу-
бликаялда гьединаб хIалбихьи щи-
баб соналъ гIумруялде бахъинабуни. 
Миллатазда гьоркьоб гьуинлъи, 
цоцада ричIчIи букIине кколилан 
хIакимзабаз цIалулел лекциялдаса 
гьединал дандчIваязул багьа, узухъ-
да, гIемерго цIикIкIараб букIинаан.

Хадусан, нилъедаса мисалги бо-
сун, 2018 соналъул 4-10 ноябралда 
Россиялъул ва Дагъистаналъул Жур-
налистазул союзалъул, Россиялъул 
халкъазул Ассамблеялъул жигарал-
да Дагъистаналда, дагьабги гIатIид 
гьабун, тIобитIана Северияб Кавка-
залъулго «Гьалбал» абураб иргаду-
лаб кинофестиваль. Гьединаб тадбир 
щибаб соналъ иргадал тIобитIула 
батIи-батIиял республикабазда.

Нилъер халкъаз гIолеб гIелалъе 
тарбия кьолаго, гьезда батулеб 
букIараб гIакъилаб каламалъул, 
цоцазда ричIчIизе гьез гьабулеб 
букIараб хIаракаталъул ва цоцазе 
хIалае рахъине хIадурал рукIиналъул 
пикру гьабуни, дида ракIалде ккола 
ахIмакъал чагIазул мурадал кидани-
ги тIуразе гьечIин. Унго-унгояб тар-
бия щварав инсанасул, миллаталда 
бачIого, батIияб гIаданлъиялъулаб 
бербалагьи букIуна гIумруялдехунги 
гIадамаздехунги.

Босизин цо мисал: Орловский об-
ласталъул Мценск шагьаралда Дагъ-
истаналдаса цо хъизамалъул маду-
гьалихъ гьитIинав вас Александргун 
гIумру гьабулей йикIана Татьяна 
Самохина. Унтун больницаялде 
унаго, гьелъ мадугьал СалихIатида 
ва гьелъул росасда гьарана жий 
тIадюссинегIан жиндир васасухъ 
балагьеян. Амма кватIичIого Татья-
на больницаялдаго гIумруялдаса 
ятIалъула. ГьитIинав Саша гьесда 
хадур рачIарал опекаялъул идара-
ялъул хIалтIухъабазда цадахъ ине 
бокьичIого, СалихIатил каранда хур-
хун чIана. Дагъистаналдаса хъиза-
малъ гьеб лъимералъе кьуна гIураб 
тарбия ва гIужде вахарабго, гьесие 
чIужуги ячана. Жакъа хъизаналъул 
эмен Александрица эбел-инсул гIадаб 
хIурмат-адаб гьабула гьезулги.

ЛъикIабги кIочона,
кIвар кьечIого тани

Амма гьебго заманалда киназ-
даго бичIчIизеги ккола: умумузул 
букIараб гIакъилаб политикаялъул, 
гьезул хьвада-чIвадиялъул чIагоял 
мисалал гьоркьоса къотIичIого 

рекIелъ кквечIони, гIолеб гIелалъе 
гьел баян гьарулелги гьечIони, гьезул 
унго-унгоял, жидерго пикруги бугел 
хIаракатчагIи рахъиналде божизе 
захIмат букIин. Нилъедайин абуни, 
мех-мехалда кIочон толеб буго гъветI 
лъалъазе, гьелъие хъулухъ гьабизе, 
ай лъималазе битIараб тарбия кьезе. 
Гьел «гаджетазде» божун, гьезде рус-
сун толел руго, квал-квал гьабичIони 
гIелин абун. Гьезги, сонал ун хадуб, 
гьединабго жаваб гьабулеб буго эбел-
инсуе - Дагъистаналда гIемерлъулел 
руго пансионатазде херал эбел-эмен 
кьолел гIолилал. РакIалдаса унаро, 
1996 соналда республикаялъул соци-
алияб хьезабиялъул министрлъун та-
раб заманалда дун щвана гьеб идара-
ялде жанире унел МахIачхъалаялда, 
Дербенталда ругел чIахIиязул пан-
сионатазде. ХIакъаб жо, гьенир 
гIемерго цIикIкIарал рукIана гIурус 
миллаталъул, жидер тIалаб-агъаз 
гьабизе нахъа чи гьечIел кIодаби. 
Гьанжейин абуни, гьенир гIемерисел 
руго гарбал риццатал лъималазул 
эбел-эмен. Гьеб буго нилъеца тар-
бия кьеялъулъ риччарал чIахIиял 
гъалатIазулги битIахъегояб хIасил. 
Гьелде тIадеги, гьезул чвантинибе 
унеб пенсиялдегицин кверал регьу-
лел руго лъималаз.

Жакъа нилъеца кIудияб божилъи 
гьабула гIолеб гIелалда, нилъер 
букIинесеб роцIараб букIине бо-
кьун. Амма бихьичIеб ххвел гьабун 
тезе бегьиладай гIолеб гIелалъул 
гIицIго буголъиялдехун бугеб 

хъантIи, рухIияб рахъалдехун гьелъ-
ул гьечIеб цIайи, гъира. Гьелдаго 
цадахъ гIолеб гIел куцалелъул гьеб 
бараб буго эбел-инсул лъаялда, 
гьел магIишаталда машгъуллъун 
рукIиналда, хъизамалъул къадарал-
да, батIи-батIиял гIелазул вакилзаби 
гьенир рукIиналда ва гьезул матери-
алияб буголъиялда.

Гьелъул нилъеца пикру гьаби-
чIони, гIолилал жидедехунго цIазе, 
гьел такъсирияб нухде рачине бокьа-
разул къадар гьаб, Украинаялда СВО 
унеб заманалда, гIемер руго. Гьедин-
лъидал гьаб 2023 сон педагогазул 
ва насихIатчагIазул сонлъун лъаза-
бураб заманалда гьелдасан рагIа-
ракьанде щун пайда босизе ккола 
киналниги жамгIиял, лъай кьеялъул 
ва бакIалъул нухмалъулел идарабаз.

Гьебги хIисабалде босун, 35 па-
чалихъ жанибе бачунеб дунялалъ-
улго ЖамгIияб Палатаялъги дагьал 
церегIан къояз Северияб Кавказалда 
гIуцIана щибаб республикаялдаса 
жавабиял хIаракатчагIи жанире ра-
чунеб ЧIахIиязул Совет.

З. ИЛЬЯСОВ,
Северияб Кавказалъул 

ЧIахIиязул Советалъул 
сопредседатель

Дагъистаналда гIемерал гIасрабазул тарихалъул заманалда, нилъе-
хъе умумузул ирслъун бачIунеб гIадаталда рекъон, гIуцIун руго гIолеб 
гIелалъе букIине кколеб тарбия кьеялъул къагIидаби. Гьел руго нилъер 
мугIрузда гIумру гьабиялъул хаслъабазул кьучIалда рижарал инсан ку-
цаялъул алатал.

Умумузул ирс ва ирсилазул жавабчилъи

«Букъулеб буго нилъеразе»
Доб букIана жеги Украинаялда 

СВО байбихьичIеб заман. Улкаялъ-
ул президентас гьеб лъазабун ха-
дуб, Умижатил ракIалъе хIалхьи 
букIинчIо. Беразда цере рукIана пар-
тал рекъезабизе ательеялде рачIарал 
дол бихьинал – квачалел ратила, 
чIаго ругодай, я Аллагь, цIуне васал 
– гьединал пикрабаз тIубанго бикъ-
ана гьелъул рахIат. Кин гьабунги, 
гьезие кумек гьабизе кколин ахIи 
букIана рекIел. Гьедин байбихьана 
гьитIинабго ательеялъул барака-
таб хIаракат. Гьелъул пикруялъул 
рахъккуна цадахъ хIалтIулел ясаз-
ги. Умижатица жиндихъе рачIарал 
рагъухъабазулгун бухьен гьабуна ва 
щиб гьезие хIажат бугебали лъаза-
буна. Рагъухъаби квачалел ругеблъи 
бичIчIараб мехалда, ясаз байбихьана 
гьезие хинаб ретIел букъизе. Гьедин 
байбихьана «Букъулеб буго нилъе-
разе» абураб акция.

ЦIияб автостанциялда гIагарлъухъ 
буго У. ХириясулмухIамадовалъул 
«Баракат» ателье. Гьелъул буго лъаб-
го рукъ; щибалъул гIатIилъи – 32 ква-
дратияб метра. Гьениб сокIкIунаан 
рагъухъабазе битIизе бачIараб ки-
набго къайи – кванил нигIматал, 
ретIел, бусадул къай, техникиял 
алатал (удлинитель-переноска, теле-
фоналъул пауэрбанк ва гь.ц.). Боса-
на хинаб ххам (флис) ва байбихьана 
солдатазе партал букъизе. Умижати-
ца лъутIулаан, лъутIараб бикьулаан 
рукъарухъабазда гьоркьоб. Хехаб 
заманалда букъун бакIарараб партал 
битIулаан солдатазе. Отпускалъ яги 
лъукъун хадуб ватIаналде рачIарал 
рагъухъаби щолаан ательеялде ва 
сайгъаталгун тIадруссунаан жидер-
го гьалмагъзабазухъе. 

Гьеб баракатаб ишалъулъ гIа- 
хьаллъана гIемерав чи. Хасаб жи-
гарчилъи загьир гьабуна МахIач-
хъалаялъул №26 ва Главсулак посе-
локалъул школазул цIалдохъабазги, 
гьезул эбел-инсуцаги, учительза-
базги, №3 поликлиникаялъул, №1 
роддомалъул ва цогидалги боль-
ницабазул тохтурзабазги. Умижа-
тица солдатазе къайи бакIарулеб 
бугин рагIаравщинав чияс битIун 
бачIунаан жиндир рахъалдаса са-
лам – гIарцудалъун, кванил нигIма-
таздалъун, солдатазухъе хъварал 

кагътаздалъун. «Гьел кагътаз кута-
калда рохизарула нилъер гIолохъаби. 
Дихъе гьез кидаго битIун бачIуна 
баркала загьир гьабун бахъараб ви-
део. Лъималазул кагъат цIалулев 
цояв ва гьесухъ гIенеккаразул бадиса 
чвахулеб магIу – гьеб сураталъ асар 
гьабичIого хутIилищ?!» – ан бицана 
Умижатица.

Щибаб кесек – пайдаялъе
Сордо-къоялъ хIалхьи гьечIеб 

хIалтIи… Флисалъул гурдал рукъ-
ун тIокIлъараб ххамил рукъу-
лаан балаклаваби. Гьелдасаги 
тIокIлъаралъул – щватаби-мачуял. 
ХIалтIи гIуцIулаан солдатазул бая-
назда рекъон. Госпиталазе букъула-
ан бусадул къайи. «Дихъе гIадамаца 
бачIунаан бусадул басрияб къайи – 
простыня, чехол, наволочка. Рокъ-
обеги босун, чурулаан. Чуризе кьо-
лаан цогидазухъеги. Хадуб гьелъул 
букъулаан: 70 сантиметралъул 
гIеблъиялъул простыня, хутIараб 
ххамил – наволочкаби, гьелдасаги 
тIокIлъани – къандалъо «косточка». 
Хадуб «косточка» цIезабулаан. «Ко-
сточкаян» нижеца абула ракьаялъ-
ул сипаталда букъараб гьитIинаб 
къандалъоялда. Солдатаз ниже-
да абуна, гьединал къандалъаби 
цIакъ хIажат ругин абун. Габур, 
гъеж-квер бекани, гьелда гъоркь 
лъезе. Байбихьуда нижеца гьелда 
жаниб лъолаан халафайбер. Рагъ-
ухъабаз абуна, гьеб къвакIарабгIан 
лъикIаб букIунилан. Сунцаха гьеб 

цIелеб? ХIалбихьана ретIел букъун 
тIокIлъараб ххамил хутIел гьениб 
бугIизе. Гьеб рекъонкканин жидее-
ян бачIана рагъухъабазул ругьелги», 
– ян бицана Умижатица.

Лъималазул эбел, росасул лъа-
ди, больницаялъул хIалтIухъан, 
тIадеги – юкъарухъан. ЧIужугIада-
налъул хIалтIи дагьабищ букIунеб. 
Гьеб киналдего тIаде – солда-
тазе гIоло гьабулеб жигараб 
хIаракатги. ГIумарасхIабица (бе-
тIергьанчи) кин къабул гьабу-
леб гьеб кинабгоян гьикъидал, У. 
ХириясулмухIамадовалъ гьадин би-
цана: «Дир вас, вац, гIагарлъиялъул 
чи дова гьечIо. ГьечIониги, дир 
ракIалъ ахIи бан гьабулеб хIалтIи 
бугеблъи бичIчIарав бетIергьанчияс 

дир рахъккуна. Кумекалъе сундулъго 
рахъуна гьевги лъималги. Лъималаз 
бугIун цIезарула косточкаби – квер 
кколеб ва заман инабулеб хIалтIи 
буго гьеб. Ясалъ кагътал хъвала 
рагъухъабазухъе, видео бахъула гье-
зие», – ян.

Жакъа къоялъул 
захIматалъул фронт

Умижатил жигараб къокъаял-
да вуго 180 чи. Гьезда гьоркьоса 
анкьго ккола юкъарухъан. Гьезухъе 
битIула Умижатица лъутIараб ретIел. 
Гьез ретIел букъула, Аллагь, гьаб 
ретIарав рагъухъан чIаго теян гьа-
рулаго. Майсарат йиго рукъарухъа-
базул цояй. «ХIикматай гIадан йиго 
Умижат. Гьелъухъе бачIуна къайи. 
Цо ящикалъуб бугIун букIуна кинаб-
го жуба-гъубан – парталги кванил 
нигIматалги. Умижатица цин ящи-
кал раччула кIиабилеб тIалаялде. 
Хадуб халгьабула гьениб батараб 
жоялъухъ – кванил нигIматазул бол-
жал ун бугищали, бачIараб ретIел 
бацIцIадаб бугищали. Хадуб щибаб 
жо батIаго сокIкIуна, чорокаб чу-
рула. Ахирги ящиказда жаниб лъола 
– щибаб ящикалъуб бащадго рекъ-
езабун. Дида лъаларо, гьей кьижу-
леб яги хIухьбахъулеб заманго. Кида 
кIалъаниги, гьей ятула ательеялда», 
– ян бицана Майсаратица.

ЛъутIараб партал кьолаан рукъ-
арухъабилъун цIалулел студен-
тазухъеги. Гьез букъараб жоялъ-
ухъги халгьабула Умижатица. 
Гьезул гъалатIал ритIизарула. Гье-
дин цIидасан букъизе ккана, масала, 
320 гурде. «Гьеб бигьаяб иш гуро. 
Цин чIалхине ккола, хадуб цIидасан 
букъизе», – ян абуна Майсаратица.

Украинаялде сапар
Дагьалъ цее У. ХириясулмухIа-

мадова тIадюссана Украинаялда-
са. Гьенибе гьабураб сапаралъул 
хIакъалъулъ бицунаго, гьелъ бар-
кала кьуна МахIачхъалаялъул Во-

Бихьулареб фронталъул къеркьохъан
Умижат ХириясулмухIамадова ккола Шамил районалъул ТIелекьа. 

Гьей хIалтIула Республикаялъулаб централияб больницаялда медсе-
стралъун. Буго гьелъул жийго бетIергьанаб ишги – «Баракат» абураб 
рукъарулеб ателье.

«2022 соналъул февралалда дихъе ательеялде рачIине байбихьана ни-
зам цIунулел идарабазул (Росгвардиялъул, ОМОНалъул) хIалтIухъаби. 
Цояс абулаан, тIаждал гIагал къокъ гьареян, цогидас – гурде дагьабго 
къварид гьабеян, лъабабилес – къвалал къотIеян. ЦIакъго гIатIидаб 
партал кьунила жидехъеян, гьеб рекъезабизе хьвадулев чи гIемерлъана. 
Дун гьезда гьикъарана ва гьел Украинаялде ине къачIалел ругеблъи 
бичIчIана», – ян бицана Умижатица.

Къандалъо – «косточка»

Умижат дагъистаниял-рагъухъабиун

Гьединго капремонталъул пача-
лихъиял программабазда гьоркьоре 
ккезарун рукIана ЦIиликь росдал 
«Соколёнок» абураб лъималазул 
ах ва Фельдшеразулгун акушера-
зул пункт (ФАП). Гьеб кIиябгоги 
къачIан бахъинабуна 20 октябралде. 
ЦIигьабураб кIиябго идара рагьиги 
кIудияб рохеллъун букIинарищха 
росдал гIадамазе.

Ахирал соназда ЦIиликь рос-
дал гIадамаз 50-гIанасеб гектарал-
да бекьула цересел умумуз бекьу-
леб букIараб бугIа, ролъ, пурчIина, 
ниха, картошка. Росдал гIадамазул 
кIудияб анищ букIана умумуз бе-
кьулеб букIараб даруяб бугIа бе-
кьизе. Умумузул букIараб богIол 
хьон росулъа тIагIун букIана. Гьеб 
балагьизеги гIезегIан захIмалъана 
росдал гIадамазе. Гьеб цIунун ба-
тана ГIахьвахъ районалъул ЦIолода 
росулъ. БугIа бичун босана, цо ки-
лоялъухъ 250-300 гъурущги кьун. 
Бажари ва рес бугел чагIаз тракто-
ралъ рекьана росдал гIадамазе хур-
зал, хасалихъе комбайналъ бакIарун 
бачIинги кьуна. Гьеб бигьалъи гьа-
бидал, хурзал рекьулезулги къадар 
цIикIкIунеб буго. 100 гектаргIанасеб 
бекьулеб ракь, маххул хьуриялъ 
къан, гIи-боцIи жанибе лъугьунареб 
хIалалда щула гьабун буго. Гьелъ 
рес кьолеб буго барщизегIан бугIа, 
ролъ, ниха хурибго тезеги. Гьеб 
бакIариялъул хIалтIи гьабулеб къоги 
ккана 23 октябрь.

Росулъ гьарурал рехсарал хIалтIаби 
къабул гьаризе ва гьелъие къимат 
кьезе, Росаби церетIезариялъул от-
делалъул нухмалъулев Пайзула Пай-
зулаевасул бетIерлъиялда гъоркь, 
рачIун рукIана ДРялъул Росдал 
магIишаталъул министерствоялъ-
ул вакилзабиги, ДРялъул сахлъи 
цIуниялъул министрасул замести-
тель ПатхIула ПатхIулаевги, райо-
налъул бетIер Гъалип Гъалиповги 
администрациялъул хIалтIухъабиги, 
районалъул больницаялъул тохтур-
забиги.

Рохалилаб ахIвал-хIалалда, багIа-
раб чалуги къотIун, рагьана рехса-
рал бакIал.

Гьел гьарурал хIалтIабазе къи-
мат кьун кIалъана Гъ. Гъалипов, П. 
ПатхIулаев, Гумбет районалъул лъай 
кьеялъул управлениялъул начальник 
ХIасан ГIалихIажиев ва цогидалги. 
Гьабураб хIалтIуе лъикIаб къимат 
кьуна гьез. Гьел хIалтIулъ кIвахI тун 
квербакъаразе кьуна хIурматалъулал 
шапакъаталги.

ЦIигьабураб ФАПалда лъабкъого-
ялдаса цIикIкIун чиясухъ халгьабуна 
районалъул больницаялъул бетIерай 
тохтур ГIабдураупова ПатIиматил 
бетIерлъиялда гъоркь рачIарал тох-
турзабаз.

Киналго хIалтIаби къабул гьарун 
хадур гьалбалгун росдал гIадамал 
ана росдада аскIоб бугеб рохьоре, 
гьениб росдал сахаватал гIолохъабаз 
бараб хIухьбахъиялъул рокъоре. 

Гьеб хIухьбахъиялъул рокъоб, ква-
нил столазда нахъаги букIана росдае 
гьаризесел хIалтIабазул бицен.

Росдал масъалаби
ЦIиликь росу буго лъагIалида 

жаниб анкьго моцIидасаги халатаб 
заманалъ квач тIаса унареб борхалъ-
иялда. ГьедигIанасеб заманалда гIи-
боцIи хьихьизе ккола, рагIи-херги 
кьун, бокьоб. Къуватаб гьуригун 
гIемераб гIазу бан, чIахIиял гIансал 
чIун, нухал къотIун, гIаздакь ккун, 
гIи-боцIуе хасалил мучIдул щоларо 
гьенир. ХIукуматалъ кIвар кьечIони, 
росдал цIар тIагIиналда хIинкъи 
буго. БатIи-батIиял идарабазда ев-
роремонт гьабуни щиб, дагьлъулел 
руго гIадамал ва цадахъго – лъай 
кьеялъул идарабазде хьвадулел лъи-
малги. ЦIилкьадерил гIадамаз абу-
леб буго, росу чIаголъулила, росдал 
магIишат чIаго гьабуни. МагIишат 
чIаголъула, бекьизеги, бецизеги, гIи-

боцIи хьихьизеги ракь бугони. Росу 
бокьулезул росдадаса ракI буссунеб 
буго, мадугьалихъ бугеб росугун 
ракьул дагIбаялде ЦIиликь росу кке-
ялъ. ХIукуматалъул бутIрузда цIакъ 
къокъаб заманалда лъугIизабизе 
кIолеб гьеб дагIба халалъизе тун бу-
гин абун, гIарз буго росдал. ЦIиликь 
росдаде хIакимзабаз мугъ рехун бу-
гинги абула.

Шагьаралда рукIунел гIадал 
шартIал ругин абизе бегьула ЦIиликь 
росулъги. Щивасул рокъобе бачун 
буго лъим, газ, росдал къватIабахъ 
буго канализация, къачIалел руго 
къватIал. ГIи-боцIи хьихьизе 
мугIрулги течIони, кисиниб лъезе 
гIарацги гьечIони, квачараб мугIрул 
тIогьиб цIияб гIелалъ гIумру гьаби-
ладай? МагIарухъ гIумру гьабуле-
зе аслиял шартIал гIуцIиялде кIвар 
кьуни республикаялъул хIакимзабаз, 
росу тIагIинаро.

Сулайман МУХIАМАДНУРОВ,
Гумбет районалъул

ЦIиликь росу

Росу чIаголъула, росдал магIишат чIаго гьабуни
2023 соналъул 23 октябралда кIудияб рохалилаб ахIвал хIал букIана 

Гумбет районалъул ЦIиликь росулъ.
Росаби церетIезариялъул республикаялъулаб программаялда рекъон, 

ДРялъул Росдал магIишаталъул министерствоялъ 2023 соналда тIаде 
босун букIана ЦIиликь росдал мажгиталда цебесан унеб 300 метралъул 
халалъиги щуго метралъул гIеблъиги бугеб Береговая къватI къачIазе. 
Гьеб хIалтIи лъугIизабуна 20 октябралде. Гьеб къватI рагьи букIана 
цIилкьадерил тIоцебесеб рохел.

Бихьулареб фронталъул къеркьохъан
доканалалъул генералияв директор 
Рашид МухIамадовасеги гьесул 
заместитель Абубакар Къурбан-
исмагIиловасеги (1999 соналъул 
ополченец). Гьез кумек гьабуна 
рагъухъабазе босулеб къайи лъезе 
машина балагьизеги жидер рахъал-
даса тIаде жубана лъел 20 тоннаги. 
«Дица хIадурараб къайиги букъараб 
ретIелги дица битIулаан, отпускал-
даса тIадруссунел рагъухъабазухъ-
еги ва добе къайи босулел цогидал 
гIадамазухъеги кьун. ЛъагIелалъ 
хIалтIулей йиго дун «Курс поддерж-
ки президента» абураб жамгIияб 
гIуцIигун. Гьел доре хьвадулаан, 
ниж, руччаби, рачунароан. Гьанже-
салалъ дие кутакалда бокьана дун-
го сапаралъ яхъине, рагъухъабазул 
гIумру ва гьениб бугеб ахIвал-хIал 
дидаго бихьизе. Гьенибги кумекалъе 
вахъана бетIергьанчи – цадахъ рилъ-
лъинин абуна гьес», – ан бицана 
Умижатица.

Украинаялде сапаралъ бахъараб 
къокъаялъул хIакъалъулъ цебеккун-
ги хъван букIана («Лъимал чидар 
рукIунаро», 13 октябрь). Такрар гьа-
биларо. Амма ракIалде щвезабила 
гьениб нилъер руччабаз хинкIал 
гьари. «Бищун гIемер дагъистаниял 
ругеб бакIалде щведал гьаруна ни-
жеца хинкIал. Цадахъ босун букIана 

ханжу, бакъвараб гьангун бакьал, 
аджика, хIан, ражи. Амма рагъухъ-
абаз абуна, жидее томатгун ражи 
бокьилаанин. Нижехъ томат хутIун 
гьечIоан. Мадугьалзабазда цIехелин 
абун, ана цояв. ТIадвуссана тома-
талъул бащдаб банкагун. ХинкIал 
гьарулел ругин рагIидал, рачIана 
аскIор рукIарал рагъухъабиги. Ханж-
дал хъапго буцана гьениб ва кваназа-

вуна 80 рагъухъан. Кьалул цебесеб 
кьерда ругел рагъухъабазухъе Дагъ-
истаналдаса руччаби рачIиналда 
хIикмалъун рукIана киналго. 
«БахIарчиял руччаби руго нужер, ни-
жерал рокъоса къватIирецин рахъ-
ине хIинкъула», – ян абулеб букIана 
нилъер гIолохъабазда батIиял ре-
гионаздаса солдатаз. ГIемерав чи 
вачIана аскIове, сурат бахъизе бе-
гьилищан абун», – ан бицана Умижа-
тица.

Окопаздаса къватIире рахъиндал, 
Абубакар КъурбанисмагIиловас «За 
доблесть» медаллалги кьун рохиза-
рун рукIарал ясазухъе кьуна рагъухъ-
абазул рахъалдаса сайгъат – гьацIул 
баллонги конфеталги. «Кутакалда 
нечон рукIана ниж гьел росизе. Ни-
жеца дозие, гIисинал контейнеразда 
жанибеги тIун, щивав рагъухъана-
сухъе кьезе босун букIана гьоцIо. До-
баса кин гьеб босилеб? Кинго течIо 
командирас (гьевги вукIана дагъи-
станияв), жидер ракIхвезабугеян 
гьарун, босизабуна», – ян бицана 
Умижатица. Гьелъ бихьизабуна сол-
датазул рукIа-рахъин бахъараб цо 
чанго видеоги. Жидеего санагIат гьа-
бун бугоан нилъер гIолохъабаз – ква-
назе, кьижизе, рацIцIалъи гьабиялъе.

Щибха рагъухъабазе хIажат бу-
геб? Добаги хIажалъула нилъерго 

рокъоб букIине кколеб кинабго. Хи-
наб партал, кванил нигIматал, квен 
хIадуризе цIарагI, телефоназул за-
рядкаби ва чара гьечIого – дараби. 
Рагъухъабазе хIажатабщинаб къайи 
босизе цо чиясул хIал гIоларо. Гье-
динлъидал Умижатица гIуцIула 
батIи-батIиял тадбирал. Гьедин 
гIуцIана, масала, нашидазул сордо. 
Билетал ричун щвараб гIарцухъ ро-
сана ва рикьана СВОялда чIварал 
рагъухъабазул лъималазе сайгъа-
тал. РакIалда буго хутIараб гIарцухъ 
хъахIаб ххамги босун, маскировоч-
ниял халгIатал рукъизеги. Хасало 
гьел цIакъ хIажат рукIуна аскариязе.

КIудияб ВатIанияб рагъул со-
назда улкаялда рагьун букIана 
захIматалъул фронтги. Абизе бегьу-
ла, СВОялъул тIоцересел къояздаса 
нахъего Умижатицаги гьелъул иш-
цоязги республикаялда захIматалъул 
фронт рагьун бугин абун. Гьелъие 
хIалае вахъине бокьун батани, буго 
гьединаб ресги. Гьаб адресалде 
щвезабизе бегьула нужерго посыл-
ка: МахIачхъала шагьар, Газо-
проводная, 4 (ЦIияб автостанци-
ялда аскIоб), ателье «Баракат», 
кIиабилеб тIала. Яги бегьула гьаб 
номералдасан гIарац рехизе: 8 (963) 
414-47-76.

Кавсарат СУЛЕЙМАНОВА

Щибаб посылкаялда лъола хасаб 
логотип

МагIарухъ

Гьедин хъвана «Дир росу» абураб 
кочIолъ СалтIа росулъа ветеран Ма-
нап Манаповас сулдерил гIадамазул 
хIакъалъулъ. ГIурусазул тохтур, 
машгьурав хъвадарухъан Антон 
Павлович Чеховас жиндирго дапта-
ралда хъвалеб буго: «Бихьинал, руч-
чаби гьечIеб бакIалда гIадаллъула, 
руччаби бихьинал гьечIеб бакIалда 
речIала», - абун.

ХIакъикъаталдаги, нилъер тари-
халъулъ, маданияталъулъ ва ада-
бияталъулъ кIудияб бакI ккун буго 
чIужугIаданалъул берцинаб гIамал-
хасияталъулги, гьелъул бажари-гьу-
наралъулги хIакъалъулъ биценаз. 
ШагIирас абухъего, «тIолабго жин-
дирго сахаватлъигун, жал чIухIиялъе 
чанги хIужаби ругел» гьединал руч-
чаби дагьал гьечIо нижер районалъ-
ул щибаб росулъги.

Жакъа дие бицен гьабизе бокьун 
буго чанго батIи-батIиял махщелазул 
рахъалъ тIадегIанаб лъай босарай, 
кIиго батIияб Академия лъугIарай 
ва, киса-кибего гIадин, нилъер рай-
оналдаги руччабаз къанагIат гурони 
бищуларого букIараб журналист-
лъиялъулаб махщелги кодобе босун 
гIемерал соназ тIатIала «Гъуниб» га-
зеталъе бажарун нухмалъи гьабурай, 
газеталъул нусгосонилаб тарихалда 
жаниб гьелъул йикIарай тIоцеесей 
редактор-чIужугIадан СалтIа ро-
сулъа Нажмудинова ПатIиматил 
хIакъалъулъ.

ПатIимат гьаюна гIадатияб, захI-
мат хирияб хъизаналда. Гьелъул 
инсуца МухIамадица 1958 сонал-
да Ждановасул цIаралда бугеб Ле-
нинградалъул пачалихъияб уни-
верситеталъул тарихияб факультет 
лъугIизабуна.

ПатIиматил лъабго сон бугеб ме-
халда гьев автоавариялда Аллагьа-
сул къадаралде щвана. Гьелъул эбел, 
гIадатияй колхозчIужу Марьями-
ца жинцаго тарбия кьун гIезабуна 
лъабго лъимер - ПатIиматги, гьелъ-
ул кIудияй яц Хадижатги, гьитIинав 
вац Нажмудинги.

1966 соналда ПатIимат цIализе 
лъугьана СалтIа росдал микьгосони-
лаб школалде. 1976 соналда лъикIал 
къиматазда районазда гьоркьосеб 
Хунзахъ районалъул ГIараниб руч-
чабазул гьоркьохъеб школа-интер-
нат лъугIана. 1978 соналъул август 
моцIалде щвезегIан П. Нажмудинова 
хIалтIула СалтIа росдал С. М. Ки-
ровасул цIаралда бугеб колхозалда 
гIадатияй колхозчIужулъун. «Бажа-
ри бугев кивго хIажатавилан» ки-
циялъухъего, гIолилазда гьоркьоб 
бугеб къадру-къиматги хIалтIи ба-
жариги бихьун, ПатIимат йищула 

сулдерил колхозалъул комсомолазу-
лаб гIуцIиялъул секретарьлъун.

1978 соналда Дагъистаналъул 
комсомолазул обкомалъ йитIун, 
ПатIимат цIализе лъугьуна Москва-
ялда ВЛКСМалъул ЦКялда цебе 
бугеб ТIадегIанаб комсомолазу-
лаб школалде. 1982 соналда цIали 
лъугIигун, ячуна Дагъистаналъул 
комсомолазул обкомалъул комсомо-
лазулаб гIуцIабазулгун хIалтIи гьа-
булеб отделалде.

1983 соналъул февралалда П. На-
жмудинова йищула ВЛКСМалъ-
ул Гъуниб райкомалъул кIиабилей 
секретарьлъун. ЛъагIелалъ гьеб 
хIалтIудаги йикIун, 1984 соналъул 
октябралда нахъеги гьей хIалтIизе 
ячуна ВЛКСМалъул Дагъистан об-
комалъул пропагандаялъул ва ма-

даниябгун халкъалда гьоркьосеб 
хIалтIул отделалде инструкторлъун. 
Гьебго соналъул декабралда Гъуниб 
районалъул комсомолаз ПатIимат 
йищула ВЛКСМалъул Гъуниб райко-
малъул тIоцеесей секретарьлъун, ва 
гьелъ гьеб иш бажарун тIубазабула 
щуго соналъ. 1985 соналъул июлалда 
ПатIиматица, испаниязул мацIалъул 
таржамачIужу хIисабалда, гIа-
хьаллъи гьабуна Москваялда тIо-
битIулеб ТIолгодунялалъулаб гIо- 
лилазулгун студентазул фестива-
лалдаги.

1989 соналъул декабралдаса 1991 
соналъул ноябралде щвезегIан Па-
тIиматица тIубазабула - КПССалъ-
ул Гъуниб райкомалъул идеологияб 
отделалъул заведующиялъул хъу-
лухъ. Хадуй, 1992 соналъул авгу-
сталде щвезегIан хIалтIана Гъуниб 
райисполкомалъул гIолилазулгун 
хIалтIул ва гIадамазе хIалтIи 
чIезабиялъул рахъалъ отделалъул 
нухмалъулейлъун.

Аслиял жавабиял хIалтIабазда ца-
дахъго, гьелъ тIуразарулел рукIана 
батIи-батIиял жамгIиял ишалги. 

Гьей йищун йикIана КПССалъул 
Гъуниб райкомалъул бюроялъул 
членлъун, ВЛКСМалъул Дагъистан 
обкомалъул членлъун. Чанго нухал-
да йищана халкъиял депутатазул 
Гъуниб райсоветалъул ва «Гъуниб 
район» муниципалияб районалъул 
собраниязул депутатлъун.

Лъалеб букIахъе, 1986 соналъул 
6 августалда КIудияб ВатIанияб 
рагъда чIварал абадиялъго ракIалда 
рукIиналъе Гъуниб рагьана «Хъа-
хIал къункъраби» памятник, ва со-
нал анагIан «ХъахIал къункъраба-
зул» абадияб роржен сверана хвел 
гьечIеб байрамалде. РакIалда буго, 
тIоцебе памятник рагьулаго, мах-
щалида байрам бачине пагьму ва 
гьенибго кочIохъабазда цадахъ кечI 
ахIизеги кьурдухъабазда цадахъ 
кьурдизеги ПатIиматил бажари би-
хьарав Расул ХIамзатовас, тадбир 
нухда бачуней гьелда аскIовеги ун, 
гьелъие кьураб тIадегIанаб къимат: 
«Дунялалъул щиб бакIалде дун 
щваниги, кигIан батIиял-батIиял 

тадбиразда гIахьаллъаниги, гьадин 
кинабго рахъалъ цеетIурай комсо-
молалъул райкомалъул тIоцеесей 
секретарь ва бокьараб гьунар жи-
делъ бугей гIолилазул цеехъан дида 
дандчIван йикIичIо», - янги абун, 
Расулица тIолго халкъалда цебе гье-
лъие ракI-ракIалъулаб баркала за-
гьир гьабураб.

Гьелдаса нахъе анцIгоялдасаги 
цIикIкIун соналъ, ПатIиматил би-
тIахъегояб гIахьаллъигун ва жига-
раб хIаракаталдалъун гIуцIизеги 
гIуцIун, гьелъ бажарун нухда рачу-
наан маданиялгун халкъалда гьор-
кьор тIоритIулел киналниги райо-
налъул тадбирал.

1992 соналда ПатIимат цIализе 
лъугьана Россиялъул КъватIисел 
улкабазулгун экономикиял бухье-
назул министерствоялда цебе бугеб 
къватIисел пачалихъазулгун дарам-
базаралъулаб ТIолгороссиялъулаб 
Академиялде. Гьений цIалулаго, 
гьей мустахIикълъана 1993 сонал-
да Гъарачаево-Черкесиялда тIо-
битIараб Халкъазда гьоркьосеб 
мугIрузул халкъазул конгрессалда 

Испаниялъулгун гIараб мацIалъул 
таржамачIужулъун гIахьаллъизе.

1994 соналда гьеб цIалиги 
лъугIун, гьелъие щвана къватIисел 
пачалихъазул мацIал лъалей дуния-
лалъулаб экономикиял гьоркьорлъа-
базул экономистасул махщел. 1995 
соналъул П. Нажмудинова цIализе 
лъугьана Россиялъул Федерациялъ-
ул къватIисел улкабазул министер-
ствоялда цебе бугеб Дипломатиче-
скияб Академиялде. Гьенибго гьелъ 
лъугIизабуна аспирантураги, ва 1997 
соналда ПатIиматие щола халкъал-
да гьоркьосел суалазул специали-
стасул диплом. Гьеб лъугIун хадуй, 
2004 сон щвезегIан хIалтIула Москва 
шагьаралъул батIи-батIиял фир-
мабазда генералияв директорасул 
кумекчIужулъун, заместительлъун. 
Гьебго заманалда ПатIиматица эко-
номикаялъул дарсал кьолаан Росси-
ялъул Культуралъулаб институтал-
даги.

Гьел цIалиязги, гьениб щвараб 
лъаялъги, батIи-батIиял бакIазда 
хIалтIиялъги кутакалда гъварилъ-
ана ва камиллъана гьелъул эрке-
наб куцалда батIи-батIиял мацIазда 
гIадамазда цее кIалъазе бугеб мах-
щелгун гьунар.

2004 соналъул ноябралда Гъуниб 
районалъул нухмалъиялъ П. Наж- 
мудиновалда тIадкъана «Гъуниб» 
районалъулаб газеталъул – бетIе-
рай редакторалъул хъулухъ. ПатIи- 
матицаги гьеб иш бажарун тIуба-
забуна 2015 соналъул февралалде 
щвезегIан.

Газеталъул хIалтIуда цадахъ-
го, учреждениялъ бачунеб букIана 
бакIалъулаб телевидениялъул хIал-
тIиги.

ЛъикIаб хIалтIи гьабуна П. Наж-
мудиновалъ, 1960-абилел соназда-
са нахъе ремонт гьабун букIинчIеб 
редакциялъул мина, капиталияб 
къагIидаялъ кьучIдасанго къачIана - 
цIидасан хисана гордал, нуцIби, тIох 
ва гIодоб бакIгун къадал.

Гьелъул хIаракатчилъиялдалъун 
редакциялъе тIалаб гьабуна техни-
каги, автотранспортги, интернетги, 
цоги хIажатабщинабги чIезабиялде.

АнцIгоялдасаги цIикIкIун со-
налъ бажарун, тIад калам гьечIеб 
хIалалда тIубазабуна ПатIиматицаги 
районалъул газеталъул бетIерай ре-
дакторалъул хIалтIи. Газеталъул 
хIалтIи бищунго лъикI гIуцIарай 
редактор хIисабалда, ПатIимат 
мустахIикълъана 2013 соналда 
тIобитIараб РФялъул Журналистазул 
союзалъул анцIабилеб съездалъул 
делегатлъиялъеги.

Редакциялдаса ун хадуй, ПатIимат 
хIалтIана «Гъуниб район» муници-
палияб цолъиялъул администраци-
ялда лъай кьеялъулгун маданияталъ-
ул ва гIолилазулаб политикаялъул 
отделалъул бетIерай специалист 
хIисабалда. 2019 соналдаса нахъе 
ПатIимат хIалтIулей йиго «Гъуниб 
район» муниципалияб цолъиялъул 
администрациялда цебе бугеб терри-
ториалияб цебетIеялъулгун инфор-
мациялъулаб отделалъул бетIерай 
специалистлъун.

ХIакъикъаталдаги, жиндирго 
хIалтIулъги пагьму-гьунаралъулъги 
- киналъулъго жакъа нилъее тIаде-
ялдаса тIаде якъинго загьирлъу-
леб буго ПатIиматие унго-унгояб 
мугIрул гугьарги сулдерил умуму-
зулго батараб лъикIаб тарбияги ир-
салъе щун букIин.

МухIамад АБАКАРОВ

Комсомолазул цеехъан, газеталъул редактор
«…Расанди сабурал сси бугел ясал,
Сулдерил гурони цоги ругодай?
СухIмат – бертиналъулъ гьунар цIикIкIарал
ГьазулгIан чIухIарал васал ругелдай?»

Гъуниб райцентралда 1986 соналда «ХъахIал къункърабазе» памятник ра-
гьулеб байрамалда Расул ХIамзатовас ПатIиматие баркала кьолеб лахIзат

БатIаго бигьалъиги букIинчIо 
цо рукъги гьитIинабго коридорги 
бугел нижее - студентазе гьалбал 
рачIиндал. Кин бугониги, жакъа дун 
чIухIун ва йохун йиго кигIан рес 
гьечIеб мехалъги гьалбадерие хъу-
лухъ гьабизе щвеялдаса. Гьел рагIаби 
рукIана Муъминатица чанго нухалъ 
гара-чIвариялда рукIаго рехсолел. 
Дицаго хIисаб гьабуна гьоболасе 
хъулухъ гьабизе щвей гуребги,гьей 
йикIанин унтаразул адаб-хIурматги 
бугей, жиндаса унтаралги кидаго 
разиго рукIуней тохтур. Батизе бе-
гьула пачалихъалъ кьун харжгун 
тараб мехалъ гьеб гьабизе тIадаб на-
лъилъун гьелъ рикIкIунеб букIинги. 
Амма киналго гуроха тохтурзаби 
гьединал рукIунел.

Муъминат ккола Къелеб мухъ-
алъул Сомодаса. Гьей ккола росулъа 
тIоцее тIадегIанаб лъай щварай тох-
турги. Бигьаго букIинчIо гьелъул 
гIумрудул байбихьи. Ункъо сон ба-
рай яс йикIана гьей, 1949 соналъ 
эмен къадаралде щвараб мехалъ. 
Макьилъ гIадин цеве чIолаанин 
гьевин бицуна гьелъ. Ункъо яцалда 
гьоркьой гьей йикIана лъабабилей. 
Эмен Дибир вукIана коллективи-
зация гьабиялъул цевехъан, хадув 
къадаралде щвезегIан хIалтIана рос-
дал Советалъул председательлъун-
ги. Гьев вукIун вуго рагIи билълъа-
рав магIишатияв гIуцIарухъанги, 
кигIанго гьукъун бугониги, как-кIал 
толарев бусурбанчиги. Хъулухъалъ-
улаб ишалъ гIемер хьвадизе кколев 
вукIун вуго КъахIиве данделъабазде. 
ЗахIматго унтарав гьес абурабила, 
жинца гьал лъимал васигат гьарун 
Аллагьасде толел ругилан.

Росулъ байбихьул школа лъу-
гIигун Муъминат, гьитIинай яц 
ЧамарсакIгун цадахъ цIализе ана 
КъахIиб бугеб ясазул школа-интер-
наталде. ЦIализе лъикIай йикIиналъ 
гьей йикIана ясазул советалъул пред-
седательлъун. Школалъул комсомол 
организациялъул цеехъан хIиса-
балда гьей йитIулей йикIана Арте-

калдеги. ЛъикIал къиматазда шко-
ла лъугIарай гьелъул анищ букIана 
тIадегIанаб лъай босизе шагьарал-
де ине. Амма киеха йиччалей эмен 
гурей, вац гурей гIолилай? Гьелъ-
ул цIалуде бугеб хIасрат бихьулеб 
букIана эбелалдаги. Кинго гьей 
къуркьичIеб мехалъ, гIагарлъиялъ 
хIукму гьабуна цин гьей росасе кье-
зе, гьеб мехалъ цIализеги йиччазе. 
Йосана гьей мединституталде, хаду-
себ соналъ рос ХирамухIмадги лъу-
гьана гьениве цIализе.

Бицине ккеларо тIаса камула-
рел гьалбалги гьитIинаб лъимерги 
букIун бихьараб захIматалъул. Амма 
лъугIана лъикIал хIасилазда инсти-
тут ва, гьеб лъугIигун, доб мехалъ 
вукIарав ректор М. Макъсудовас 
гьалда цебе суал лъола Россиялъул 
лъабго регионалдаса бокьараб тIаса 
бищеян. Амма кинха иней. Росни 
тезе бегьилаан, васги вукIана унтун 
больницаялда. Доб букIана Дагъи-
станалда ракь багъари ккараб сон. 
Гьеб сабаблъун республикаялда 
хутIулел 22 выпускниказда гьоркьой 
лъабабилей хъван ятана Муъминат-
ги. ТIидиса Ибрагьимидасаги дол 
соназ республикаялъул комсомо-
лазул нухмалъулев ГIабдуразакъов 
МухIамадидасаги росулъе хIалтIизе 
ине кумек щола гьелъие.

ТIоцее хIалтIана терапевтлъун, 
хадуй окулистлъун. КватIичIого йи-
тIана цIализе УЗИ-тохтурлъун. Муъ-
минатица ракIалде щвезабуна: «Дол 
соназ районалда вукIана 163 рагъул 
ветеран. Гьезул кидагосеб сахлъи-
ялъул халгьабизе, гьезие хIажатал 
дараби щвезаризе дида тIадкъан 
букIана. Дараби хъварал гIечIого, 
гьел аптекаялдаса росун гьезухъе 
щвезаризеги дунго унаан. Гьез дир 
кIудияб къиматги гьабулаан».

ЦохIо рагъул ветераназ гуребги, 
гьелъул къадру гьабулаан районцо-
язги. Гьелъул лъикIаб хасият букIана 
цохIо унтуда хурхарал гурелги, 
гIумруялъе хIажатал пайдаял малъа-
хъваялги кьолеб. Медицинаялда аби 
буго унтарасулгун калам гьабун ха-
дуб, гьесие бигьалъи лъугьинчIони, 

гьев чи тохтур гурилан. Цойгидаз-
дехун бикьизе щвечIеб ургъел-къва-
рилъи гьелде бикьулаан унтараз. 
ЦохIо тохтур гурейги, гьей йикIана 
районалъул гIумруялда гъорлъ жуя-
рай гIадан - районалъул Руччабазул 
советалъул председатель, райсове-
талъул депутат. КиналгIаги бай-
рамазда ва цогидал данделъабазда 
кидагосеб гIахьаллъи букIунаан ва 
гьений кIалъазеги яхъунаан. Боль-
ницаялда хIалтIулаго кабинеталъ-

ул столалда цIорода гъоркьги лъун, 
гьеб хIалтIи тедал рокъоб гьабураб 
хIалтIул кабинеталдаги гьединго 
лъун цIунун буго гьелъ районалде 
Расул ХIамзатов вачIараб мехалъ 
гьесулгун бахъараб сурат. Гьел-
да хурхун Дибировалъ абуна жий 
йикIанин райбольницаялдаса Расул 
депутатлъун вищизе божилъи гьа-
бурай гIадан. Ниж рукъалъ рукIана 
райкомалъул тIоцевесев секретарь 
М.ГьитIиновасул рукъалда мадугьа-
лихъ. Гьесул чIужу ГIайшат ячIана 
Расул вачIун вугин (ЛъаратIаса гъор-
кьеян ккола), гьев унтунги вугин, 
жиндие урба кьеян абулеб бугин. Ур-
баги босун йилълъана дое. Жиндие 
дараби хIажат гьечIин, жиндие урба 
кьеян вугоан Расул. Гьебго къоялъ 
данделъиялдаса хадуб дие рес щва-
на Расулил кучIдул магнитофоналда 
хъвазеги.

Муъминатил къадру-къиматалъул 
бицуна гьелъул сурат ХIурматалъул 
хъоршода кидаго букIиналъги. Гьей 
ккола СССРалъул сахлъи цIуниялъул 
отличник, ДРялъул мустахIикъай 
тохтур. Гьелъие щун букIана ЦК 

ВЛКСМалъул тIадегIанаб шапакъ-
ат. Чанго нухалъ гьелъ гIахьаллъи 
гьабуна Дагъистаналъул руччабазул 
съездазда. Гьелъул хIалтIи лъаялъ-
ул бицуна окулистлъун хIалтIулаго 
гьелъ республикаялъул больница-
базде ритIизе ккарал унтаразул диа-
гноз гъозги хисизабичIолъиялъ.

ХIалтIул махшел борхизабизе 
гьей цIалана Ставрополалда, Пен-
заялда, Астраханалда. ГIумруялъул 

рарал соназ 1973 соналдаса нахъе 63 
соналъ медицинаялъул халгIат тIаса 
бахъичIо гьелъ, гьездаса 50 соналъ 
хIалтIана окулистлъун. Рарал са-
налги рорцун, кигIан хIалтIи гIайиб 
гьечIого бажарулеб букIаниги, гьей 
нахъе ана хIалтIудаса. Нахъе аниги, 
гьелда ракIалде ккана чIаго йигогIан 
мехалъ щай дица хIажатазе кумек 
гьабизе бегьуларебилан. Жиндирго 
рокъоб гьелъ гIуцIана кабинет. Гье-
нир чIезаруна унтарал къабул гьа-
ризе шартIалги. БукIаян абе чIобого 
гьабулеб кумек - ахираталда пай-
даялъе батизеян. Мех цIехечIого, 
бокьараб ригьалъ рачIаниги, гьей 
хIадур йиго берал унтаразе кумек 
гьабизе. Рехсезин гьелъ абухъе ахи-
ралда гьелъул кумек щваралги. Зака-
талаялдаса рачIун рукIана рос-лъади. 
Заман ингун ахIун бачIана баркала 
загьир гьабун. ЛъаратIе нух бахъу-
леб бакIалда хIалтIулев вачIана ба-
диб маххул гьитIинаб кесекги къан. 
Бахъана гьебги, эхеве витIизеги 
ккечIо. Цо къородисевги вачIана 
кьвагьулеб жоялъ берги лъукъун. 
СагIатгун бащдалъ хъишардана дун 
ракьудаса ва цойги чороклъиялда-
са бер бацIцIад гьабулаго. Гьединал 
мисалал гIемерал рукIуна. Щиб кке-
зе лъалареб гьаб заманаялъ бегьа-
раб кумек гьабиялдаса тIадегIанаб 
щибха букIинебилан абула гьелъ. 
Муъминатил буго жийго гIадин 
гIадамазе пайдаял хъизан-рукъ-
ги. Рос ХирамухIамад пенсиялде 
инегIан хIалтIана ХIебда ва Хунзахъ 
баклабораториязда. Вас МахIачица 
гIемерал соназ нухмалъи гьабу-
на районалъул Санэпидстациялъе. 
Гьанже хIалтIулев вуго Пятигор-
скиялда гуренжазул кумекалдалъун 
унтаби сах гьарулаго. Яс Алжанати-
ца босана эбелалъул махщел. Гьей 
беразул тохтурлъун хIалтIулей йиго 
Астраханалда.

Муъминат гIадал росдаеги, рай-
оналъеги ва гьеб тун къватIирги 
гIадамазе пайдаял хъизан-лъи-
мал рукIин унго-унгояб талихI 
гьечIищха.

С. ГЬИТIИНАМУХIАМАДОВ

«ЧIаго ругогIан мехалъ гIадамазда гъорлъ гIадамаллъун рукIине кко-
ла». Гьале гьаб биценалдаса байбихьана Муъминатица диргун гьабулеб 
гара-чIвари.

Дир гIумруги ана гIадамазе бегьараб кумек гьабулагоян абуна 
гьелъ. Араб гIасруялъул лъабкъоабилел санал рукIа, росгун цадахъ 
МахIачхъалаялда цIалулел,гьениса лъугIигун ХIебда хIалтIулел санал. 
КъанагIатги къо унароан гьобол-гьудул нижехъ рещтIинчIеб.

Рокъорги къабул гьарула берал унтарал

Муъминат Дибирова

Муъминатил къадру-къиматалъул бицуна гьелъул 
сурат ХIурматалъул хъоршода кидаго букIиналъги. 
Гьей ккола СССРалъул сахлъи цIуниялъул отличник, 
ДРялъул мустахIикъай тохтур. Гьелъие щун букIана 
ЦК ВЛКСМалъул тIадегIанаб шапакъат. Чанго ну-
халъ гьелъ гIахьаллъи гьабуна Дагъистаналъул 
руччабазул съездазда.

Гьаб лъугьа-бахъин ккана 1965 соналда, дун 
ВЛКСМалъул ЧIарада райкомалъул тIоцевесев се-
кретарьлъун хIалтIулеб мехалда.

МахIачхъалаялда нижер районалъ кье-
зе кколаан художествияб хIаракатчилъиялъул 
хIисабкьеялъул концерт ва гьелде ниж 
хIадурлъулелги рукIана. Концерталъул програм-
ма бачине тIадкъана дида. Дагъистаналъул па-
чалихъияб филармониялъул зал концерталъухъ 
балагьизе рачIараз занкIун цIун букIана. Гьенир 
рукIана Дагъистаналъул гIемерал нухмалъулел-
ги, гьездаго гьоркьор партиялъул обкомалъул 
тIоцевесев секретарь ГI. Даниялов, Дагъистаналъ-
ул халкъияв поэт, Ленинилаб премиялъул лауреат 
Расул ХIамзатов ва цогидалги.

Кинабго лъикI унеб букIана. Концерталъ-
ул бакьулъ гIадин дица цIализе байбихьана Р. 
ХIамзатовасул «Авар мацI» абураб кечI:

…Лъаларо, МухIамад, цогиязул иш, 
Амма дица дирго рахъалъ абила: 
Метер магIарул мацI хвезе батани,
Хваги дун жакъаго жаниб ракI кьвагьун.

Дун кIудияв пикру гьитIин гьабизе
ГьитIинаб рукIнисан кIалъалев гуро, 
Ва пачалихъазул Ассамблеязда
Авар мацIалъе бакI гьарулев гуро...

Доб заманалда гьеб букIана цIияб асар ва за-
лалда гIодор чIараз гьеб цIакъго лъикI къабулги 
гьабуна. Расул тIаде вахъине ккана, гIадамаз ха-
лат бахъун хъат чIвалеб букIиналъ. Цевеги вачIун 
дица программаялъул иргадулаб номер гIурус 
мацIалда абидал, залалъ тIалаб гьабуна програм-
ма магIарул мацIалда бачине. Дица гьеб гъалатI 
битIизабизе ккана.

Концерталдаса хадув Расул сценаялде тIаде 
вачIана, концерталъухъ баркала кьуна, дидаги 
абуна метер жиндихъе вачIаян. Гьеб къоялдаса 
нахъе байбихьана нижер дандчIваял ва щулияб 
гьудуллъи. Гьеб гьоркьоса къотIичIо къадруяв 
магIарулав, гIакъилав инсан, кIудияв рагIул устар 
ахираталъул рокъове инегIан. КIикъогогIан со-
налъ нижер рукIана ракIалдаса унарел дандчIваял. 

Гьез дие кIудияб асарги гьабуна, хIалтIуе шавкъ-
ги къуватги кьуна. Расул тамашалъулаан гьесул 
гIемерисел кучIдул дица рекIехъе цIалидал, гьор-
кьо-гьоркьоб, пандурги хъван, гьел ахIидал.

ШагIирасул юбилеялде – гьес 80 сон тIубаялде 
– Дагъистаналъул ГIелмияб централъул МацIазул, 
адабияталъул ва искусствоялъул институтал-
да къватIибе биччазе дица хIадур гьабуна Ра-
сул ХIамзатовасул шигIрияб мацIалъул кьучIал 
рагIаби дандрекъеялъул словарь. Гьеб буго бусси-
набураб авар-гIурус словарь. Гьенире гьоркьоре 
уна, Р. ХIамзатовасул тIаса рищарал асаразул 10 
томалдаса росарал, гIатIидго хIалтIизарулел ва 
пайда босулел кьучIал дандрекъарал рагIаби, гье-
динго абиял, кицаби ва гь.ц.

Расулил юбилей кIодо гьабизе киналго 
хIадурлъулеб заманалда, дир карандаги квалква-
дана шигIрияб калам, кагътиде босеян зигардана 
гьеб. Гьале гьеб кечI.

Гьале дир рукъалъул къадада сурат.
Къойил Расулгун дун гIагар гьавулеб.
Гьесул асаразул даимав асир -
Дир пикрабазда гьез куркьбал рижула.

Каранда цIа бугел васазул цIарал
ЦIаличIищ, Дагъистан, дуниялалъго,
Гьезда гьоркьоб бищун гвангъун бихьула
Генув гIурав шайих Шамилил сипат.

Цинги къоабилелъ къадарги батун,
Къалъана цоги цIва Дагъистаналда.
Гьаб мугIрузул улка кIодо гьабизе
КIудияв вакиллъун вачIана Расул.

Россиялъул гучаб ярагъ-къуваталъ
Къуркьизе гьабичIо дир гьитIинаб халкъ,
Амма шагIирасул шигIру-каламалъ
Кодобе босана тIолго дуниял.

ТIалъуда цIар арав инсул ирсилав,
Гьесдаги къалмил мацI цудунго лъана.
Цинги гIаламалда цере гьурщана
Щобал хIайранлъарал гьал къасидатал.

«ХIасратаб рокьиги, боркьараб ццимги»
БукIана гьалдолеб гьинал рекIеда.
РекIкIав тушманасде данде хвалченлъун
Чармил къвакIи бугеб къалам борхана.

«Бищун тIадегIанал гIагарал цIваби
ГIадамазухъе щвей буго дир мурад».
МукIураб халкъалъул гьелъие жаваб - 
Жиндирго рокьиги рекIел хинлъиги.

РекIелъ эркенлъигун чIухIи бекьула
ХIурупал меседил дур асараца.
АхIулел руго гьез ВатIан бокьизе,
Ва гIадамазулгун гIалам берцин гьабизе.

«Гъадил бусен» гIадаб инсул рокъоса
Роржарал цIумазул цIар бугеб тIавап.
Ахилчи, МухIамад – рагъул бахIарзал
Расулгин ХIажияв – гIакълудул ралъад.

Дур ункъого сонил борхалъи баркун
Борхула дица лълъар, хирияв Расул.
Хвел гьечIел асарал ирсалъе тарав,
Таги мун нижее жеги гIасруялъ!

Жиндирго юбилей гьабун кIиго моцI тIубалалде 
Расул ХIамзатов накълулъана. Дир гIумруялъулъ 
бищунго пашманаб ва къваридаб къолъун 
букIанин абизе бегьула 2003 соналъул 4 ноябрь. 
Аза-азар дагъистаниязго гIадин, дицаги гьеб къо-
ялъ къо-лъикI гьабуна тIадвуссунареб сапаралъ 
унев шагIирасулгун. Дие гьеб букIана кIудияв вац, 
эмен камурав гIадаб рухIел, къварилъи. ГIодулеб 
дирго рекIел бухIиги хIехьон хъван букIана гьа-
динаб магIуги:

Бортана цоги цIва Дагъистаналъул,
Дунял хIайранлъарав шагIир камидал.
Вас ватIалъун тарай эбел кинигин,
Тана Расулица бесдал Дагъистан.

Ункъого соналъул борхалъиялда
Борхун байрахъги чIван, ана цевехъан.
«ХъахIал къункърабазул» читIиралда гъорлъ 
Тараб бутIа кквезе гIедегIана гьев.

Хириял мугIрузул васазул гъуждуз
БаччичIо гьадинаб захIматаб мали,
Гьайбатаб Россия асирги гьабун,
Гьава къотIун щвана даимаб рокъой.

Дуца рокьи кьурай, сарин ахIарай,
ХIеренай ПатIимат балагьун йиго.
Гьабугьин ракьалда бикьараб ургъел,
Бикьизе абадалъ ахираталда.

Р. ХIАМЗАТОВ ГЬАВУРАЛДАСА – 100 СОН

Дагъистаналдаго гIадин Россиялдаги, гьединго дунялалъул гIемерал 
улкабаздаги кIодо гьабуна кIудияв шагIир, гIакъилав инсан Расул 
ХIамзатов гьавуралдаса 100 сон тIубаялъулаб юбилей. Гьелда хурха-
рал тадбирал тIоритIана киса-кирего. Халкъияв шагIирасул рукIана 
гIемерал гьудулзабиги гьесул асаразе бетIер къулулел гIезегIан цIалдо
лелги. Гьединазул цояв вукIана ЧIарада районалъул Кьорощ росулъа 
филологиял гIелмабазул доктор, профессор, академик, поэт, Дагъиста-
налъул пачалихъияб медицинаялъул университеталъул къватIисел ул-
кабазул мацIазул кафедраялъул заведующий МахIач МухIамадхановги. 
Гьев хIалтIана учительлъун, ВЛКСМалъул ЧIарада райкомалъул 

тIоцевесев секретарьлъун, ДРялда рукIарал советиял аскаразул груп-
паялда таржамачилъун, гIумруялъул ахирисеб къоялде щвезегIан - 
ДГМУялъул кафедраялъул нухмалъулевлъун. Аллагьасул къадаралде 
щвана кIиго соналъ цеве.

38 соналъ, Расул ХIамзатовасулги МахIач МухIамадхановасулги 
букIана щулияб гьудуллъи, вацлъиялъулал гьоркьорлъаби. Гьел гIемер 
дандчIвалаан, бицунаан цIиял асаразул. Расулица МахIачида абулаан: 
«Гьав магIарулазул немцав вугилан». 

Жакъа гьаниб кьолеб буго М. МухIамадхановас, Расул ХIамзатовас 
80 сон тIубаялъул юбилеялде, хъван букIараб ракIалдещвей.

КIудияв шагIир – гIакъилав инсан

Р. ХIамзатов ва М. МухIамадханов

Концерталдаса хадув Расул сцена-
ялде тIаде вачIана, концерталъухъ 
баркала кьуна, дидаги абуна ме-
тер жиндихъе вачIаян. Гьеб къо-
ялдаса нахъе байбихьана нижер 
дандчIваял ва щулияб гьудуллъи. 
Гьеб гьоркьоса къотIичIо къадру-
яв магIарулав, гIакъилав инсан, 
кIудияв рагIул устар ахираталъул 
рокъове инегIан. КIикъогогIан 
соналъ нижер рукIана ракIалдаса 
унарел дандчIваял. 

Лъималазе лъай кьеялъул кIу
дияб кIварги бичIчIун, улкаялъе 
захIматаб заманалда, КIудияб Ва
тIанияб рагъул соназда, СССРалъул 
хIукуматалъ гьабуна Дагъистана
лъул халкъазе кутакалда пайдаяб 
хIукму. 1943 соналъул декабралда, 
РСФСРалъул Совнаркомалъул хIук
муялдалъун, Дагъистаналда рагьана 
Школалъул институт. Гьеб букIана, 
рагъул захIматаб заман бугониги, 
гIемермиллатазулаб Дагъистана
лъул лъай кьеялъул улкаялъул хIу
куматалъ тIалаб гьабиялъул гIаламат. 

Школалъул институталда гьару-
лаан рахьдал мацIазулгун адабия-
тазул, гIурус мацIалъул ва адабия-
талъул, тарихалъул, географиялъул, 
тIабигIат лъаялъул, математикая
лъул, физикаялъул ва къватIисел 
улкаялъул мацIазул гIелмиял цIех-
рехал. Гьенибго хIадурулаан цIалул 
тIахьалги рехсарал дарсал кьеялъе 
учителасе кумекалъе методикиял 
малъа-хъваялги. Хасаб кIвар бусси-
набулаан мацIал гIемераб республи-
каялъул хаслъи цIуниялде. Рахьдал 
мацI – гьеб буго халкъалъул мадани-
яталъул бутIа, щибаб миллаталъул 
тарихияб нахърател жиндилъ бес-
сараб хазина. Рахьдал мацI лъазе 
ккола щивав чиясда ва щивас гьеб 
цIунизеги ккола. Дагъистаналда 
гIумру гьабулеб буго нусгоялдаса 
цIикIкIун миллаталъ. Щибалъул бу
го жиндиего хасиятаб мацIги, мада-
ниятги, бечедаб тарихги. Ва 80 со-
налъ институталъул гIалимзабигун 
методистал хIалтIулел руго Дагъи-
станалъул школазул цIалдохъабазе 
тарбиягун лъай кьеялъул методи-
кабиги, цIалул тIахьалги, слова-
ралги, берзулгун гIинзул алаталги 
хIадуриялда тIад.

Педагогал-гIуцIарухъаби

Институталъе кьучI лъуна маш-
гьурал гIалимзабазги лъай кьеялъул 
гIуцIарухъабазги. Гьезда гьоркьор 
рехсезе мустахIикъал руго Х.М. 
ФатагIалиев, Р.М. МухIамадов, С.М. 
ГIумаров, М.М. Мажидов ва цоги-
далги. Институталъул тIоцевесев 
директорлъун вукIана республика-
ялда цIар арав педагог, филологиял 
гIелмабазул кандидат, доцент С. М. 
ГIумаров. Гьесдаса хадуб гIемерал 
соназ Институталъе нухмалъи гьа
буна ДАССРалъул школалъул мус
тахIикъав учитель ГIабдурахIим Са-
гидовас ва педагогиял гIелмабазул 
доктор, профессор ХIамидуллагь 
МухIамадовас.

БатIи-батIиял соназда Инсти-
туталда хIалтIана машгьурал пе-
дагогал: П.В. Виноградова, В.М. 
Криштопа, Ш.Д. ХIасбулатов, З.М. 
Къурбанов, М.П. Кропотов, З.З. Бам-
матов, Н.А. АхIмадов, А.Х. Маха-
радзе, Н.Я. Судакова, А.Ш. ГIалиев, 
М.Р. Ражабов, ХI.Ю. Муркелинский, 
А.А. Моллаев, З.А. Клищенко, Б.Г. 
ХанмухIамадов, Р.Ю. Юсупов, М.М. 
ЦIурмилов, Д.М. Даудов, Х.Д. Даи-
бов, И.И. Ханбалаев, К.К. Къурбанов 
ва гь.ц.

Школалъул институталъул кьу
чIалда гIуцIана Школалъул гIелмиял 

цIех-рехазул институт (ДНИИШ). 
Гьебмехалда хIадурана института
лъул хIакъалъулъ положение ва гьел-
да хъвана Институталда церечIарал 
аслиял масъалабиги. Жакъаги Ин-
ституталъул хIалтIухъабаз тIура
зарулел руго гьелги ва хисардулеб 
заманалъгун лъай кьеялда гьарулел 
ругел реформабаз тIалаб гьарулел 
цIи-цIиял масъалабиги.

1969 соналда ДАССРалъул Минис-
трзабазул советалъ гьабураб хIук
муялда рекъон, ДНИИШалъе кьуна 
1922-1929 соназда Дагъистаналъул 
лъай кьеялъул халкъияв комиссар-

лъун вукIарав республикаялъул лъай 
кьеялъул гIуцIарухъан ГIалибег Та-
хо-Годил цIар. 

ЦIиял секторал рагьана

Институталда цере лъолел рукIана 
цIиял масъалаби. ГIурус мацIалъул 
секторалъул хIалтIухъабаз хIаду
рулаан Дагъистаналъул миллиял 
школазе байбихьулги чIахIиялги 
классазда гIурус мацI малъиялъ-
ул хаслъи хIисабалде босарал ва 
гIелмияб кьучIалда гIуцIарал ме-
тодикиял малъа-хъваял. Рагьана 
рахьдал мацIазулги адабияталъул-
ги секторал. Гьелдалъун рес щвана 
республикаялъул школазда малъ-
улел мацIазулгун адабияталъул ва 
гIурус мацIалда Дагъистан адабият 
малъиялъул методика камил гьа-
бизе. Этнопедагогикаялъул сектор 
рагьиялдалъун байбихьана шко-
лазда «Дагъистаналъул халкъазул 
маданият ва гIадатал» абураб дарс 
кьезе. Гьелъие хIажатаб цIалулгун 
методикиял алатал хIадурана Ин-
ституталъул гIалимзабаз. Байбихьул 
ва школалда цебесеб лъай кьеялда 
гьоркьоб бухьен гIуцIиялъеги цого-
яб лъай кьей гIуцIиялъеги квербакъ-
ана школалда цебесеб лъай кьеялъул 
сектор рагьиялъ.

Гьел соназда гIемераб хIалтIи гьа-
буна хъвай-хъвагIай гьечIел рахьдал 
мацIазул цIех-рех гьабиялъул рахъ-
алъ. Институталъул хIалтIухъабаз 
хIадурана агул, рутул ва цIахур 
мацIазул хъвай-хъвагIайги цIиял фе-
дералиял стандартазде рекъонкко-
лел байбихьул классазул цIалул про-

граммабигун тIахьалги.
Институталъул хаслъилъун ки-

даго букIана гIумруялъулгун, лъай 
кьеялъул идарабазулгун щулияб 
бухьен чIезаби ва церетIурал пе-
дагогазулги школазулги хIалтIул 
пайдаяб хIалбихьиялъул, гьеб тIи
битIизабиялъул мурадалда, цIех-рех 
гьаби, гьединго эксперименталияб 
хIалтIи гIуцIи. Гьеб пайдаяб хIа
ракаталъулъ Институталъ кидаго 
гIахьал гьарула вузазул преподавате-
лалги, гIалимзабиги, хIалбихьи цIи
кIкIарал школазул учительзабиги.

ДНИИП рагьи

1991 соналда Дагъистаналъул 
школалъул гIелмияб цIех-рехалъул 
институталъул бакIалда гIуцIана 
ГI. Тахо-Годил цIаралда бугеб Да
гъистаналъул педагогикаялъул 
гIелмиял цIех-рехазул институт 

(ДНИИП). Гьеб букIана улкаялъул 
жамгIиябгун политикияб гIуцIиялда 
хиса-басиял ккараб заман. Гьезул 
хIасилалда мугIрузул росабалъа 
дагъистаниял гочана гIатIиракьалде. 
Гьедин лъарагIлъиялда бижана 
150-гIанасеб цIияб росу. Хисана 
рахьдал мацIалъул ахIвал-хIалги – 
гIун бачIана умумузул кьалбаздаса 
батIалъараб ва рахьдал мацI лъазего 
лъалареб гIел. Рахьдал мацI лъала-
реб гIелалъ тIубанго инкар гьабизе 
байбихьана гьелдаса. Гьелда бан 
«мацIалъул нигилизмалъул» зама-
налда, ай 90-абилел соназда, Инсти-
туталъ кIвар буссинабуна лъай кьей 
цIигьабиялде, гIурус мацIалъулги 
миллиябгун маданиябги бутIаялда 
гъорлъе унел дарсазулги цIалулгун 
методикияб база гIуцIиялде. Гьебги 
гIуцIана лъималазул ахазегун шко-
лазе. 

Школалъул гIелмияб цIех-рех 
гьабиялъул къанагIатаб институт 
Дагъистаналда букIиналъ квербакъ-
ана гIолеб гIелалъе лъайгун тарбия 
кьеялъул аслиял масъалаби гъорлъе 
рачарал методикаби хIадуризеги, 
гIелмиябгун методикияб хIалтIи тар-
тибалде бачиналъеги, Дагъистана
лъул халкъазул 14 мацIалда рахъарал 
цIалул тIахьаздалъун ва программа-
баздалъун республикаялъул школал 
хьезаризеги. Гьеб захIматаб, амма 
пайдаяб хIалтIуе тIадегIанаб къимат-
ги кьуна: рахьдал мацIазда рахъарал 
цIалулгун методикиял комплек-
тал мустахIикълъана СССРалъул 
ВДНХялъул гIарцул медалалъе. Гьел 
хIадурарал авторазе кьуна къиматал 
цIаралги: К.Р. Рагьимовасе – «РФя

лъул школалъул мустахIикъав учи-
тель», В.Н. Жанаевалъе – «ДРялъул 
школалъул мустахIикъав учитель», 
А.Р. Рамалдановасе ва Д.М. Ханги-
шиевасе – «Халкъияб лъай кьеялъул 
отличник». 

Шапакъаталги щвана

2004 соналда Педагогикаялъул 
институталъе кьуна Дагъистан Ре-
спубликаялъул Пачалихъияб Сове-
талъул ХIурматалъул грамота. Гьебго 
соналда «Национально-региональный 
компонент – в системе образования 
Республики Дагестан» абураб мо-
нографиялъухъ (авторал: инсти-
туталъул директор ХIамидуллагь 
МухIамадовасе ва гьесул заместитель, 
педагогиял гIелмабазул доктор, про-
фессор Меседу Шурпаевалъе) кьуна 
ДРялъул Пачалихъияб премияги.

Ахирал соназда Институталъ 
аслияб школалъе хIадурана рахьдал 
мацIазулги литературияб цIалия
лъулги 80 гIанасеб цIалул пособие 
(магIарул мацIалъул пособиязул авто-
рал ккола ХIайбула Вакилов ва Рази-
ят Ражабова). Дагъистаналъул школа-
зе щвана Институталъул гIалимзабаз 
хIадурарал методикиял пособиял, 
тестал, хIалтIул программаби, бер-
зулгун дидактикиял алатал. Гьел 
хIадурана школалда цебесеб лъай 
кьеялъул идарабазда ва байбихьул 
школазда тарбияги Дагъистаналъул 
тарихалъулгун маданияталъул дар-
салги кьолел педагогазе кумекалъе. 

Исана тIолабго улкаялда ва ул
ка тун къватIибехун кIодо гьабу
леб буго Расул ХIамзатовасул 
100-сонилаб байрам. Гьелда бан 
Институталъги тIобитIана «Нацио
нальная литература как составная 
часть мирового литературного про-
цесса» абураб халкъазда гьоркьо-
себ гIелмиябгун практикияб кон-
ференция. Миясат Муслимовалъ 
хIадурана ва школазе кумекалъе бас-
маялде бахъана «Дир ракI мугIрузда 
буго» абураб Расул ХIамзатовасул 
асаразул тIехьги Ш.А. Мирзоевас-
ги, Э.А. ГIабдулатIиповалъги, Н.З. 
Мунгиевалъги хIадурараб «Духов-
но-нравственное воспитание уча-
щихся на этнокультурном потенци-
але произведений Расула Гамзатова» 
абураб пособиеги. М. Муслимовалъ-
ул гIахьаллъигун тIоцебесеб клас-
салъе хIадурана ва школазда хIал
тIизабулеб буго «Мой Дагестан 
– край, в котором я живу» абураб 
цIалул тIехьги «Мой Дагестан: знаю, 
умею, учусь» абураб хIалтIул те-
традьги.

БатIи-батIиял проектазухъ пача-
лихъиял грантазе мустахIикълъана 
Институталъул гIалимзаби-методис
тал: М. Шурпаева (2018 с.), М. Бай-
рамбеков, У. ИсмагIилова (2018 с.), 
Ш. А. Мирзоев (2022 с.). 2017 сонал-
да федералияб грант щвана гIурус 
мацIалъул ва адабияталъул секто-
ралъеги.

ГIемерал соназ Институталда 
хIалтIиялъухъ ва пайдаяб гIелмияб
гун педагогияб хIаракаталъухъ 2023 
соналда къадруял цIарал кьуна: 
Низам СапаргIалиевасе, ХIайбула 
Вакиловасе, Къурбан Акимовасе 
- «ДРялъул гIелмуялъул мустахIи
къав хIаракатчи»; Пирузат Магьдие
валъе - «ДРялъул лъай кьеялъул мус
тахIикъай хIалтIухъан». 

Альбина АРУХОВА,
ГI. Тахо-Годил цIаралда бугеб 

ДНИИПалъул директор

ДНИИПАЛЪУЛ - 80 СОН

Миллияб хаслъиялъул хъаравуллъуда
ЗахIматаб нух нахъа тана, диниялги, рукIа-рахъиналъулги, магIиша

тиялги квекIеназ квалквал гьабуниги, цебетIолеб букIараб Дагъистана
лъул лъай кьеялъ, хасго школалъ. БатIи-батIиял мацIазда кIалъалел 
халкъал ругеб Дагъистаналъе цIалул тIахьалги дарсал кьолел учитель
забиги хIадури бигьаяб масъала букIинчIо. Амма араб гIасруялъул 
20-30-абилел соназда гIолохъанаб советияб пачалихъалъ тIамураб гали 
битIараб нухде ккана ва гьелъул хIаракаталъул хIасилги лъикIаб ккана.

Санал анагIан, эбелалъул хIе-
ренлъиялдаги рокьиялдаги цадахъ 
нилъеца рехсола инсудаса щварал 
гIумруялъул гIакъилал дарсал. Эбе-
лалъул сипаталдаго цадахъ нилъее 
гьимула гIажаибаб дангъваялъ бер-
цинлъараб гьесулги сипат. Гьесул 
сураталде тIадеги къулун, чанги 
магIуги тIола нилъеца. Инсуца ра-
кьалда нилъее тараб рокьул куркь-
баздаги рекIун, чанги тIадруссуна 
гьес гъасда бакун тараб доб 
хIикматаб цIадухъе. Гьениб жеги 
батулеб хинлъиялде нилъеца бикьу-
лебщинаб ургъелги.

Гьединал пикрабаз цIарал хар-
балги цIалана дица. Гьедин хъвалеб 
буго гьоркьохъеб гIелалъ.

Дие гьанибго рехсезе бокьун 
буго цо гьитIинабго мисалги. ЦIияб 
цIалул соналъул байбихьиги бу-
гин, учительзабиги лъималги пи-
крабалъ жеги хIалхьиялдагоги ра-
тилин, лъазабиларин тун букIана 
конкурс. Амма цо къоялъ дица 
цIалана ХIамзатил Расулил яс 
СалихIатица инсул хIакъалъулъ 
хъварал ракIалдещвеял. Гьел цIалун 
рахъинегIанги, гьелдаса хадуб 
гIурус мацIалдаса магIарул мацIалде 
гьел руссинарун рахъинегIанги, 
багъаричIо дида аскIоса рохел-
ги пашманлъиги жубараб магIу. 
КIудияв шагIирасул сураталда хьол-
бохъ рещтIана дирго инсул суратги. 
Цинги - ракIалдещвеял…

Ва лъазабуна конкурс - инсул 
хIакъалъулъ пикрабазе сайгъат гьа-
рурал хIалтIабаз цIидасанги йосун 
лъуна гIолохъанлъиялъул гIорхъода.

ХIалтIаби ритIун рачIана лъима-
лазги чIахIиязги. ЧIахIиязул пикра-
баз пашман гьаюниги, лъималазул 
хIалтIабаз рекIелъ рохелги бачIана. 
Гьекъон къеч хьвалареб лъимер-
лъиялъул иццухъ хIохьбазе гIодой 
чIедал, цебе бачIунеб букIана инсул 
цоги сипат.

Дадал ясалъейиланги абун, гьес 
ретIулел рукIарал гIидраялдаса 
тIугьдузул махIгицин чIвалеб бугин 
кколеб букIана.

Гьеле гьединаб гьайбатаб дуня-
лалде ячана лъималазул асараз.

Унго-унгоги, нилъеда гьоркьов 
цониги ватиларо эбелалде цо куп-
летгIаги кочIол гьабичIев чиги 
– берцинай, хIеренай, хIасратай, 

гьайбатай, йокьулей… Дунялалда 
ругелщинал берцинал рагIабиги 
сайгъат гьарула нилъеца гьелъие. 
БитIунха ургъун бугеб Инсул къо-
ги. Гьел къоял гьечIониги, къойил 
рокьула нилъее умумул, къойил 
рагIула нилъеда гьезул гIумруялъул 
дарсалги. Бугониги, гьезие сайгъат 
гьарурал байрамазулъги батула 
нилъеда хасаб рохел.

Эбелалъул гьел киналго гIа-
малазда инсул гIамалазги толелщи-
нал лъалкIал. Гьез гурищ гъалай 
биччалеб нилъер къисматалде. Гьеле 
гьединаб буго инсул рокьи.

Гьаруна конкурсалъул хIасилал. 
ЧIахIиязда гьоркьоб тIоцебесеб 
бакIалъе ПОЭЗИЯ номинациялда 
мустахIикълъана МахIачхъалаялъул 
№ 8 лицеялъул авар мацIалъул учи-
тель Хатимат Мирзоева. Гьей кко-
ла газеталъул божарай гьудулги. 
Чан конкурс нижеца тIобитIаниги, 
гьениб жигараб гIахьаллъи гьабула 
гьелъги гьелъул цIалдохъабазги.

КIиабилеб бакIалде ячIана Хун-
захъ №2 гьоркьохъеб школалъул 
авар ва гIурус мацIазул учитель Ну-
цалай ТIалхIатова.

Редакциялъул хIалтIухъан кко-
лев вукIаниги, учитель хIисабалда, 
Манапов МухIамадиеги рес кьун 

букIана гьенив гIахьаллъизе. Гье-
сул хIалтIиги рикIкIана бищунго 
лъикIазул цоялда гьоркьоб ва жю-
риялъул киналго членазул разилъи-
ялда гьесиеги кьуна тIоцебесеб бакI 
ПРОЗА номинациялда.

РАКIАЛДЕЩВЕЯЛ номинаци- 
ялда бергьарайлъун рикIкIана Ма-
хIачхъалаялъул №11 гимназиялъул 
авар мацIалъул ва адабияталъул учи-
тель Шамсигат Майндурова.

РукIана цо-цо хIалтIаби, жюриялъ 
къабул гьаричIелги - интернеталдаса 
росарал яги тIаса-масаго хъварал.

Гьединал хIалтIаби ратана цо-цо 
лъималазулги. Бугониги, ракIалде 
ккана гьезиеги баркалаялъул кагъ- 
талги кьезе. Кин бугониги, къва-

ригIуна лъималазе учителасул ку-
мек. Гьес малъараб гьабичIого 
цIалдохъанас толаро. Учительзабаз-
даги бигьаяблъун бихьун буго, ур-
гъулел рукIинегIан, интернеталдаса 
босун хъвазе лъимал тIами.

Конкурсалда кидаго гIахьаллъула 
Хунзахъ районалъул ТIанусиб гьор-
кьохъеб школалдаса яцал Шумай-
сат ва Аминат НурмухIамадовал, 

МахIачхъалаялъул №11 гим-
назиялъул ва №8 лицеялъул 
цIалдохъаби. Гьезда гьоркьор ри-
кьана призалъулал бакIалги.

МухIамад Манаповасул тIуба- 
раб классалъго гьабунин гIахьал-
лъийилан абуниги, мекъи букIина-
ро. ГIадатияб гуреб къагIидаялъха 
– щивав цIалдохъанас инсул хIа-
къалъулъ щу-щу предложениеги 
хъван, бачIараб хIалтIиялъ лъикIаб 
асар гьабуна нижее.

Бокьун буго кIудияб баркала за-
гьир гьабизе конкурсалда гIахьал-
лъаралщиназе. РакIчIола нужеца 
нижергун бугеб гьудуллъи дагьабги 
щула гьабилилан.

Шамай ХЪАЗАНБИЕВА

ЦIияб цIалул соналда лъазабун букIана «Дир пикрабазул хан – хи-
рияв эмен» абураб Инсул къоялде сайгъат гьабураб конкурс. Санайил 
тIобитIулеб гьеб конкурсалде ритIизе кколаан инсул хIакъалъулъ лъима-
лазги чIахIиязги хъварал сочинениял, кучIдул, очеркал, кагътал. Эрке-
наб къагIидаялда гьез бицине кколаан инсуде бугеб рокьул хIакъалъулъ. 
Нилъер щивасул къисматалда хасаб бакI ккола инсуца. Эбелалъ гIадин, 
рагьун, роцIун лъималазде бугеб рокьи загьир гьабичIониги, гьев кида-
го вукIуна хъизамалъулги лъималазулги ургъалида. Гьесги эбелалдаго 
цадахъ раччизе ккола талихIалде унеб нухда ратулел ва дандчIвалел 
захIмалъаби. Хъизамалъул гъасда цIа бакулевги гьев, бакараб цIа 
цIунулевги гьев. Эбелалъул недегьлъи-хIеренлъиялда цадахъ лъимала-
зул талихIалда накъищал рикIула инсул согIаб, кьвари-къвакIиялъ лъа-
дарараб тарбиялъ.

Эмен. Гьеб ункъо хIарпалъулъ бугебщинаб хинлъи. Нилъер мугъ 
чIвалеб кьурулъунги ккола гьев. Конкурсалде рачIарал хIалтIаби 
цIалараб мехалдаги, гьездаса бецIцIулеб батанщинаб гьуинлъи.

Нилъ ругьунлъун руго эмен тIаде вачIарав гьобол гIадав чи кколин абу-
раб абиялде. Амма гьев чIаго вугеб мехалда, букIунеб рахIатги чIухIиги 
сун уна гьесдаго цадахъ.

Гьедин букIуна чIахIиязул. Гьелъул гIаксалда, инсуца бакараб бакъул 
чIораз къвалги бан лъималазул асараз асар гьаричIелги хутIуларо.

Эбелалъ гъасда бакараб цIа цIунизелъун эмен барахщуларо бихьулеб 
къоялдаги. Гьес лъималазе сайгъат гьабула маргьабазулаб гIумру.

Дир пикрабазул хан – хирияв эмен

МухIамад Манапов цIалдохъабигун

Шумайсат ва Аминат НурмухIама-
довал

Хатимат Мирзоева ва цIалдохъан 
Насрудин ГIабдулмаликов

Эбелалъул сипаталдаго цадахъ нилъее гьимула 
гIажаибаб дангъваялъ берцинлъараб гьесулги си-
пат. Гьесул сураталде тIадеги къулун, чанги магIуги 
тIола нилъеца. Инсуца ракьалда нилъее тараб рокьул 
куркьбаздаги рекIун, чанги тIадруссуна гьес гъасда 
бакун тараб доб хIикматаб цIадухъе. Гьениб жеги ба-
тулеб хинлъиялде нилъеца бикьулебщинаб ургъелги.

МугIрузул цIум
Хехаб гьури гIадаб къвекIаб зодил цIум,
Рогьалил зоб гIадин рагье Дагъистан!
Мун гIадин лъиего мутIигIлъичIого,
Эркенго кидаго таги Дагъистан!
МугIрузул цIум, рагье дуца Дагъистан,-
АхIулгохI, ГIашилтIа, ЦIунтIа, ЦIумада,
ЦIумазул бусаби – Ругъжаб, Хьаргаби,
Гъуниб, Хунзахъ, Болъихъ, ГIахьвахъ, ЧIарада.
Дуца рагье, лачен, халича гIадин,
Самур-гIор, Шалбуздаг, Рубас ва Хучни.
НекIсияб гIарцуда накъиш кинниги,
Бихьизабе дуца Кумух, Кубачи,
МугIрузул цIум, рагье дуца Дагъистан,-
АхIулгохI, ГIашилтIа, ЦIунтIа, ЦIумада,
ЦIумазул бусаби – Ругъжаб, Хьаргаби,
Гъуниб, Хунзахъ, Болъихъ, ГIахьвахъ, ЛъаратIа.
Наринхъалаялда тIад свери бахъун,
Дуца рагье, лачен, некIсияб Дербент,
Рагьараб тIехь гIадин-Салатавия
Ва Каспий, нилъер ракь берцин гьабулеб.
Хехаб гьури гIадаб къвекIаб зодил цIум,
Рогьалил зоб гIадин, рагье Дагъистан!
Мун гIадин лъиего мутIигIлъичIого,
Эркенго кидаго таги Дагъистан!

Вилълъа дунгун цадахъ...
(Маркъулов Ибрагьимиде)

Вилълъа, вац Ибрагьим, тIаде магIарде,
ГIурда тIад тIегьалеб росу бихьизе.
Бертабиги кIочон, пашманлъи цIикIкIун,
ГӀадлу хун рагIула гIагараб росулъ.
Нью-Йорк, Балтиморги тирана нусцIул, -
МугIрузул щобал тун, щай нилъей Бродвей?!
Амма нилъер мугIрул рихьараб мехалъ,
РекIел аваданлъи кIицIyл цIикIкIуна.
Вилълъа дунгун цадахъ ГIириб росулъе
Росдал жамагIаттун гIакълу дандбазе,
Паргадан, цIиркъилал, щунилал, дервиш
Щибаб тухумалъул цIар-рес борцине.
Росдал Щулалъуда тIадеги рахун,
Щобазул «Дагъистан» цадахъ ахӀизе.
Къарахъ рахъ - мухъалъул, РисгIор, щобазул,
Мукракь росабазул тарих гьикъизе.
Гьайдоингалдаса ворчIамиго лъикI,
ЧIанда хабар росулъ гIемерлъаниги.
Цо букIуна рокьи рукьби риунеб,
Цо букIyнa BaтIан - алжан кинниги.
Жакъа рикIкIад нужехъ урхъарав дица,
ГӀодоб бетIер къулун, цоги гьарула:
ЛъикIабщинаб сверухъ, магIарухъ таги,
Квешабщинаб бецIаб гIуруца айги.

Цебе рохь (Гьордилъ)
Ниж гьитIинаб мехалъ, расандулеб гохI,
Гьале вахана дур борхалъиялде.
КIичI-кIичIараб сухъмахъ лъугIула иццухъ,
Лабалаб гохIда нахъ – гIурччинаб майдан.
МахI берцинал тIугьдуз, цIорораб лъеца
Мехтун гIадин вуго щобда чIарав дун.
Гьаниса бихьула зодил хъахIиллъи,
МугIрузул расалъи, гIагараб росу –
Балагьазул кьогIлъи, рокьул гьуинлъи
Лъимерлъигун цадахъ дида ратарал.
Росда цебе бугеб гIодоблъиялда –
ХъахIилаб гIурул мухъ, хъахIаб шагьранух -
ГIурччинаб суркIадул кIикьерал чIваби!
Кибго абадияб берцинлъи сверухъ,
 Кибго абадияб гIатIилъи сверухъ,
Зобазде, мугIрузде, росуде урхъун,
Вуго гIумру къокъав гIашикъав гьобол.

Сапаразул гьурал
Боржун унеб машина –
Бадиб багъулеб гьури.
Гьале диеги щвана
Дунял квегъулеб заман.
Доб росдал щобазул цIум –
Бесдал хутIараб ятим –
Дун нухтIа регIизедай
ТIад свераби рахъулеб?!
Къо-мех лъикI, магIаруллъи,
ГIазизаб инсул ВатIан!
Рагьаги дийги дунял
Сапаразул гьураца!

Хасалихълъи
Роржун унел руго гъутIбузул тIанхал,
ТIолеб буго тIанхаз меседил магIу,
Буго гьез щущалеб сверухъ берцинлъи,
Макьабаз бессараб халича гIадин.
Къо-мех лъикIан руго хьвагIелел гъутIби,
Гъенолел гъутIбузул тIамхазул риххи,
ТIасан роржун унел хIанчIазул тIелал –
Хасалихълъиялъул тIокIаб берцинлъи.

ГIиpиб-хIoр
Росда цебе цIияб xIop-
Гвангъараб матIy гIадаб.
МатIуялда рихьула 
ТIаде рачIунел накIкIал.
Цо лахIзаталъ гвангъана
Зобги хIорги, нур рехун,
Хадуб накIкIаз бахчана
ХъахIиллъигун берцинлъи.
Дол тIогьол байдабазда-
Рогьел ун, тIагIунеб щуб.
Гьединдай нилъер, гьудул,
Рокьиги паркъун инеб?!

Рокьул хIинчI
Гьале мугIрузул щобал
ГIазулъ рахчулел руго.
ГIурда букIараб хIинчIлъун
Рокьи боржунеб буго.
Ихдал щолеб рокьул хIинчI,
Щай мун дида бихьараб?
Хьулал къокъал ратана,
Берзул къапи кинигин.
Ханзабазе щолареб
ГIашикъас бараб хъала
Щущан ана циндаго 
Мунгун ватIалъаравго.
Куркьби хехаб зодил хIинчI
Чияр ахикь рештIана.
ЛъачIо мун щолареблъи,
Цо берчIвазе гурони.
Мунги дунги хисана
Хехал хиялаз хьихьун,
ХисичIого хутIана
Ралъдада тIад кьурул хъинс.
Гьоркьоб заман аниги,
КьогIлъи хутIун батана,
Гьуригун цадахъ щолеб
Ралъадалъул – рекIел щуб.
ТIегьалеб ихлъун щола
Цо нухалъ гIолохъанлъи
Биччанте, хIасрат лъайдал,
ХIинчIлъун боржине рокьи.

KIинусго чодулав
ВатIан цIунулел цIумал рагъде ахIулел рутин,
Щвана росулъе амру кIудияв имамасул.
КIинусго чи-чодулав къурбаналъе axIapaл
Унел руго мухъ гьабун, росдал каваби нахъ тун.
КIинусго рагъул чапар, гьезда гьоркьов вихьула
Нижер Лекъав, рагъул цIиркъ,

Шамилил байрахъулав.
КIинусго чодуласул гIедегIи бихьуларищ!
КIинусго чодуласул гьалаглъи бихьуларищ!
КIинусго хвалчадулав - чандай нахъе вуссина;
Чан лъимадул эбел къороллъуда хутIила?!
Унел руго, мухъ гьабун, ВатIаналъул рагъазде.
ГӀириб росдал кIинусго эркенлъиялъул чапар.
Пирхулеб пири гIадав кIинусго магIарулав!
Гьури гIадин, цинтIаго,

щобал къотӀун, тIагIана...
ГIасрабазул тIахьазда цо гьитIинаб мухъ гIадин,
Нужер букIараб гIумру, гIелму вуго цIалулев.
Нужер нухазул бицун, лъалебдай нижеда нух.
Нужер нухазул бицун, щвеладай мурадалде?!
Амма рекIел пашманлъи

буго къойил цIикIкIунеб:
Нужги ун, кибе араб мугIрузда букIараб нур?!
Учузаб хIалихьалъи бахIарчилъи бугилан,
Бицунел «гIалимзаби» гӀемерлъана магIaрухъ.
ХIалуцарал рагъазда къуркьичIел бахIарзаби...
Нуж кIочон, гIемерлъана

тIадмагIарухъ гьал лагъзал.
Балагьея, дир гьудул, кIочонге гьезул къисмат,
Гьез нахъ тарал каваби метер нилъей цIунизе!

РитIучIазул (рилбучI) ут
Рохьил жаниблъуда гIурччинаб майдан,
Тамало бижараб гьецIоги гьале.
Беролеб иццуда тIадеги къулун,
Къеч ва свак бахъулел дир васги дунги.
Как балаго, нодо битIулев гIадин,
«ХъахIилаб тIансаде» тIадеги къулун,
Вуго лъим гьекъолев дир гьитIинав вас, –
КигIан гьекъаниги, къеч буссунаро!
- Дада, - абуна гьес, къад кванан хадуб,
Иццухъа гьекъезе лъим босулаго, -
Киназго абула «РитIучIазул ут»,
Киреха арал дол нилъер ритIучIал,
Дол хехал ритIучIал - иццул лъар гIадин,
Араб бакI лъачIого, гьури кинигин;
Рохьил сухъмахъалккун, иццухъе унел,
Киреха арал дол нилъер ритIучIал?!
- Чанго нусго соналъ цеве вукIарав
Дур инсул кIудияв инсул кIудада
ВукIарав анищ, дуй гьелъул бицине.
Иццул лъаралдаги бокьани гьикъе, -
Жубана васасда цо дагьалъ лъалхъун,
ЦинтIаго пашманаб гьимигун дица.

Дир рокьи
Абуге, абуге, дир берал берцин,
Дурги дирги рокьи балагь бугилан,
КIияцаго балагь бащад бикьани,
ТалихI бикьулебги къо тIаде щвела.
Бицунге, бицунге, дир рекIел гьудул,
Дурги дирги рокьи макьу бугилан,
КIияцаго макьу бащад бикьани,
Кьерхараб кьингицин ихлъун тIегьала.
Дир рокьи, дир макьу, дир канлъи, дир нур,
Мун цее тIамуни, тIегьала дунял.
Дир тохтур, дир унти, дир загьру, балагь,
Мун цIадулъ йихьани, цIорон уна ракI.
Хехлъуге къотIизе, дир дару дарман,
Дурги дирги рокьи унти бугилан,
КIияцаго унти бащад бикьани,
Нусго сонил гIумру къисмат батила 
Цоги лъугьунге мун, дун тохлъанин ккун,
ТIурачIел анишал нилъер рахчизе,
ЛъикIабги квешабги бащад бикьани,
ЦIадулъги гIазулъги тIегьала анищ.
Дир рокьи, дир макьу, дир канлъи, дир нур,
Мун цее тIамуни, тIегьала дунял.
Дир тохтур, дир унти, дир загьру, балагь,
Мун цIадулъ йихьани, цIорон уна ракI.

Эркенго кидаго таги Дагъистан
Муса ГIумаров ккола ЧIарада районалдаса. Республикаялда гьев 

лъала гIалимчи ва педагог хIисабалда гуревги, таржамачи, магIарул, 
гIурус ва ингилис мацIазда хъвалел сценариязул автор хIисабалдаги. 
Философиял гIелмабазул кандидат, Москваялъул культураялъул 
ва искусствоялъул университеталъул докторант, культурологиялъ-
ул, тарихалъул, политикаялъул хIакъалъулъ хъвараб 50- ялдасаги 
цIикIкIун макъалаялъул ва анкьго тIехьалъул автор.

Гъоркьехун кьолел руго магIарул мацIалда къватIибе биччазе 
хIадурараб «Дарвиш» абураб тIехьалдаса кучIул.

Шамай ХЪАЗАНБИЕВА

Маргьа

БУРУТI

ШагIирзабазул асарал 

Басня

Лъалищ нужеда?
ГIанкIуялъ лъагIалида жаниб гьабула 200 хоно.
Вараниялда кIола лъадал къатIра гьекъечIого чIезе 

2 анкьалъ.

ЦIунцIраби киданиги кьижуларо, гIачи, чуял, пилал 
кьижула эхетун.

Дунялалда буго 2500 батIияб тайпа кIкIурбузул. 
ГIужрукъазда тIад букIуна гIага-шагарго 10000 

рукIкIен.

ГIали лъикIав 
вас вуго 

Ясазул гъал цIацIалин,
ЦIализе тохавилан,
Цо-цо чагIаз ГIалида
ГIайибал чIвалел руго.
Дарсазде кватIунилан,
КъватIахъ гIемер вукIунин,
ГIадлу гьечIев василан
БадирчIваял гьарула.
ГIумарие, херасе 
ЦIа бакизе цIул босун,
Мех-мехалъ унев ГIали
Кин нужеда вихьичIев.
ГIиси-бикъинал гьесул
ГъалатIал рехсечIого,
Гьесул лъикIал рахъалго
Рихьуларищ нужеда?
Цо нухалъ дица росдал
Лъималазда абуна
Авлахъалдаса дир чу
Бачине щив иневан?
Киналго руцIцIун чIана,
РагIана ГIалил гьаракь:
«ГьабсагIатго дун ина,
Ургъел ккоге, кIудада».
Гьале нужее ГIали
ГIун вачIунев бихьинчи…
Божула дун, божула:
ГIали лъикIав вас вуго.
Чу бачун гьев вачIиндал,
Васалазда цебеса,
Кверги босун, ГIалие
Дица баркала кьуна.
Хадуб гьитIинаб кочIол
Куплет цIалун абуна:
ЦIудуда пархен бугел
Бихьинаб гIамалалъул
ГIали гIадал гIолилаз
Дагъистан тункун цIеги. 

Наби ГIИСАЕВ

Меседил торгIо 
РукIанила, рукIинчIила, цо бе-

чедал рос-лъади рукIанила. Гьезул 
рокъоб камураб жо букIинчIила. Бо-
кьа-бокьараб кваназеги букIанила, 
кьер-кьераб ретIинеги букIанила. 
Жалго рос-лъадиги бахилаб сах-
лъиялъул завалалъул гIадамал 
рукIанила. ЦохIо талихIалда нух 
батичIила гьеб минаялда жани-
бе. Рехун тараб гьабихъ гIадаб 
сихIкъотIиялъ ханлъи гьабун 
букIанила гьениб. 

Гьезул кIалгIаялда данд
битIун, къватI бахун до-
бехун букIанила гIадатаб 
мина. Гьениб гIумру гьабу-
леб букIанила язихъаб цо 
хъизаналъ. Цо хIалакъаб 
хIамаги хIораб цIцIеги 
букIанила гьезул къа-
вулъ. Амма къадги 
къасиги гьезул рокъо
сан рагIулаанила хIас
ратал бакъналги ре
лъи-хъуйги. 

- Сундаса рохунгIаги 
гьагъал кIалдиб нацI 
барал хъаркIасал 
кочIод ахIтIолелги 
г I а г I а д и л е л г и 
рукIунел? – ан 
гьикъанила бечедас лъадуда. 

- Щиб лъалеб? – ан угьун бичча-
нила лъадуца, - мадугьалзабазда 
гьарун щвараб ридиги гьекъон, мех-
тун ратилаха яги черх бацулареб 
багь-багьараб ратIлидаса чIухIун, 
релъанхъулел ратила. 

- Валлагь, цо гIилла гьечIого, 
гьагъаб аваданлъи рокъоб букIине 

рес гьечIо. рачIа, цо багьанаги ба-
тун, цеетел йитIизе гъозухъе ахIи-
хIуралъе гIилла лъазабизе. 

Лъадиги разилъанила. Анила це-
етел мадугьалзабазде щвезе. 

- Жидерго меседил торгIо басан-
дизабулел, гьелъие кечIги ахIун, 
аваданлъиялда руго, - ян абунила 
тIадюссарай цеетелалъ. Цинги гьей 
жиндирго ишалъе шагьаралде ани-

ла. 
- Кьварун ракъварал ми-

скинзабазеги меседил торгIо киса 
щолеб? – ан гIажаиблъи гьабунила 
рос-лъадуца. 

ТоргIогIанасеб месед бугел чагIазде 
раккизе нилъги бегьулилан анила бе-
чедал рос-лъади мадугьалзабазухъе 
щвезе. Саламги кьун, хIурматалда 
лъугьанила жанире. Ругилаха релъа-
рохун жидерго гьитIинав вас васан-

дизавулел. КIудияб адабалда, ки-
даго рачIунарел, щоларел чагIиян, 
мадугьалзаби гьезги къабул гьару-
нила. ГIодор чIезе бакIалги кьун, 
гьоболлъи гьабизеян журанила. 
Жал цIакъ кванан, гIорцIун ругилан 
бечедаз мискиназе кванида квал
квазе биччачIила. Нужер меседил 
торгIо бугилан рагIун, гьеб бихьизе-

ян рачIун рукIанилан, рахъ-
рахъалде ралагьанила. 

- Гьалеха нижер ми-
скинаб рукъалда месе-

дил нур базабураб торгIо, 
- йилан талихIав инсуца 
вас эхе-эхеде реханила, 
гьевги кIаркIариялда ве

лъанхъанила. 
- Гьебищха ну-

жер меседил  торгIо 
букIараб? – ан бече-
дал рос-лъади рокъ-
оре гIедегIанила. 
Кавудахъго бе-
чедасул лъади, 
гIакълуялдаса ун 
гIодой кканила. 
Кодой ккун гьей-

ги ячун, хIалица 
щванила рос рокъове. 

МахIберцинаб лъим пунхъун, лъа-
ди лъавуде ячIанила. 

- Кьолеб мехалъ талихIги гьагъал 
гьардухъабазейищха кьезе кколеб 
букIараб? – ан абунила жахIдаялъ 
гъанкъун лъугIулей йигей лъадуца. 
Гьелъул рухI босулеб бихьарав рос-
ги гIодове вортанила. 

ТIаде щварай цеетелалда хважа-
инзаби хун ратанила. 

Ралъадги, гIоралги, лъаралги
Жинда гIемераб жо гьекъезе кIолилан къацанданила 

цо чи. Гьес абунила: 
- Дида тIолго ралъад гьекъезе кIола.
- КIоларо дуда гьеб.
- КIола. Бокьани гьоркьоб жо бала, азарго гъурщиде.
Радал гьесухъе рачIанила гIадамал:
- Вилълъаха ралъад гьекъезе, ялъуни азарго гъурущ 

кье! – ян чIанила гьел.
Гьесги жаваб кьунила:
- Дица рагIи кьуна ралъад гьекъезе, гьекъела. Амма 

дица гIоралги лъаралги гьекъелин абичIо. Цин нужеца 
гьел ралъдалъе гьукъе, цинги дица ралъад гьекъела. 

Лев ТОЛСТОЙ

Масъалаби
Гени бакIаб буго гIечалдаса, амма тIадагьаб буго 

апельсиналдаса. ГIеч бакIаб буго микьиралдаса, амма 
апельсин тIадагьаб буго ананасалдаса. Кинаб пихъ би-
щунго бакIаб ва кинаб бищунго тIадагьаб бугеб?

* * *
Конверталда жанир руго кагътил къотIарал 

ункъбокIонал, горал ва лъаббокIонал – кинабни-
ги 7 фигура. УнкъбокIонал 3 нухалъ цIикIкIун руго 
лъаббокIоназдаса. Конверталда жаниб чан ункъбокIон, 
чан лъаббокIон ва чан гор бугеб?

* * *
Азбаралда руго гIанкIуял ва кьагIи. Гьезул киназул-

го дандекъан буго 20 бетIер ва 52 бох. Чан гIанкIу ва 
чан кьегIер букIараб азбаралда?

Махсараби
Вас школалдаса рокъове вачIана, инсуца гьесда 

гьикъана: 

-  Гьа, щибха ккараб школалда, дир вас?
Васас жаваб кьуна:
- Дун кIалъаларо кIийилал росулел лъималазул 

эбел-эменгун.

КучIдул-махсараби 
Лъана гIилла 

Гьале дир яц иццухъа 
ГIеретIги цIун ячIана. 
ЦохIо квералъ гIоркьги ккун, 
ГIодоб лъуна гьелъ гIеретI. 
Щайдай дида гьитIинаб 
КIодол щагIил хъабацин, 
КигIан къуват кьуниги, 
Кьуризабизе кIвечIеб? 
Лъана гIилла: дун жакъа 
Радал кванан вукIинчIо. 

НакIкIал лъутана 
Рахана чIегIернакIкIал 
ТIелал гьарун зодихъе, 
Бухана цIадул къали, 
Кьвагьдана, гъугъадана. 
Дие макьу толарел 
НакIкIазухъ балагьилин, 
Босун кIудияб тIилгун, 
КъватIиве вахъана дун. 
Дун вачIунев вихьигун, 
ХIинкъана чIегIернакIкIал: 
ХIалакун лъутун ана 
Дица кьабизе гурин. 

МухIамад ГЪАЗИЕВ

Ургъизе тIамулел дарсал
Унсоколо районалъул Балахьуни росдал гIаммаб гьоркьохъеб 

лъай кьеялъул школалъул мугIалим, 1983 соналда гьаюрай Загьидат 
МухIамадова гIуна учителасул хъизамалда. Гьелъул кIудияй яцги  
вацги ккола педагогал. 2005 соналъ ДГПУялъул филологияб факуль-
тет лъугIизабурай З. МухIамадовалъ 18 соналъ гьоркьоса къотIичIого 
лъайги тарбияги кьолеб буго гIун бачIунеб гIелалъе. 

Лъимал жалго жидедаго чIун 
ургъизе, хIалтIизе ругьун гьари - 
гьединаб буго Загьидатил хIалтIул 
къагIида. МугIалимас кьола гIицIго 
гьел тIад ургъизе тIамулел суалал. 
Гьедин гьабиялъ цIалдохъабазда 
малъараб дарс цIикIкIун ракIалда 
чIолеб буго. З. МухIамадовалъ ма
лъулеб гIурус мацIалъул ва ада-
бияталъул дарсазда хIалтIизарула 
батIи-батIиял къагIидаби: клас-
салъул лъимал рикьула загIипал, 
гьоркьохъел ва цIализе гьу-
нар бугезул къокъабазде. Асли-
яб къагIидаялда хIалтIизабула 
педагог-гIалимчи Л. В. Занковасул 
дарс кьолеб къагIида (методика). 
Щивав цIалдохъанасе кьола гьесул 
бажари-лъаялда рекъараб тIадкъай, 
тIамула карточкабигун хIалтIизе, 
гьабула «Поле чудес» хIай. Гьеди-
нал къагIидабаз кумек гьабула лъи-
мал лъикI гIенеккиялъе ва гьезул 
«свак» чучиялъе.

Гьаб цIалул соналъ мугIалималъ 
дарсал кьолел руго анлъабилеб 
ва жинцаго нухмалъи гьабулеб 
ичIабилеб классазул цIалдохъабазе. 
Дун гIодов чIун вуго Загьидатил 
дарсида. Цониги рагIи гьаракь 
борхун абичIо учительницаялъ. 
Гьелъул хIеренаб, рекIелъе бор-

тулеб каламалъ куркьбалги ри-
жун, лъимал лъаялде, гIакълуялде, 
гIаданлъиялде данде роржунел 
ругин ракIалде кколеб букIана 
мугIалималъухъ гIенеккаравго. 

ХIалтIи ракI-ракIалъ бокьиялъги 
гъваридаб лъай букIиналъги кумек 
гьабулеб буго З. МухIамадовалъе 
хIалтIулъ бергьенлъаби росизе. 

Масала, 2019-2020 ва 2020-2021 
цIалул соназда ТIолгороссиялъул 
олимпиадаялъул литератураялъ-
ул бутIаялде призерал хIадур 
гьариялъухъ гьелъие щвана Рес
публикаялъул пагьмуял лъимал 
тIатинариялъул централъул кIи
го диплом. Гьебго соналда З. Му
хIамадова мустахIикълъана «ДРялъ-
ул лъай кьеялъул отличник» абураб 
каранда балеб гIаламаталъе, гье-
динго районалъул лъай кьеялъул от-
делалъул рахъалдаса ХIурматалъул 
грамотабазе, гIарцулаб сайгъаталъе 
ва баркалабазе.

Лъималазе гъваридаб лъай кьей 
гуребги, жинцаго нухмалъи гьа-
булеб классалъул цIалдохъабазда 
гьоркьоб гьелъ гьабулеб буго 
гIемеррахъазулаб тарбия кьеялъул 
хIалтIиги. Гьале Загьидатица гьару-
рал цо-цо классалъул сагIтазул тема-
би: «Нилъер Расул», «ЛъикIлъиялъ 
хвасар гьабула дунял», «Нилъ – 
батIи-батIиял», «БукIинесеб ни
лъехъ кодоб», «Умники и умницы» 
абураб гIакълу цебетIезабулеб хIай 
ва цогидалги. Школалда тIоритIулел 
гIаммал тадбиразда рихьизарурал 
лъикIал хIасилазухъ дирекциялъул 
рахъалдасан классалъе щун буго 
чанго ХIурматалъул грамота.

   З. МухIамадовалъул хIакъалъулъ 
бицен ккедал, школалъул дирек-
тор ХIажимурад АхIмадхановас 
бицана: «Загьидат йиго гьабу-
леб ишалъулъ мухIканлъи бугей, 
цIалдохъабазе гъваридаб лъайги 
лъикIаб тарбияги кьезелъун кидаго 
цIи-цIиял, пайдаял къагIидаби ра
лагьиялда тIад хIалтIулей, ракI
бацIцIадай мугIалим».

Загьидат МухIамадовалъул кIу
дияб къадру-къимат буго ишцоязда, 
цIалдохъабазда ва лъималазул эбел-
инсуда гьоркьоб.

МухIамад 
ГЪАЗИМУХIАММАДОВ,

школалъул педагог-
гIуцIарухъан

З. МухIамадова

Изну гьечIого газ бачиналъухъ – 
тамихI

Газ рикIкIуна инсанасул гIумруялъе цIикIкIараб хIинкъи бугеб 
сурсатлъун. Гьединлъидал бан бахъараб минаялдеги печалдеги газ ба-
чунаго, гьеб иш тIадкъазе ккола хIалбихьи бугев махщелчиясда.

Коммуналиял хъулухъазухъ кьо-
леб гIарцуда барахщун, гIемерисел 
рукъзабазул бетIергьабаз хIаракат 
бахъула газалъул идараялъул 
хIалтIухъабиги ахIичIого, жидеца-
го минаялде газ бачине. Гьабуларо 
газалдалъун хьезарулеб хъулухъ-
алъулгун къотIиги. Гьеб ккола за-
коналъул тIалаб хвезаби, ай изну 
гьечIого, газалъул аслияб рогIоро 
борлъи. Гьелдалъун хIинкъи 
букIуна гIадамазул гIумруялъеги 
сверухъ ругел минабазеги. Гьеди-
наб къагIидаялда газ рокъобе бача-
рал гIадамазухъа гIакIа бахъула.

ГIемерисеб мехалда низам хвеза-
була жалго бетIергьанал минаби ру-
гел гIадамаз. Нагагь гьединаб хIужа 
тIатани, низам хвезабурав чиясде 
ккола административиябги уго-
ловниябги жавабчилъи. Админи-
стративияб гIакIа бахъула РФялъул 
КоАПалъул 7.19 статьяялда рекъон. 
Пуланав чияс, изну гьечIого газ-
ги бачун, гьеб бикъиялъул хIужа 
тIатани, РФялъул УКялъул 158 ста-
тьяялда рекъон, гьесухъа гIакIаде 
бахъула 100 азаргоялдаса цIикIкIун 
гъурущ яги гьев туснахъ гьавула 
анлъгогIан соналъ. Газалъухъ кье-
зе тIалъулеб мухьги бахъула, гьеб 
бачараб къоялдаса хIалтIизабураб 
щибаб сордо-къоялъул хIисабги 
гьабун.

2018 соналъул августалдаса нахъе 
хIалтIулеблъун рикIкIуна РФялъул 
УКялъул 215.3 статьяялда гьару-
рал хиса-басиялги – жиндиего бо-
кьун, кIиабизеги газалъул мухъал 
рачиналъул хIакъалъулъ. РФялъул 
УКялъул 7.19 статьяялда рекъон, 

гIакIаде бахъула 80 азаргогIанасеб 
гъурущ яги анкьго моцIил моцIрол 
харж; ялъуни 360 сагIаталъ 
хIалтIизе тIамула, яги лъагIалица 
хIалтIизавула (исправительные ра-
боты), ялъуни кIиго лъагIелалъ эр-
кенлъиялдаса махIрум гьавула яги 
кIиго лъагIелалъ хIалтIизе тIамула, 
яги кIиго лъагIелалъ пуланал 
бакIазде ине гьукъула.

Изну гьечIого газги бачун, на-
гагь къварилъи ккани ва гьелдалъ-
ун чи хвани яги гьесул сахлъи-
ялъе кIудияб зарал гьабун батани, 
гIайибияв щуго соналъ хIалтIизе 
тIамула, яги микьго соналъ туснахъ 
гьавула.

Изну гьечIого газ бачиналде тIаде 
гьеб бикъиялъул хIужаги чIезабуни, 
гьединав чиясде гIунтIизабула 
РФялъул УКялъул 158 статьяялъ-
ул лъабабилеб бутIаялъул «б» пун-
кталдеги РФялъул УКялъул 215.5 
статьяялдеги рекъонкколеб гIайиб.      

Сапият ИДРИСОВА 

Хьул буго кумек щвелин
Лъабабилеб лъагIел унеб буго 

ЦIунтIа районалъул Шапихъ ро-
сулъ спортзал базейилан лъугьа-
ралдаса. ЦохIо къадалги эхетун, 
рагьараб зодикь хутIун буго гьеб. 
Я районалъул нухмалъиялдаса, я 
республикаялъул БакIал раялъул 
министерствоялдаса кумекги що-
ларого, гIарацги гьечIого хутIун 
букIана балеб зал. Шапихъдерил 
гIолохъаби лъугьун рукIана, кIварас 
кIвараб гIарацги бакIарун, зал ба-
зейилан. Амма гIарцул къуватги 
гIоларого, гьедин хутIун буго гьеб. Цоги кIвар кьезе ккун буго ЦIунтIа рай-
оналъул КIилъартIа бугеб участкаялъулаб больница нахъе бахъулеб бугин, 
къалеб бугин абураб суалалде. Гьеб больницаялъул хIалтIухъабаз хъулухъ 
гьабизе кколеб анцIгониги росу буго аскIосан гIебеде. Райцентралде Киде-
ро больницаялде ине ккани, херав унтарав чи 30 километралъ рикIкIад ине 
кколев вуго. Гьелъул пикру гьабизе ккеларищ ДРялъул Сахлъи цIуниялъул 
министерствоялъ. Гьединалниги шартIалги гьечIони, квекIеналги гьару-
ни, рорхатал мугIруздаса гIадамал гIодоблъиялде гочинчIого чIелищ?! 

Редакциялъул рахъалдасан:
КIвар бугел суалал рорхулел руго гьаб кагътида  ЦIунтIа районалъ-

ул Шапихъ росулъа МухIамад ГъалбацIовас. Бихьулеб буго гьеб гье-
сул рекIел ахIи букIин. Районалдасан, росабалъан жавал щвезеги бе-
гьулаан МухIамадил гьал суалазе, амма газеталда бахъанигIаги кумек 
щвелин хьул батила гьесул. 

Бокьилаан, гьал суалазе жавабал кьезе бажарулев чияс яги  гьел 
тIаде кколел гIуцIабаз жавабал кьуни. Нижеца МухIамадил кагъатго 
гIадин, нужер жавабги газеталдасан кьела. Жавабал щвечIони, цIех-
рехалъ рахъунги хIакъикъат лъазабила.

ЦIалдолезул пикраби
АсхIабгIали ХIасанов, баркала «Палугьан» макъалаялъухъ. Гьеб хъва-

дариялъул тIадегIанаб пилотажлъун ккола. Дагъистаналъул талихIкъосин 
буго мун гIадинал гIадамал гIемер гьечIолъи. «Лезгинкаялъ» къайимлъи-
ялде росулелани гIисинал  палугьаби, гьеб букIинаан цIакъ лъикIаб иш. 

ГIалиасхIаб ГIУМАРАСХIАБОВ,
Ленинаул росу

* * *
«ХIакъикъаталъул» Телеграм-каналалдеги рачIуна цо-цо кIвар бугел су-

алазда тIасан рекIел ахIиял.
МугIрул росабалъ почалъул бухьеналъул 30 отделение къачIазе бугин 

абураб информациялда гъоркь хъвалеб бугоан:
«Газетал-журналазе подписка гьабилингIаги божилъи буго гьезда, гье-

зул жавабчилъи гьечIолъиялъ гьаниб магIарухъ рахан кIулалгун, къад къо-
ялъги къан рукIуна почалъул рукъзал...», - абун.

Нужее баяналъе 

Лъай кьеялъул отличник РекIел ахIи

Турциялъул генералисси-
мус вуго Генуса Шамил

Россиялде данде гьабураб 
гIемерсоназулаб рагъулъ рихьиза-
рурал гьунаразухъ Дагъистаналъул 
ва Чачаналъул имам Шамилие 1854 
соналда Турциялъул султанас кьу-
на генералиссимус абураб цIакъго 
хIурматияб ва тIадегIанаб рагъулаб 
цIар.

Асирлъуде ун хадувги хутIана 
имам Шамил Турциялъул генералис-
симуслъун.

Россия доб заманалда Турциялъул 
тушман букIиндал, къоло щуго со-
налъ гьелде данде бахIарчияб къер-
кьей гьабурав, дуниялалдаго цIар 
рагIарав рагъулав цевехъан Шами-
лил хIурмат гьабулаан гьеб ислами-
яб улкаялъул хункарас ва халкъалъ.

Турциялъул шагьаразул къватIазда 
лъун буго генералиссимус Шамилил 
цIар. Стамбулалдаги буго шайих 
Шамилил цIар лъураб къватI.

Генуса Шамилги Алжи-
ралдаса ГIабдулкъадирги 
– цого заманаялъул 
бахIарзал

Франциялъул чияр ракьал рахъ-
иялъулаб политикаялде данде гIе-
мерал соназ къеркьарав Алжиралъул 
бахIарчи ГIабдулкъадирица, Турци-
ялда вукIарав гIурус посол гьоркьов 
ккун, Россиялъул императорасухъе 
хъвана Шамил хIежалде виччайилан 
гьарун кагъат.

Шамилица гьесухъе хъварал 
кагъталги рукIун руго. Гьезул цо-
цоял ГьаракIуниса НурмухIамадил 
МухIамадил архивалдаги ругин 
абула.

Шамил имам Турциялдаса Египе-
талде унеб мех букIана Суэц канал 
бахъулеб заман. Гьенив дандчIван 
вуго гьев ГIабдулкъадиргун. Гьениб 
цадахъ бахъараб гьезул суратги бу-
гилан бицуна.

Михаил Васильевич Фрунзеца 
хъван буго: «ГIабдулкъадир ккола 
араб гIасруялда бищунго машгьу-
рал бусурбабазул цоявлъун. Жин-
дирго рагъулаб гьунаралъул, лъугIи 
гьечIеб жигаралъул, маххулаб къас-
далъул ва халкъалъе гьабулеб аса-
ралъул рахъалъ гьев хIинкъичIого 
ващад гьавизе бегьула гьесулго за-
манаялъул чи ва гьесулго гIадинал 
мурадазе гIоло къеркьохъан Кавка-
залъул Шамилида».

Немцазул гIалимчияс 
гIурус пачаясе кьураб 
гIакълу

«1843-1846 соназда Кавказ ва 
хъазахъазул ракь» тIехьалда нем-
цазул гIалимчи Вагнер Мориси-
ца абун буго Кавказалъул рагъул 
хIакъалъулъ ритIухъаб рагIи:

«…Дунялго кверде босарав, «мах-
хул» абун тIокIцIар лъурав Тимурида 
кIвечIо Дагъистаналъул къавмазда 
кверщел гьабизе, Индия кверде бо-
сарав Надир-шагьас гIадада борхана 
лезгиязде (дагъистаниязде – дирго 
рагIи) квер. …ЦIакъго къуватаб квер-
щелалъул бетIергьан ахирги живго 
мукIурлъизе ккезе вуго Аллагьас 
жинцаго чIахIиял кьурабаздалъун 
щулалъизабураб эркенаб халкъалъ-
ул улкаялда жиндихъа щибго гьабун 
бажарунгутIиялъе.

Жиндирго хIалбихьиялдалъун На-
полеонида лъараб гIадин, гьесдаги 
лъазе буго тIабигIаталъул къуватал-
де данде къеркьезе инсанасул къуват 
гIолареблъи».

Германиялдаса сапарчияс 
Шамилие кьураб къимат

Фридрих Боденштед вукIана 
Мюнхеналда лъикIаб лъай щварав 
чи. 1840 соналда гьев Москваялде 
вачIана цо Россиялдаса чиясул лъи-
мал рокъорго цIализарулев учитель-
лъун хIалтIизе.

1844 соналда Кавказалъул сардар, 
генерал Нейдгартица Фридрих Бо-
денштедт Типлисалде ахIана Учи-
тельлъиялъул институталъул дирек-
торасул хъулухъалде.

Хадусеб соналдаго, гьеб хъулухъ-
алдаса инкарги гьабун, Кавказалъул, 
Крымалъул гIемерал бакIазде сапа-
ралъ вахъана ва тIадвуссун Германи-
ялде ана.

Гьеб сапаралъул хIасилалда Фри-
дрих Боденштедтица хъвана «Кавка-
залъул халкъал ва жидерго эркенлъи-
ялъе гIоло гIурусазде данде гьезул 
рагъал» абураб тIехь. Гьеб тIехьалда 
гьес Шамилил хIакъалъулъ хъвалеб 
буго:

«Гьев вуго Бакъ, гьесда сверухъ 
МоцIлъунги цIвабилъунги лъугьа-
рал наибзабазда гьесдасан канлъи 
чIвалеб буго сардилъ халкъалъе нух 
гвангъизабизе. Шамилил киналго 
тушбаби – Канлъулги Иманалъулги 
тушбаби Аллагьас гьаб ракьалдаса 
тIуранго лъугIизарун гьечIолъиялъе 
гIилла ккола Гьев рахIмуявги сабру-
явги вукIин».

Парангазул хъвадарухъа-
нас Шамилие кьураб 
къимат

Парангазул кутакав хъвадарухъан 
ва гIалимчи Пьер Закконица нилъер 
лъабабилев имамасул хIакъалъулъ 
къалмикье босараб тIехьалда цIар 
лъуна «Шамил – Кавказ эркен гьа-
булев чи». Художник Жан Адольф 
Бюсел суратаз къачIараб гьеб тIехь 
Парижалда къватIибе биччана 1854 
соналда.

Пьер Закконил гьеб тIехь Евро-
паялда машгьурлъун букIиналъе 
нугIлъи гьабула, 1857 соналда, ита-
лиязул мацIалдеги буссинабун, 
Миланалдаги басмаялда бахъун 
букIиналъ.

Пьер Закконица Шамил има-
масе кьураб къимат гIемерго 
тIадегIанаб букIин бихьула гьадинал 
рагIабаздасан:

* Шамил цо пуланаб къоялъ, 
хIинкъи рекIелъе биччачIого, хвела, 
амма абадиялъ хвеларо гьесул иш, 
тIаде гIолеб чанго гIелалъ жидее ба-
ракат щвагиян рехсела гьесул цIар, 
шайихги имамги вукIанилан гуреб-
ги, бахIарчиги ва эркенлъиялъе гIоло 
къеркьарав чиги вукIанилан.

* Шамил! БахIарчи! Гьес жин-
дир кверзукье босун буго тIубараб 
улкаялъул букIинесеб, ва «хадур- 
ккун рукIинесел кьалул кучIду-
зулъ» ахIила гьес тIуразарурал 
тIадегIанал ишазул хIакъалъулъ.

Амма рекIелъе пашманлъи лъу-
гьунеб буго «хадурккун рукIинесел 
кьалул кучIдузул» бакънал жеги 
Европаялде рагIулел гьечIолъиялъ. 
Гьедин къисмат бигъараблъун лъу-
гьун буго нилъер миллияб тарих.

Машгьурав Александр 
Дюмал рагIаби

Дагъистаналда сапаралда вугеб 
заманалда Парижалде битIараб цо 
макъалаялда Александр Дюмаца 
хъван буго: «Шамил ккола тIолалго 
гIурусазул тIадегIанав кверщелчияс-
де данде вагъулев вугев цIакъго къу-
ватав багьадур».

Академик Казем-бекил 
къимат

Лъабабилев имамасул хIакъалъулъ 
гьес хъвана: «Шамилил киналго ишаз 
нугIлъи гьабула гьесул тIадегIанаб 
гIакълуялъе, щибаб жоялдехун 
букIараб гIужилаб бербалагьи-
ялъе ва цIакъго къвакIараб гIамал-
хасияталъе».

Россиялъул хъвадарухъабазулги 
гIалимзабазулги цо-цо тIахьазда, 
гьединго журналазда ва газетазда 
Шамил какулев вукIаразда ццин 
бахъун, гьадин хъвараб бакIги буго:

«ГIурусазул гIакъилал патрио-
тазул рекIелъ Шамилидехун ро-
кьукълъи гьечIо, гьесул цIар бахъ-
изеги гьел нахъе къаларо; гьев вуго 
бахIарчи ва жинца бахIарзал ри-
жизарулев чи».

«Гьединав чи ццидалав 
вукIине рес гьечIо»

1865 соналда Калуга губерниялъ-
ул рагъулав начальниклъун тIамун 
вукIарав генерал-майор Михаил 
Никифорович Чичаговасул лъади 
Мария Чичагова лъугьана «Шамил 
Кавказалда ва Россиялда» абураб, 
1889 соналда Санкт-Петербургалда 
басмаялда бахъараб тIехьалъул ав-
торлъун.

Дие асар гьабуна тIоцеве Шамил 
жиндихъе гьоболлъухъ вачIиналъул 
бицунеб бутIаялдаса гьадинал 
рагIабаз:

«Гьесие бокьана дир лъимал ри-
хьизе. ЦIакъ хIеренго, недегьго бай-
бихьана гьездехун кIалъай. Гьел реэ-
дулеб мехалъ гьесул гьурмалъ букIана 
унго-унголъун лъикIав чиясул гогьар. 
Шамилие лъимал цIакъ рокьулаан, 
гьединав чи ццидалав вукIине рес 
гьечIо!»

МухIамадкамил ГЬИМАТОВ

Къиматал тарихиял баянал Имамасул кагътал
Шамил имамас барон 
Николаихъе хъвараб 

кагъат

Муъминзабазул амир Шамилил 
рахъалдасан гIурусазул чIахIиязде, 
генерал-гиназасде ва барониде.

Цинги. Дихъе хабар щвана, ну-
жеца ЧIаралъул вилаяталде бетIер-
бахъиялъе рачIарал Анкьракьалъул 
мухъалъул пакъирзаби ва гьезул хъи-
занал,  дандеги гьарун, ккун чIезарун 
ругин абун, нижеда кодор ругел ну-
жер асиразухъ хисизе къасдалда. 
Гьеб нужее кIудияб рогьо-нич щолеб 
иш буго. (Гьединго) Нужеца гьанже-
ги цереккунги Сибиралде ритIана 
асирлъуде ккарал нижер мугьажир-
заби. Нужеда лъай, гьел ишаздалъ-
ун нуж нижеда тIад гурел, нужедаго 
тIад релъанхъулел рукIин ва гьеди-
нал къабихIал пишабаздалъун нуже-
ца нужерго асирал хабалъе ритIулел 
рукIин.

Нужер Сибир батани, нижер хаба-
лалги руго.

ПалхIасил, нужеца, Баширида-
сан байбихьун, нужехъе асирлъуде 
ккарал нижер мугьажирзаби рич-
чан те яги нижеда лъазабе нужер 
рагIияталда ругел халкъазул ну-
жеца кIвар гьабулеб гьечIолъи ва 
гьезул нужее гьечIеб ургъел. Ниж 
абуни, гьабсагIаталда нужер рахъ-
алдасан жавабалъухъ ралагьун 
чIун руго ва, нужеца кинаб хIукму 
тIасабищаниги, нижее гьелъул 
кIварги гьечIо. Кин батаниги, нуже-
ца жаваб нахъбахъичIого битIе.

1271 соналъул 8 рамазан моцI / 
1855 соналъул 24 май.

Шамил имамас 
гьерекIдерил 

жамагIаталъухъе
хъвараб кагъат

Муъминзабазул амир Шамилил 
рахъалдасан жиндирго вацазе, тIо- 
лабго гьерекIдерил жамагIаталъу-
хъе. ВагIалайкум салам ва рахI-
матуллагь.

Цинги. Дица гьеб ишалъул амру 
тIамун толеб буго наиб  Ибрагьи-
миде. Гьес абураб жо гьабе, гьев 
дир божи бугев, гIагарав чи вуго, 
жиндирго ишалъулъ гIадилав, тари 
гьечIев чи вуго, гьес бечедав, миски-
нав ватIаги гьавуларо. ХутIараб жо 
гьав чапар Дибирица бицина нуже-
да, нуж гьесухъ гIенекке.

1271 соналъул 18 шавал / 1855 
соналъул 3 июль.

М. ХIАМЗАЕВАСУЛ тIехьалдаса

Пятница, 3 ноября Суббота, 4 ноября Воскресенье, 5 ноября

05.00 «Утро России».

09.00 Вести. Местное вре-

мя.

09.30 «Утро России».

09.55 «О самом главном». 

(12+).

11.00 Вести.

11.30 «60 минут». (12+).

14.00 Вести.

14.30 Вести. Местное вре-

мя.

14.55 «Судьба человека с 

Борисом Корчевни-

ковым». (12+).

16.00 Вести.

16.30 «Прямой эфир». 

(16+).

17.30 «60 минут». (12+).

20.00 Вести.

21.15 Вести. Местное вре-

мя.

21.30 «Ну-ка, все вместе!» 

(12+).

23.55 «Истории Большой 

Страны». (12+).

00.55 Х/ф «Вратарь галак-

тики». (6+).

02.55 Х/ф «Любовь на 

сене». (16+).

04.40 Х/ф «Злоумышлен-

ница». (12+).

08.00 Вести. Местное вре-

мя. День народного 

единства.

08.35 «По секрету всему 

свету».

09.00 «Формула еды». 

(12+).

09.25 «Пятеро на одного».

10.10 «Сто к одному».

11.00 Вести. День народно-

го единства.

11.30 Большой празднич-

ный концерт «Песни 

русского мира».

13.00 Д/ф «Русская смута. 

История болезни». 

(12+).

14.00 Вести. День народно-

го единства.

14.50 «Измайловский 

парк». (16+).

17.00 Вести.

17.50 «Привет, Андрей!» 

(12+).

20.00 Вести.

21.00 Х/ф «Рецепт на лю-

бовь». (16+).

00.30 Х/ф «Нет жизни без 

тебя». (12+).

03.55 Х/ф «Олюшка». (12+).

06.15 Х/ф «Любовь не по 

правилам». (12+).

08.00 Местное время. Вос-

кресенье.

08.35 «Когда все дома с Ти-

муром Кизяковым».

09.25 «Утренняя почта с 

Николаем Баско-

вым».

10.10 «Сто к одному».

11.00 Вести.

11.40 «Большие переме-

ны».

12.40 Т/с «Всем по 50». 

(12+).

17.00 Вести.

17.50 «Песни от всей души». 

(12+).

20.00 Вести недели.

22.00 Москва. Кремль. Пу-

тин.

22.40 «Воскресный вечер с 

Владимиром Соло-

вьевым». (12+).

01.30 Т/с «Демон револю-

ции». (16+).

07:00, 12:30, 14:30, 16:30, 
19:30 Время новостей 
Дагестана

07:20 Передача на аварском 
языке «ГIаданги 
гIамалги заманги» 

08:00 Мультфильмы  0+
08:50 Т/с «Цена жизни» 16 с.
09:45 «За скобками»   12+
09:50 «Молодежный дрифт»   
10:25 «Первая студия»   12+
10:55 «Блин.ком»   16+
12:00 «Денеб ЛФЛ Дагестан»   
12:50 Т/с «Любить и ненави-

деть. Шантаж» 4 с.
13:35 «Психологическая аз-

бука»   12+
14:00 Д/ф «Дело №» «Миха-

ил Зощенко. Из сту-
дентов в гренадеры»  

14:50 Передача на аварском 
языке «ГIаданги 
гIамалги заманги» 

15:30 «Время говорить мо-
лодым»    12+

16:05 Мультфильмы   0+
16:50 Х/ф «Серебристый 

звон ручья»   12+
18:25 «Арт-клуб»   0+
18:45 Передача на кумык-

ском языке «Халкъ ва 
заман» 12+

20:00 Время новостей. Ма-
хачкала

20:20 «Подробности»   12+
20:55 «Мир Вашему дому»   
21:20 «Круглый стол»   12+
21:55 «Время спорта» 12+
22:30 Время новостей Даге-

стана
23:00 Время новостей. Ма-

хачкала

07:00, 8:30, 16:30, 19:30 Вре-
мя новостей Даге-
стана

07:20 Передача на кумык-
ском языке «Халкъ ва 
заман»   12+

08:00 Мультфильмы   0+
08:50 «Время спорта» 12+ 
09:20 Х/ф «Серебристый 

звон ручья»   12+
11:00 «Подробности»   12+
11:35 «Мир Вашему дому»   
12:05 «Время есть!» 0+
12:40 Гала-концерт Между-

народного конкурса 
народной песни «До-
бровидение» - 2019    

15:10 Передача на кумык-
ском языке «Халкъ ва 
заман» 12+

15:50 Проект «Мир без виз» 
16:15 Мультфильм   0+
16:50 Х/ф «Пора красных 

яблок»  12+
18:10 Д/ф «Гомер XX века»   
18:45 Передача на лезгин-

ском языке «Вахтар 
ва инсанар» 12+

19:50 «Точка зрения» 12+
20:05 «Удивительные гор-

цы»   0+
20:25 «Дагестан туристиче-

ский»    0+
20:45 «Культурный код» 0+
21:10 «Ульяна спросит» 0+
22:00 «Годекан»   0+
22:30 Время новостей Даге-

стана 
22:50 Х/ф «Я подарю тебе 

любовь»   12+
00:30 Время новостей Даге-

стана

07:00, 8:30, 19:30 Время но-
востей Дагестана

07:20 Передача на лезгин-
ском языке «Вахтар 
ва инсанар» 12+ 

08:00 Мультфильмы   0+
08:30 Время новостей Даге-

стана
08:50 Х/ф «Я подарю тебе 

любовь»   12+
10:25 «Время есть!» 0+
11:00 «Мир Вашему дому»   
11:30 «Ульяна спросит»   0+
12:30 Детские новости   0+
12:45 «Арт-клуб»   0+
13:10 «Культурный код»   0+
13:30 Ток-шоу «Обществен-

ный интерес» 12+
14:55 Передача на лезгин-

ском языке «Вахтар 
ва инсанар» 12+

15:35 «Колёса»   12+ 
16:25 «Психологическая аз-

бука»   12+
16:50 «Дагестан туристиче-

ский»  0+
17:10 «Точка зрения» 12+  
17:25 «Человек и право» 12+
18:30 Детские новости   0+
18:45 Передача на рутуль-

ском языке   12+
20:35 «Служа Родине» 12+
20:50 Ток-шоу «Говорить 

разрешается» 12+
22:00 Гала-концерт Между-

народного конкурса 
народной песни «До-
бровидение» - 2020    

00:10 «Удивительные гор-
цы»   0+

00:30 Время новостей Даге-
стана. Итоги

Понедельник, 30 октября Вторник, 31 октября Среда, 1 ноября Четверг, 26 октября

05.00 «Утро России».

09.00 Вести. Местное вре-

мя.

09.30 «Утро России».

09.55 «О самом главном». 

(12+).

11.00 Вести.

11.30 «60 минут». (12+).

14.00 Вести.

14.30 Вести. Местное вре-

мя.

14.55 «Наши». (12+).

16.00 Вести.

16.30 «Малахов». (16+).

17.30 «60 минут». (12+).

20.00 Вести.

21.05 Вести. Местное вре-

мя.

21.20 Т/с «Зеркало лжи». 

(16+).

23.20 «Вечер с Владими-

ром Соловьевым». 

(12+).

02.05 Т/с «Тайны след-

ствия». (12+).

03.45 Т/с «Морозова». 

(16+).

05.00 «Утро России».

09.00 Вести. Местное вре-

мя.

09.30 «Утро России».

09.55 «О самом главном». 

(12+).

11.00 Вести.

11.30 «60 минут». (12+).

14.00 Вести.

14.30 Вести. Местное вре-

мя.

14.55 «Наши». (12+).

16.00 Вести.

16.30 «Малахов». (16+).

17.30 «60 минут». (12+).

20.00 Вести.

21.05 Вести. Местное вре-

мя.

21.20 Т/с «Зеркало лжи». 

(16+).

23.20 «Вечер с Владими-

ром Соловьевым». 

(12+).

02.05 Т/с «Тайны след-

ствия». (12+).

03.45 Т/с «Морозова». 

(16+).

05.00 «Утро России».

09.00 Вести. Местное вре-

мя.

09.30 «Утро России».

09.55 «О самом главном». 

(12+).

11.00 Вести.

11.30 «60 минут». (12+).

14.00 Вести.

14.30 Вести. Местное вре-

мя.

14.55 «Наши». (12+).

16.00 Вести.

16.30 «Малахов». (16+).

17.30 «60 минут». (12+).

20.00 Вести.

21.05 Вести. Местное вре-

мя.

21.20 Т/с «Зеркало лжи». 

(16+).

23.20 «Вечер с Владими-

ром Соловьевым». 

(12+).

02.05 Т/с «Тайны след-

ствия». (16+).

03.45 Т/с «Морозова». 

(16+).

05.00 «Утро России».

09.00 Вести. Местное вре-

мя.

09.30 «Утро России».

09.55 «О самом главном». 

(12+).

11.00 Вести.

11.30 «60 минут». (12+).

14.00 Вести.

14.30 Вести. Местное вре-

мя.

14.55 «Наши». (12+).

16.00 Вести.

16.30 «Малахов». (16+).

17.30 «60 минут». (12+).

20.00 Вести.

21.05 Вести. Местное вре-

мя.

21.20 Т/с «Зеркало лжи». 

(16+).

23.20 «Вечер с Владими-

ром Соловьевым». 

(12+).

02.05 Т/с «Тайны след-

ствия». (16+).

03.45 Т/с «Морозова». 

(16+).

07:00, 12:30, 14:30, 16:30,  
19:30 Время новостей 
Дагестана. Итоги

08:00 «Арт-клуб»   0+
08:20 Х/ф «Незнайка с наше-

го двора»  0+
10:30 Д/ф «Праздник песни 

на горе Анчида»   12+
11:15 Х/ф «Тайна синих гор»  
12:50 Ток-шоу «Говорить 

разрешается»   12+
14:00 Д/ф «Крымские тата-

ры. Традиция жить»  
14:50 Передача на агуль-

ском языке   12+
15:30 Т/с «Цена жизни» 13 с.
16:55 Д/с «Легенды кино» 9 с.
17:45 «Удивительные горцы. 

Лучшее»   0+
18:00 Т/с «Любить и ненави-

деть. Шантаж» 1 с.
18:45 Передача на табаса-

ранском языке «Мил»   
20:00 Время новостей. Ма-

хачкала
20:20 «Подробности»   12+ 
21:00 «Удивительные гор-

цы» 0+
21:20 «Психологическая аз-

бука»   12+
21:45 «Память поколений»   
22:30 Время новостей Даге-

стана
23:00 Время новостей. Ма-

хачкала
23:20 «Угол зрения» 12+
23:55 Д/ф «Дворянские 

деньги» 1 с. «Аферы и 
карты»  12+

00:30 Время новостей Даге-
стана

07:00, 8:30, 12:30, 14:30, 
16:30, 19:30 Время 
новостей Дагестана

07:20 Передача на табаса-
ранском языке «Мил»   

08:00 Мультфильмы  0+
08:50 Т/с «Цена жизни» 13 с. 
09:45 «Удивительные гор-

цы»  0+
10:05 «Человек и право»   
11:10 «Подробности»   12+
11:45 Д/с «Легенды кино» 9
12:50 Т/с «Любить и ненави-

деть. Шантаж» 1 с.
13:30  «Угол зрения» 12+
13:55 Д/ф «Дворянские 

деньги» 1 с. «Аферы и 
карты»  12+

14:50 Передача на табаса-
ранском языке «Мил»  

15:30 Т/с «Цена жизни» 14 с.
16:55 Д/с «Легенды кино» 

10 с.
17:45 «Удивительные горцы. 

Лучшее»   0+
18:00 Т/с «Любить и ненави-

деть. Шантаж» 2 с.
18:45 Передача на лакском язы-

ке «Аьрщи ва агьлу»
20:00 Время новостей. Ма-

хачкала
20:20 «Дагестан туристиче-

ский»  0+
20:35 «Время есть!»   0+
21:05 Ток-шоу «Обществен-

ный интерес» 12+
22:30 Время новостей Даге-

стана
23:00 Время новостей. Ма-

хачкала
23:20 «Колёса» 12+

07:00, 8:30, 12:30, 14:30, 
16:30, 19:30 Время 
новостей Дагестана

07:20 Передача на лакском 
языке «Аьрщи ва агь-
лу»   12+

08:00 Мультфильмы  0+
08:50 Т/с «Цена жизни» 14 с.
09:45 «Время есть!»   0+
10:20 Ток-шоу «Обществен-

ный интерес» 12+
11:40 Д/с «Легенды кино» 

10 с.
12:50 Т/с «Любить и ненави-

деть. Шантаж» 2 с.
13:35 «Колёса» 12+
14:50 Передача на лакском 

языке «Аьрщи ва агь-
лу»  12+

15:30 Т/с «Цена жизни» 15 с.
16:55 Д/с «Легенды кино» 

11 с.
17:45 «Удивительные горцы. 

Лучшее»   0+
18:00 Т/с «Любить и ненави-

деть. Шантаж» 3 с.
18:45 Передача на даргин-

ском языке «Адамти 
ва замана»  12+

20:00 Время новостей. Ма-
хачкала

20:20 «Здоровье» в прямом 
эфире

21:10 «Сделано в Дагестане»   
21:30 «Городская среда»     
22:00 «Опять футбол»   12+
22:30 Время новостей Даге-

стана
23:00 Время новостей. Ма-

хачкала
23:20 «Аутодафе» 12+

7:00, 8:30, 12:30, 14:30, 16:30, 
19:30 Время новостей 
Дагестана

07:20 Передача на даргин-
ском языке «Адамти 
ва замана»  12+

08:00 Мультфильмы  0+
08:50 Т/с «Цена жизни» 15 с.
09:45 «Опять футбол»   12+
10:15 «Аутодафе» 12+
10:55 «Здоровье»   12+
11:45 Д/с «Легенды кино» 

11 с.
12:50 Т/с «Любить и ненави-

деть. Шантаж» 3 с.
13:35 «Городская среда»     
14:00 Д/ф «Наука Шерлока 

Холмса» 1 с. «Багро-
вая нить убийства»  

14:50 Передача на даргин-
ском языке «Адамти 
ва замана»  12+

15:30 Т/с «Цена жизни» 16 с.
16:55 «Блин.ком»   16+
17:25 «Время говорить мо-

лодым»    12+
18:00 Т/с «Любить и ненави-

деть. Шантаж» 4 с.
18:45 Передача на аварском 

языке «ГIаданги 
гIамалги заманги» 

19:55 «За скобками» 12+
20:00 Время новостей. Ма-

хачкала
20:20 «Первая студия» 12+
20:50 «Денеб ЛФЛ Дагестан»   
22:00 «Психологическая аз-

бука»   12+
22:30  Время новостей Даге-

стана
22:55 «За скобками» 12+

ХIурматияв магIарулав. Их-
дал хур бекьизеги, хаслихъе 
бачIин бакIаризеги кколеблъи 
нилъеда лъала. Гьединго лъа-
ла щивав чиясе «рухIияб квен» 
хIажалъулеблъиги. Жакъа гьа-
бураб метер батулин абухъе, мил-
латалъул гIузрабаздеги миллияб 
газеталдеги кьолеб кIвар чуч-
лъизе тани, метерисеб къоялъ 
«бухIизабизе» букIин хIакъаб 
буго. Гьедин ккечIого букIине, 
«рухIияб кванидалъун» гIумру 
хьезабизе хIалтIи гьабулеб басма 
буго «ХIакъикъат». Гьединлъи-
дал щивас хIаракат бахъизе кке-
ла гьелдаса битIун пайда босизе, 
пайдаяб ирсалъе тезе.

НУЖЕЕ БАЯНАЛЪЕ

"ХIакъикъат" 

газеталъул багьа 

буго:

Бащдаб лъагIалие - 

645,06 гъур.

ЛъагIалие - 

1290,12 гъур.

мина – гьундул. 42. Богорокъоб букIунеб алат.  43. Жаниб пихъ лъолеб тIагIел.  46. ЧчугIил 
нигIмат. 47. Вагоналда чанго чиясе гьабураб рукъ, къотIел. 48. Ралъдахъанасул хъулухъалъ-
улаб чин. 49. Хоккеялъул ватIан. 50. Квешлъиялъухъ «баркала» 51. Цебе букIараб гIисинаб 
гIарац. 52. Инсан хведал, гьесул гIагарлъиялда пашманлъи загьир гьаби. 53. ЦIикIкIараб 
хинлъи. 54. БакIал раялъе хIажалъулеб материал. 55. Анкьил къо. 56. МугIрул-щобазда жа-
ниб бугеб бакI. 

ХIадур гьабуна ГIалиасхIаб ДАВУДМИРЗАЕВАС,
ЧIарада район, Гьочоб росу

А
Антигъулав, Абайилав, Ахалав, Албилав, Ахку, Ахъай, 

Аллату, АлдухI.
Б
БацIикулай, Барбара, Бамаш, Бара, Бигач, Байсунгъур, 

Байдарус, Багъужа, Байбун, Багъуча, Булбул, Баригат, Бу-
рагъан.

Г
Гибечилав, Геха, Гунащ, Гичибег, Гиручилав, Гьай-

бат, ГIагалав, Гиназ, ГIамма, ГIебухIилав, Гьанбулат, 
ГIанкалав, ГIанталав.

Д
Демилав, Доногъо, Демеш, Денга, Дарбищ, ДугIур, 

Дени, Дарчу.
Ж
Жават.
З
ЗазгIали.
И
Ирисхан, ИнкIвачилав.
К
Кихасур, Кимало, КIветIгIали, Къуду.
Л
Лаченилав.
М
Маргъал, Малач, Минду, Милиги, Махи, Маригат, Ма-

лигьат.
Н
Нуржагьан, Нуричо, Нанибика.
О
Омочи.
П
Пирилав.
С
Сайип, Сукуласулав Сулайсат, Сахло.
П
Пари, Паримеседо.
Т
ТIехIав, Танка, Тидурилав.
У
УругIали, Устархан, УдахIма.
Х
Хъатун, Хъилич, ХIонотар, ХIанайлав, Хъазамби, Хати, 

Хъирим, ХIуризадай.
Ш
Шагьумилав.
Ч
Чанкур, Чумилав, Чухъилав, ЧIурилав, Чаранав, Чупа-

лав, Чончолов, ЧIегIерчи.

Дандерижи

Шамил МухIидинов: Дир дахIаэбелалда букIана Со-
зон абураб цIар. Гьелъие жиндиегоги гьеб цIар бокьуларо-
ан. Амма гьей цIакъ хIеренай, гIакъилай чIужу йикIиналъ,  
нижеда гьеб цIар квешабин кколароан. Пикру гьабураб 
мехалъ, гьеб БакътIерхьул рахъалда букIунеб Сюзанна 
абураб цIаралдасан бачIараб батилин кколеб буго. Ислам 
бачIиналдего бачIун букIун батизеги бегьула. МухIканлъи 
лъалес хъвани бокьилаан.

Бахтун, Хатунай, Гъижи, Къумишат, КъиштIун, Иста-
ра, Шабага, МалъкIур, Бурти. 

ГIабдулхIалим АхIмадов: Ражихан бугин ккола унго-
унгояб магIарул цIар. Дида лъан ГIарабалдаса лъугьараб 
анлъго цIар бугин ккола гьениб. Цо-цо Туркалдаса роса-
ралги руго. 

Пулян - Фулан
Парукъ - Фарукъ
ТIагьа - Къуръаналдаса сура
ХIурия 
Хузаймат 
Шагьидав - Шагьид.


